УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ

ТӨСВИЙН БАЙНГЫН ХОРООНЫ  4 ДҮГЭЭР САРЫН 12-НЫӨДРИЙН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ

	№
	Баримтын агуулга
	Хуудасны дугаар

	1
	Хуралдааны товч тэмдэглэл
	2-29

	2
	Дэлгэрэнгүй тэмдэглэл
	30-119

	
	  1. Төсвийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай, Хууль тогтоомжийн тухай хуульд нэмэлт оруулах тухай хуулийн төслүүд болон Тогтоолын хавсралтад өөрчлөлт оруулах тухай, Тогтоолд өөрчлөлт оруулах тухай, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай Улсын Их Хурлын тогтоолын төслүүд /Засгийн газар 2017.03.24-ний өдөр өргөн мэдүүлсэн, анхны хэлэлцүүлэг/.
  2. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд /Засгийн газрын 2017.03.24-ний өдөр өргөн мэдүүлсэн, хоёр дахь хэлэлцүүлэг/.     

119


Улсын Их Хурлын 2017 оны хаврын ээлжит чуулганы

Төсвийн байнгын хорооны 4 дүгээр сарын 12-ны өдөр
 /Лхагва гараг/-ийн хуралдааны гар тэмдэглэл


Төсвийн байнгын хорооны дарга Ч.Хүрэлбаатар ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 12 гишүүн ирж, 63,2 хувийн ирцтэйгээр 9 цаг 40 минутад Төрийн ордны “Жанжин Д.Сүхбаатар” танхимд эхлэв.

Чөлөөтэй: Ш.Раднаасэд


Тасалсан: Ж.Батзандан, Б.Наранхүү, С.Эрдэнэ.

Нэг. Төсвийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай, Хууль тогтоомжийн тухай хуульд нэмэлт оруулах тухай хуулийн төслүүд болон Тогтоолын хавсралтад өөрчлөлт оруулах тухай, Тогтоолд өөрчлөлт оруулах тухай, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай Улсын Их Хурлын тогтоолын төслүүд /Засгийн газар 2017.03.24-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга З.Мөнх-Оргил, Макро эдийн засгийн бодлогын газрын дарга Г.Батхүрэл, Хөгжлийн санхүүжилтийн газрын дарга Б.Доржсэмбэд, Санхүүгийн бодлогын газрын дарга Ө.Баттулга, Төсвийн нэгтгэлийн хэлтсийн дарга Д.Өлзийсайхан, Төсвийн зарлагын хэлтсийн дарга О.Хуягцогт, Орлогын хэлтсийн дарга Э.Алтанзул, Макро эдийн засгийн бодлогын хэлтсийн дарга Н.Энхбаяр, Өрийн удирдлагын хэлтсийн дарга Б.Сүх-Очир, Зээл, тусламжийн бодлогын хэлтсийн дарга Э.Болор, Төрийн тусгай албан хаагчдын нэгдсэн эмнэлгийн захирал Л.Баттөр, Хууль зүйн газрын ахлах мэргэжилтэн Ж.Оргилсайхан, Төсвийн бодлого, төлөвлөлтийн газрын мэргэжилтэн Ж.Ганбаяр, мөн газрын мэргэжилтэн Б.Мэндбаяр, С.Тэмүүжин, Б.Ганзориг,  П.Бат-Эрдэнэ, Санхүүгийн бодлогын газрын мэргэжилтэн В.Лхагвазаяа, Хөгжлийн санхүүжилтийн газрын мэргэжилтэн С.Мягмаржав, Төсвийн хөрөнгө оруулалтын газрын мэргэжилтэн З.Энхболд нар оролцов.


Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, Ё.Энхсайхан нар байлцав.

НЭГ. ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ АЖЛЫН ХЭСГЭЭС ГАРГАСАН ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


Ч.Хүрэлбаатар: 1.Төслийн 3 дугаар зүйл буюу 11.1.21 дэх заалтын "тусламж авах асуудлаар Засгийн газрыг төлөөлж гарын үсэг зурах" гэснийг "тусламж авах асуудлаар хэлэлцээ хийх, гэрээ, хэлэлцээр байгуулах, гэрээ хэлэлцээрт Засгийн газрыг төлөөлж гарын үсэг зурах" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн

12


Татгалзсан


1


Бүгд



13


92,3 хувийн саналаар санал дэмжигдлээ.

2.Төслийн 1 дүгээр зүйлийн 2 дахь заалт буюу 23.12 дахь хэсгийн "өмч хувьчлалын орлогыг төсвийн орлого хэсэгт бүртгэхгүй" гэсний дараа ", төсвийн алдагдлыг санхүүжүүлэх эх үүсвэр талд бүртгэнэ" гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн

12


Татгалзсан


1


Бүгд



13

92,3 хувийн саналаар санал дэмжигдлээ.

3.Төсвөөс эргэн төлөгдөх нөхцөлтэйгээр хэрэгжих концессын зүйл нь төсвийн бүрэлдэхүүн хэсэг байх нөхцөлийг хангахын тулд төслийн 1 дүгээр зүйлийн 1 дэх заалт буюу 12.1.22 дахь заалтыг доор дурдсанаар өөрчлөн найруулах: 

“12.1.22.концессын зүйлийн жагсаалтын төслийг энэ хуулийн 32.2-т заасан танилцуулгад тусган энэ хууль, Төсвийн тогтвортой байдлын тухай хууль, Өрийн удирдлагын тухай хууль болон тухайн жилийн төсвийн хязгаарт нийцсэн эсэхийг хянан нийцсэн бол зөвшөөрөл олгох." гэсэн саналыг дэмжье гэсэн санал хураалт явуулъя. 

Зөвшөөрсөн

12


Татгалзсан


1


Бүгд



13

92,3 хувийн саналаар санал дэмжигдлээ.
Багцалж хураах санал. 
   4.3 дугаар саналын томьёолол дэмжигдсэн тул Улсын Их Хурлын чуулганы хуралдааны дэгийн тухай хуулийн 91 дүгээр зүйлийн 91.8 дахь хэсэгт заасныг үндэслэн доорх саналуудыг багцлан хураана. Үүнд:


1/. Төсвийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлд доор дурдсан агуулгатай заалт нэмэх:

"32.2.21.энэ хуулийн 33.2.9-д заасан концессын гэрээгээр хэрэгжүүлэх төсөл, арга хэмжээ, түүний үндэслэл, тооцоо, Концессын тухай хуулийн 10.3-т заасан мэдээлэл. 

33.2.9.Концессын тухай хуулийн 4.1.2-т заасан төрийн өмчийн концессын зүйлийн жагсаалтыг хавсралтаар /нэр, байршил, хүчин чадал, хэрэгжүүлэх хугацаа, тэдгээрт тавигдах тусгай шаардлага, нөхцөл/;"



2/. Концессын тухай хуульд нэмэлт, өөрчлөлт оруулах тухай хуулийн төсөлд доор дурдсан агуулгатай зүйл нэмэх:
"Концессын тухай хуулийн 3 дугаар зүйлийн  3.1.2 дахь заалтын "Засгийн газар" гэсний өмнө "Улсын Их Хурал," гэж, 6 дугаар зүйлийн 6.1.1 дэх заалтын "төрийн өмчийн" гэсний өмнө "Төсвийн тухай хуулийн 33.2.9-т зааснаас бусад" гэж тус тус нэмсүгэй."  



3/. Концессын тухай хуульд нэмэлт, өөрчлөлт оруулах тухай хуулийн төслийн 2 дугаар зүйлд доор дурдсан агуулгатай заалт нэмэх:
“10.1.Төсвийн тухай хуулийн 33.2.9-т зааснаас бусад төрийн өмчийн концессын зүйлийн жагсаалтыг Засгийн газар батална;” гэсэн саналыг дэмжье гэсэн санал хураалт явуулъя. 

Зөвшөөрсөн

11


Татгалзсан


2


Бүгд



13


84,6 хувийн саналаар санал дэмжигдлээ. 



5.Төслийн 5 дугаар зүйл буюу 23.3 дахь хэсгийн "хувьчилсан" гэсний дараа "худалдсан," гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн

11


Татгалзсан


2


Бүгд



13

84,6 хувийн саналаар санал дэмжигдлээ. 

ХОЁР. ХУВЬ ХҮНИЙ ОРЛОГЫН АЛБАН ТАТВАРЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ



Ч.Хүрэлбаатар: 1.Төслийн 6 дугаар зүйлийн "2017 оны 04 дүгээр сарын 01-ний өдрөөс" гэснийг "2017 оны 05 дугаар сарын 01-ний өдрөөс" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн

12


Татгалзсан


1


Бүгд



13

92,3 хувийн саналаар санал дэмжигдлээ.
ГУРАВ.ОНЦГОЙ АЛБАН ТАТВАРЫН ТУХАЙ ХУУЛЬД 

НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН 

ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ



Ч.Хүрэлбаатар: 1.Төслийн 5 дугаар зүйлийн "2017 оны 04 дүгээр сарын 01-ний өдрөөс" гэснийг "2017 оны 05 дугаар сарын 01-ний өдрөөс" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн

12


Татгалзсан


1


Бүгд



13

92,3 хувийн саналаар санал дэмжигдлээ.
ДӨРӨВ. КОНЦЕССЫН ТУХАЙ ХУУЛЬД НЭМЭЛТ, ӨӨРЧЛӨЛТ
 ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН 

ЗӨРҮҮТЭЙ САНАЛЫН ТОМЬЁОЛОЛ


Ч.Хүрэлбаатар: 1.Төслийн 1 дүгээр зүйл, 2 дугаар зүйлийн 1, 3, 4, 5, 6, 7 8, 9, 10 дахь заалт, 3, 4, 5 дугаар зүйлийг тус тус төслөөс хасах гэсэн саналыг дэмжье гэсэн санал хураалт явуулъя. 

Зөвшөөрсөн

11


Татгалзсан


2


Бүгд



13

84,6 хувийн саналаар санал дэмжигдлээ. 


2.Төслийн 2 дугаар зүйлийн 2 дахь заалт буюу 9.5 дахь хэсгийн "тухайн салбарын асуудал" гэснийг "концессын асуудал" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн

11


Татгалзсан


2


Бүгд



13

84,6 хувийн саналаар санал дэмжигдлээ. 

ТАВ.МОНГОЛ УЛСЫН ЗАСГИЙН ГАЗРЫН ТУХАЙ ХУУЛЬД ӨӨРЧЛӨЛТ
 ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН
 ЗӨРҮҮТЭЙ САНАЛЫН ТОМЬЁОЛОЛ

Ч.Хүрэлбаатар: 1.Концессын асуудлыг ерөнхий сайдын эрхлэх асуудалд хэвээр үлдээх нь зүйтэй гэж үзээд Засгийн газрын тухай хуульд өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя. 

Зөвшөөрсөн

12


Татгалзсан


2


Бүгд



14

85,7 хувийн саналаар санал дэмжигдлээ. 

ЗУРГАА."ТОГТООЛЫН ХАВСРАЛТАД  ӨӨРЧЛӨЛТ ОРУУЛАХ ТУХАЙ" 

УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХИ 

ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ



Ч.Хүрэлбаатар: 1.Төслийн 2 дугаар заалтын "2017 оны 04 дүгээр сарын 01-ний өдрөөс" гэснийг "2017 оны 05 дугаар сарын 01-ний өдрөөс" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн

12


Татгалзсан


2


Бүгд



14

85,7 хувийн саналаар санал дэмжигдлээ. 

ДОЛОО."МОНГОЛ УЛСЫН 2017 ОНЫ ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛЬ БАТЛАГДСАНТАЙ ХОЛБОГДУУЛАН АВАХ АРГА ХЭМЖЭЭНИЙ ТУХАЙ" УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
      Ч.Хүрэлбаатар:  1.Төслийн 1 дүгээр заалтын 5 дахь дэд заалт нь Төрийн албаны тухай хуулийн 38.2 дахь хэсэгтэй, мөн заалтын 6 дахь дэд заалт нь Төрийн албаны тухай хуулийн 17.1 дэх хэсэгтэй тус тус зөрчилдөж байгаа тул төслийн 1 дүгээр заалтын 5, 6 дахь дэд заалтуудыг төслөөс хасч, энэ заалтуудаар зохицуулахаар тусгагдсан асуудлыг Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5 дахь заалтыг үндэслэн Төрийн албаны тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөлд тусган боловсруулж эцсийн хэлэлцүүлэгт бэлтгэн нэгдсэн хуралдаанаар хэлэлцүүлэх гэсэн саналыг дэмжье гэсэн санал хураалт явуулъя. 

Зөвшөөрсөн

11


Татгалзсан


3


Бүгд



14

78,6 хувийн саналаар санал дэмжигдлээ.

2.Төслийн 1 дүгээр заалтад доор дурдсан агуулгатай дэд заалт нэмэх:

"Төсвөөс эргэн төлөгдөх нөхцөлтэйгээр хэрэгжих концессын зүйлийн жагсаалтыг Улсын Их Хурлаас тухайн жилийн төсвийн тухай хуулийн хавсралт  болгон батлахтай холбоотойгоор төсвийн төслийг боловсруулах, өргөн мэдүүлэх үе шатанд холбогдох  хууль тогтоомжид өөрчлөлт оруулах шаардлагатай бол төслийг Улсын Их Хуралд өргөн мэдүүлэх." гэсэн саналыг дэмжье гэсэн санал хураалт явуулъя. 

Зөвшөөрсөн

13


Татгалзсан


1


Бүгд



14

92,9 хувийн саналаар санал дэмжигдлээ. 

           Бусад зарчмын санал: 

Ч.Хүрэлбаатар: 1.Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 4 дэх заалт буюу  27.1.5 дахь заалтын "энэ хуулийн 23.2.4-т заасан хувиар" гэснийг "2018 оны 01 дүгээр сарын 01-ний өдрийг хүртэл энэ хуулийн 23.1-д заасан хувиар, 2018 оны 01 дүгээр сарын 01-ний өдрөөс хойш энэ хуулийн 23.2.4-т заасан хувиар" гэж өөрчлөн найруулах.

2."Тогтоолд өөрчлөлт оруулах тухай" Монгол Улсын Их Хурлын тогтоолын төслийн 1 дэх заалтын "авах арга зарим арга хэмжээний" гэснийг "авах зарим арга хэмжээний" гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн

13


Татгалзсан


2


Бүгд



15

86,7 хувийн саналаар санал дэмжигдлээ. 
 

Улсын Их Хурлын гишүүн М.Оюунчимэгийн гаргасан, Хүн амын орлогын албан татварын тухай хуульд өөрчлөлт оруулах тухай хуулийн төсөлд шатлал хоорондын зайг сарын 1,5; 2,5; 3,5; 1 сая төгрөгөөр бус харин 1,5; 3,5; 5,5 эсхүл бүр илүү хэмжээгээр суллаж өгөх /3 дугаар зүйлийн 23.1/ гэсэн саналыг дэмжье гэсэн санал хураалт явуулъя. 

Зөвшөөрсөн

 2


Татгалзсан


13


Бүгд



15

13,3 хувийн саналаар санал дэмжигдсэнгүй.

Улсын Их Хурлын гишүүн М.Оюунчимэгийн гаргасан, Хүн амын орлогын албан татварын тухай хуульд өөрчлөлт оруулах тухай хуулийн төсөлд төслийн 4-т заасан хөнгөлөлтийг хөдөлмөрийн хөлсний доод хэмжээгээр гэж тогтоолд ирэх оноос дагаж мөрдөх гэсэн саналыг дэмжье гэсэн санал хураалт явуулъя. 

Зөвшөөрсөн

 2


Татгалзсан


13


Бүгд



15

13,3 хувийн саналаар санал дэмжигдсэнгүй.

Улсын Их Хурлын гишүүн Ч.Улааны гаргасан, Төсвийн тухай хуулийн 12.1.22-ыг дор дурдсанаар найруулах. 


“Энэ хууль Төсвийн тогтвортой байдлын тухай хууль, Өрийн удирдлагын тухай хууль болон тухайн жилийн төсвийн хүрээний мэдэгдэлд нийцүүлэн концессын гэрээгээр хэрэгжүүлэх арга хэмжээний жагсаалт, тэдгээрт тавигдах тусгай шаардлага, нөхцөлийг хянаж Засгийн газрын хуралдаанаар хэлэлцэх” гэсэн саналыг дэмжье гэсэн санал хураалт явуулъя. 


Улсын Их Хурлын гишүүн Ч.Улаан тайлбар хийв.

Зөвшөөрсөн

14


Татгалзсан


1


Бүгд



15

93,3 хувийн саналаар санал дэмжигдлээ.


Хууль зүйн байнгын хорооноос гаргасан, Хууль тогтоомжийн тухай хуульд нэмэлт, өөрчлөлт оруулах тухай хуулийн төслийг хэлэлцэх шаардлагагүй гэсэн  гэсэн саналыг дэмжье гэсэн санал хураалт явуулъя. 

Зөвшөөрсөн

 2


Татгалзсан


13


Бүгд



15

13,3 хувийн саналаар санал дэмжигдсэнгүй.

Улсын Их Хурлын гишүүн Ч.Улааны гаргасан Орон нутгийн хөгжлийн сангаас аймагт хуваарилах итгэлцүүрийг тодорхойлохдоо тухайн орон нутгийн нэг хүнд ноогдох хэмжээг жигд байлгах зарчим баримтална гэсэн энэ заалтыг Төсвийн тухай хуулийн 59.2.4-т оруулах гэсэн саналыг дэмжье гэсэн санал хураалт явуулъя.


Улсын Их Хурлын гишүүн Ч.Улаан тайлбар хийв. 

Зөвшөөрсөн

7


Татгалзсан


8


Бүгд



15

46,7 хувийн саналаар санал дэмжигдсэнгүй.

Улсын Их Хурлын гишүүн Ч.Улаан цөөнх болов.

Нэг. Онцгой албан татварын тухай хуульд нэмэлт, өөрчлөлт оруулах тухай хуулийн төслийн талаар Байнгын хороодоос гаргасан зарчмын зөрүүтэй саналын томьёолол



Эдийн засгийн байнгын хорооны дэмжээгүй санал:

Ч.Хүрэлбаатар: 1.Улсын Их Хурлын гишүүн Д.Эрдэнэбат, З.Нарантуяа нарын гаргасан, Онцгой албан татварын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 3.2 дахь заалтын “6.3.Энэ хуулийн 4.1.4-т заасан суудлын автомашин импортолсон бол үйлдвэрлэгдсэн оноос хойших хугацаа болон хөдөлгүүрийн цилиндрийн багтаамжийг харгалзан дараахь хэмжээгээр онцгой албан татвар ногдуулна: гэсэн хүснэгтийн 10 ба түүнээс дээш жил гэсэн баганын хөдөлгүүрийн цилиндрийн багтаамж /см3/ 3501-4500 багтаамжтай бол "17 500 000" гэснийг "15 500 000" гэж, 4501 ба түүнээс дээш багтаамжтай бол "65 975 000" гэснийг "25 500 000" гэж  тус тус өөрчлөн найруулах  гэсэн Эдийн засгийн байнгын хорооны дэмжээгүй саналыг дэмжье гэсэн санал хураалт явуулъя. 

Зөвшөөрсөн

 3


Татгалзсан


12


Бүгд



15

20,0 хувийн саналаар санал дэмжигдсэнгүй. 

Улсын Их Хурлын гишүүн Ч.Хүрэлбаатарын гаргасан дээрх санал хураалтыг хүчингүй болгох горимын саналыг дэмжье гэсэн санал хураалт явуулъя.


Зөвшөөрсөн

13


Татгалзсан


2


Бүгд



15


86,7 хувийн саналаар горимын санал дэмжигдлээ.

1.Улсын Их Хурлын гишүүн Д.Эрдэнэбат, З.Нарантуяа нарын гаргасан, Онцгой албан татварын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 3.2 дахь заалтын “6.3.Энэ хуулийн 4.1.4-т заасан суудлын автомашин импортолсон бол үйлдвэрлэгдсэн оноос хойших хугацаа болон хөдөлгүүрийн цилиндрийн багтаамжийг харгалзан дараахь хэмжээгээр онцгой албан татвар ногдуулна: гэсэн хүснэгтийн 10 ба түүнээс дээш жил гэсэн баганын хөдөлгүүрийн цилиндрийн багтаамж /см3/ 3501-4500 багтаамжтай бол "17 500 000" гэснийг "15 500 000" гэж, 4501 ба түүнээс дээш багтаамжтай бол "65 975 000" гэснийг "25 500 000" гэж  тус тус өөрчлөн найруулах  гэсэн Эдийн засгийн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

12


Татгалзсан


2


Бүгд



14


85,7 хувийн саналаар санал дэмжигдлээ.

2.Улсын Их Хурлын гишүүн Д.Эрдэнэбат, З.Нарантуяа нарын гаргасан, Онцгой албан татварын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 3.1 дэх заалтын “6.1.Энэ хуулийн 4.1.1, 4.1.2-т заасан бараа болон эх орны үйлдвэрийн автобензин, дизелийн түлшний тогтоосон биет нэгжид дараахь хэмжээгээр онцгой албан татвар ногдуулна:" гэсэн 3 дугаар зүйлийн 3.1 дэх заалтыг хүснэгтийн хамт бүхэлд нь хасах гэсэн саналыг дэмжээгүй Эдийн засгийн байнгын хорооны саналыг дэмжье гэсэн санал хураалт явуулъя. 

Зөвшөөрсөн

11


Татгалзсан


3


Бүгд



14

78,6 хувийн саналаар санал дэмжигдлээ. 
 

3.Улсын Их Хурлын гишүүн Д.Эрдэнэбат, З.Нарантуяа нарын гаргасан, Онцгой албан татварын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн “7.2.Хос тэжээлт автомашин, шингэрүүлсэн хийгээр ажилладаг автомашин, цахилгаан тэжээлт автомашины онцгой албан татварыг 50 хувиар хөнгөлнө.” гэсэн 1 дүгээр зүйлийг бүхэлд нь хасах гэсэн саналыг дэмжээгүй Эдийн засгийн байнгын хорооны саналыг дэмжье гэсэн санал хураалт явуулъя. 

Зөвшөөрсөн

12


Татгалзсан


3


Бүгд



15

80,0 хувийн саналаар санал дэмжигдлээ. 


Уг саналтай холбогдуулан Улсын Их Хурлын гишүүн З.Нарантуяа, Л.Энх-Амгалан нарын тавьсан асуултад Сангийн сайд Б.Чойжилсүрэн хариулж, тайлбар хийв.


Хоёр.Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийн талаар Байнгын хороодоос гаргасан зарчмын зөрүүтэй саналын томьёолол
Эдийн засгийн байнгын хорооны дэмжээгүй санал: 

Ч.Хүрэлбаатар: 1.Улсын Их Хурлын гишүүн Д.Эрдэнэбат, З.Нарантуяа нарын гаргасан, Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 2 дахь заалтаас “23.2.4.энэ хуулийн 18, 19 дүгээр зүйл, 20.1.2-20.1.5, 22.1.4-т зааснаар тодорхойлсон орлогын жилийн дүнд 10 хувиар;” гэснийг, мөн 1 дүгээр зүйлийн 4 дэх заалт буюу “27.1.5.гадаад улсад олсон энэ хуулийн 13.1.4-т заасан мөнгөн хадгаламжийн хүүгийн орлогод ногдох албан татварыг энэ хуулийн 23.2.4-т заасан хувиар ногдуулан дараа сарын 10-ны дотор.” гэснийг тус тус хасах гэсэн саналыг дэмжээгүй Эдийн засгийн байнгын хорооны саналыг дэмжье гэсэн санал хураалт явуулъя. 

Зөвшөөрсөн

12


Татгалзсан


3


Бүгд



15

80,0 хувийн саналаар санал дэмжигдлээ. 



Уг саналтай холбогдуулан Улсын Их Хурлын гишүүн Ц.Даваасүрэн, З.Нарантуяа нарын тавьсан асуултад Сангийн сайд Б.Чойжилсүрэн хариулж, тайлбар хийв.


2.Улсын Их Хурлын гишүүн Д.Эрдэнэбат, З.Нарантуяа нарын гаргасан, Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийн “Хувь хүний орлогын албан татварын тухай хуулийн 4 дүгээр зүйлийн 4.1.1 дэх заалтын “орлогыг” гэсний өмнө “орлого болон мөнгөн хадгаламжийн хүүгийн” гэж нэмсүгэй.” гэсэн 2 дугаар зүйлийг бүхэлд нь хасах гэсэн саналыг дэмжээгүй Эдийн засгийн байнгын хорооны саналыг дэмжье гэсэн санал хураалт явуулъя. 

Зөвшөөрсөн

14


Татгалзсан


1


Бүгд



15

93,3 хувийн саналаар санал дэмжигдлээ. 


Гурав.Концессын тухай хуульд нэмэлт, өөрчлөлт оруулах тухай хуулийн төслийн талаар Байнгын хороодоос гаргасан зарчмын зөрүүтэй саналын томьёолол
Эдийн засгийн байнгын хорооны дэмжээгүй санал: 

Ч.Хүрэлбаатар: 1.Улсын Их Хурлын гишүүн Д.Тэрбишдагвын гаргасан, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Концессын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дэмжээгүй Эдийн засгийн байнгын хорооны саналыг дэмжье гэсэн санал хураалт явуулъя. 

Зөвшөөрсөн

13


Татгалзсан


2


Бүгд



15

86,7 хувийн саналаар санал дэмжигдлээ. 


Дөрөв."Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төслийн талаар Байнгын хороодоос гаргасан зарчмын зөрүүтэй саналын томьёолол

Эдийн засгийн байнгын хорооны дэмжсэн санал:

Ч.Хүрэлбаатар: 1.Улсын Их Хурлын гишүүн Ц.Даваасүрэнгийн гаргасан, "Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төсөлд “Гаднын хөрөнгө оруулалттай томоохон төслүүдийг тухайлбал, Оюу-Толгой, Тамсагийн хөрөнгө оруулалтын гэрээний үр ашгийг дээшлүүлэх болон борлуулалтын мөнгийг заавал Монгол дахь банкны дансаар дамжуулдаг болгож, улсын валютын нөөцийг нэмэгдүүлэх тухай заалт нэмж оруулах” гэсэн саналыг дэмжье гэсэн санал хураалт явуулъя. 

Зөвшөөрсөн

14


Татгалзсан


1


Бүгд



15

93,3 хувийн саналаар санал дэмжигдлээ. 

Нийгмийн бодлого, боловсрол соёл, шинжлэх ухааны 

байнгын хорооны дэмжсэн санал:

Ч.Хүрэлбаатар: 1.Улсын Их Хурлын гишүүн С.Чинзориг, Д.Сарангэрэл, Ц.Цогзолмаа, Л.Энх-Амгалан нарын гаргасан, "Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төсөлд ”Тэтгэврийн нас нэмсэн, хүүхдийн мөнгөн тэтгэмжийг бууруулсан нь иргэдийн хөдөлмөр эрхлэлт, амьжиргааны түвшинд  хэрхэн нөлөөлж байгаад хяналт, үнэлгээ хийж үр дүнг жил бүр танилцуулж байх, шаардлагатай бол авч хэрэгжүүлэх арга хэмжээний талаархи санал боловсруулж Улсын Их Хуралд оруулж байхыг Нийгмийн бодлого, боловсрол, соёл, шинжлэх ухааны байнгын хороонд даалгасугай.” гэсэн хоёр дахь заалт нэмэх гэсэн саналыг дэмжье гэсэн санал хураалт явуулъя. 

Зөвшөөрсөн

9


Татгалзсан


6


Бүгд



15

60,0 хувийн саналаар санал дэмжигдлээ. 


Тав."Тогтоолд өөрчлөлт оруулах тухай" Монгол Улсын Их Хурлын тогтоолын төслийн талаар Байнгын хороодоос гаргасан зарчмын зөрүүтэй саналын томьёолол
Нийгмийн бодлого, боловсрол, соёл, шинжлэх ухааны 

байнгын хорооны дэмжээгүй санал:

Ч.Хүрэлбаатар: 1. Улсын Их Хурлын гишүүн Я.Санжмятав, Д.Эрдэнэбат нарын гаргасан, Монгол Улсын Их Хурлын 2016 оны 63 дугаар тогтоолд өөрчлөлт оруулах тухай Монгол Улсын Их Хурлын тогтоолын төслийг хууль санаачлагчид нь буцаах гэсэн саналыг дэмжээгүй Нийгмийн бодлого, боловсрол, соёл, шинжлэх ухааны байнгын хорооны саналыг дэмжье гэсэн санал хураалт явуулъя. 

Зөвшөөрсөн

14


Татгалзсан


1


Бүгд



15

93,3 хувийн саналаар санал дэмжигдлээ. 



Уг саналтай холбогдуулан Хөдөлмөр, нийгмийн хамгааллын сайд Н.Номтойбаяр тайлбар хийв.

Улсын Их Хурлын гишүүдээс гаргасан зарчмын зөрүүтэй саналын томьёолол.

Ч.Хүрэлбаатар: Улсын Их Хурлын гишүүн Ч.Улааны гаргасан, “Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай” Улсын Их Хурлын тогтоолын төсөлд “Улсын төсвийн хөрөнгө оруулалтаар хэрэгжиж 2016 онд санхүүжилтээ гүйцэд авч чадаагүй төсөл, арга хэмжээний хөрөнгийг шийдвэрлэх. Улсын төсвийн хөрөнгө оруулалтаар өмнөх онуудад хийгдсэн төсөл, арга хэмжээний их засварын санхүүжилтийг нэмэгдүүлэх.” гэж нэмэх саналыг дэмжье гэсэн санал хураалт явуулъя. 


Зөвшөөрсөн

13

Татгалзсан


 2


Бүгд



15

86,7 хувийн саналаар санал дэмжигдлээ. 


Уг саналтай холбогдуулан Улсын Их Хурлын гишүүн Н.Амарзаяа, Ц.Даваасүрэн, Д.Тогтохсүрэн, Л.Энх-Амгалан нарын тавьсан асуултад Сангийн сайд Б.Чойжилсүрэн хариулж, тайлбар хийв.


Улсын Их Хурлын гишүүн Ч.Улаан, Ц.Нямдорж, Д.Сумъяабазар, Б.Баттөмөр, Х.Баделхан нар санал хэлэв.


Байнгын хорооноос гарах санал, дүгнэлтийг Улсын Их Хурлын гишүүн Д.Тогтохсүрэн Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 11 цаг 15 минутад хэлэлцэж дуусав.

Хоёр. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд /Засгийн газрын 2017.03.24-ний өдөр өргөн мэдүүлсэн, хоёр дахь хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Төсвийн хөрөнгө оруулалтын газрын дарга З.Мөнх-Оргил, Макро эдийн засгийн бодлогын газрын дарга Г.Батхүрэл, Хөгжлийн санхүүжилтийн газрын дарга Б.Доржсэмбэд, Санхүүгийн бодлогын газрын дарга Ө.Баттулга, Төсвийн нэгтгэлийн хэлтсийн дарга Д.Өлзийсайхан, Төсвийн зарлагын хэлтсийн дарга О.Хуягцогт, Орлогын хэлтсийн дарга Э.Алтанзул, Макро эдийн засгийн бодлогын хэлтсийн дарга Н.Энхбаяр, Өрийн удирдлагын хэлтсийн дарга Б.Сүх-Очир, Зээл, тусламжийн бодлогын хэлтсийн дарга Э.Болор, Төрийн тусгай албан хаагчдын нэгдсэн эмнэлгийн захирал Л.Баттөр, Хууль зүйн газрын ахлах мэргэжилтэн Ж.Оргилсайхан, Төсвийн бодлого, төлөвлөлтийн газрын мэргэжилтэн Ж.Ганбаяр, мөн газрын мэргэжилтэн Б.Мэндбаяр, С.Тэмүүжин, Б.Ганзориг,  П.Бат-Эрдэнэ, Санхүүгийн бодлогын газрын мэргэжилтэн В.Лхагвазаяа, Хөгжлийн санхүүжилтийн газрын мэргэжилтэн С.Мягмаржав, Төсвийн хөрөнгө оруулалтын газрын мэргэжилтэн З.Энхболд нар оролцов.

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, Ё.Энхсайхан нар байлцав.
МОНГОЛ УЛСЫН 2017 ОНЫ ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


ТӨСВИЙН БАЙНГЫН ХОРООНЫ ДЭМЖСЭН САНАЛУУД:


Нэг.Төсвийн зарлагад өөрчлөлт оруулах санал: 


Ч.Хүрэлбаатар: 1.Улсын Их Хурлын гишүүн Ч.Хүрэлбаатар, Х.Баделхан, З.Нарантуяа, Д.Тогтохсүрэн, Б.Баттөмөр, Д.Сумъяабазар нарын гаргасан, Монгол Улсын 2017 оны төсвийн тухай хуулиар баталсан, төсвийн ерөнхийлөн захирагчдын урсгал зардал 2017 оны төсвийн тодотголд нэмэгдэхээр тусгагдсаныг гадаад зээл, тусламжаар санхүүжих, шүүхийн шийдвэрийн дагуу болон валютын ханшийн зөрүүгээс нэмэгдсэн, төсвийн ерөнхийлөн захирагч хооронд эсвэл тухайн төсвийн ерөнхийлөн захирагчийн багцад зохицуулалт хийгдсэн, өөрийн орлого, эх үүсвэртэйгээ нэмэгдсэн зардлуудыг  нэмэгдсэн дүнгээр нь хэвээр үлдээж, улсын төсвөөс санхүүжүүлэхээр нэмэгдүүлснийг 2017 оны төсвийн тухай хуулийн баталсан түвшингээр тооцож бууруулах гэсэн саналыг дэмжье гэсэн санал хураалт явуулъя. 


Зөвшөөрсөн

6

Татгалзсан


9


Бүгд



15

40,0 хувийн саналаар санал дэмжигдсэнгүй.

Улсын Их Хурлын гишүүн М.Оюунчимэг, Ц.Даваасүрэн, О.Батнасан нарын тавьсан асуултад Улсын Их Хурлын гишүүн Ч.Хүрэлбаатар, Сангийн сайд Б.Чойжилсүрэн нар хариулж, тайлбар хийв.


Улсын Их Хурлын гишүүн Ч.Хүрэлбаатар цөөнх болов.

Хоёр.Хөрөнгө оруулалтын төсөл, арга хэмжээ, барилга байгууламжийн жагсаалтад өөрчлөлт оруулах санал: 

Ч.Хүрэлбаатар: 1.Монгол Улсын 2017 оны төсвийн тухай хуулиар батлагдаагүй боловч төсвийн тодотголын хөрөнгө оруулалтын жагсаалтад шинээр нэмэгдсэн, саналын томьёоллын хавсралт 1-д тусгагдсан  28,718.0 сая төгрөгийн төсөвт өртөгтэй, 28,718.0 сая төгрөгийн 2017 онд санхүүжих дүнтэй 4 төсөл, арга хэмжээг "Монгол Улсын төсвийн хөрөнгөөр санхүүжих хөрөнгө оруулалтын төсөл, арга хэмжээ, барилга байгууламжийн жагсаалт"-аас хасах гэсэн саналыг дэмжье гэсэн санал хураалт явуулъя. 

Уг саналтын холбогдуулан Улсын Их Хурлын гишүүн Б.Энх-Амгалан, М.Оюунчимэг, Д.Сумъяабазар, О.Баасанхүү нарын тавьсан асуултад Хөдөлмөр, нийгмийн хамгааллын сайд Н.Номтойбаяр, Сангийн сайд Б.Чойжилсүрэн нар хариулж, тайлбар хийв.


Зөвшөөрсөн

6

Татгалзсан


8


Бүгд



14

40,0 хувийн саналаар санал дэмжигдсэнгүй.  

Улсын Их Хурлын гишүүн Ц.Даваасүрэнгийн тавьсан асуултад Сангийн сайд Б.Чойжилсүрэн хариулав.

Улсын Их Хурлын гишүүн Ч.Улаан санал хэлэв.


Ч.Хүрэлбаатар: -Улсын Их Хурлын гишүүн Б.Энх-Амгалангийн гаргасан, Төсвийн байнгын хорооны ажлын хэсгээс гаргасан төсвийн зарлагад өөрчлөлт оруулах санал гээд урсгал зардлыг бууруулах 1 дүгээр санал хураалтыг хүчингүй болгох горимын саналыг дэмжье гэсэн санал хураалт явуулъя. 

Зөвшөөрсөн

12

Татгалзсан


2


Бүгд



14

85,7 хувийн саналаар горимын санал дэмжигдлээ.


Нэг.Төсвийн зарлагад өөрчлөлт оруулах саналаар дахин санал хураалт явуулав.

Ч.Хүрэлбаатар: 1.Улсын Их Хурлын гишүүн Ч.Хүрэлбаатар, Х.Баделхан, З.Нарантуяа, Д.Тогтохсүрэн, Б.Баттөмөр, Д.Сумъяабазар нарын гаргасан, Монгол Улсын 2017 оны төсвийн тухай хуулиар баталсан, төсвийн ерөнхийлөн захирагчдын урсгал зардал 2017 оны төсвийн тодотголд нэмэгдэхээр тусгагдсаныг гадаад зээл, тусламжаар санхүүжих, шүүхийн шийдвэрийн дагуу болон валютын ханшийн зөрүүгээс нэмэгдсэн, төсвийн ерөнхийлөн захирагч хооронд эсвэл тухайн төсвийн ерөнхийлөн захирагчийн багцад зохицуулалт хийгдсэн, өөрийн орлого, эх үүсвэртэйгээ нэмэгдсэн зардлуудыг  нэмэгдсэн дүнгээр нь хэвээр үлдээж, улсын төсвөөс санхүүжүүлэхээр нэмэгдүүлснийг 2017 оны төсвийн тухай хуулийн баталсан түвшингээр тооцож бууруулах гэсэн саналыг дэмжье гэсэн дахин санал хураалт явуулъя. 


Зөвшөөрсөн

12


Татгалзсан


2


Бүгд



14

85,7 хувийн саналаар санал дэмжигдлээ.

Ч.Хүрэлбаатар: -Зарчмын зөрүүтэй саналын 2 дахь санал хураалтыг хүчингүй болгох гэсэн горимын саналыг дэмжье гэсэн санал хураалт явуулъя.


Зөвшөөрсөн

8


Татгалзсан


6



Бүгд



14

57,1 хувийн саналаар горимын санал дэмжигдлээ.

Улсын Их Хурлын гишүүн Н.Амарзаяа, М.Оюунчимэг нарын тавьсан асуултад Сангийн сайд Б.Чойжилсүрэн хариулж, тайлбар хийв.

Хоёр.Хөрөнгө оруулалтын төсөл, арга хэмжээ, барилга байгууламжийн жагсаалтад өөрчлөлт оруулах саналаар дахин санал хураалт явуулав.

Ч.Хүрэлбаатар: 1.Монгол Улсын 2017 оны төсвийн тухай хуулиар батлагдаагүй боловч төсвийн тодотголын хөрөнгө оруулалтын жагсаалтад шинээр нэмэгдсэн, саналын томьёоллын хавсралт 1-д тусгагдсан  28,718.0 сая төгрөгийн төсөвт өртөгтэй, 28,718.0 сая төгрөгийн 2017 онд санхүүжих дүнтэй 4 төсөл, арга хэмжээг "Монгол Улсын төсвийн хөрөнгөөр санхүүжих хөрөнгө оруулалтын төсөл, арга хэмжээ, барилга байгууламжийн  жагсаалт"-аас хасах гэсэн саналыг дэмжье гэсэн дахин санал хураалт явуулъя. 

Зөвшөөрсөн

11


Татгалзсан


3



Бүгд



14

78,6 хувийн саналаар санал дэмжигдлээ.

2.Хөрөнгө оруулалтын төсөл, арга хэмжээг санхүүжүүлж дууссан, 2017 онд нэмж санхүүжилт олгох шаардлагагүй, саналын томьёоллын хавсралт 2-т тусгагдсан 8,320.1 сая төгрөгийн төсөвт өртөгтэй, 719.6 сая төгрөгийн 2017 онд санхүүжих дүнтэй 3 төсөл, арга хэмжээг "Монгол Улсын төсвийн хөрөнгөөр санхүүжих хөрөнгө оруулалтын төсөл, арга хэмжээ, барилга байгууламжийн  жагсаалт"-аас хасах гэсэн саналыг дэмжье гэсэн санал хураалт явуулъя.

Улсын Их Хурлын гишүүн О.Батнасан тайлбар хийв.


Зөвшөөрсөн

12


Татгалзсан


2



Бүгд



14

85,7 хувийн саналаар санал дэмжигдлээ.



3.Өмнөх жилүүдэд олгосон санхүүжилтийн гүйцэтгэлийг үндэслэн саналын томьёоллын хавсралт 3-т тусгагдсан 9 төсөл, арга хэмжээний 2017 онд санхүүжих дүнг 2,339.3 сая төгрөгөөр бууруулах гэсэн саналыг дэмжье гэсэн санал хураалт явуулъя.


Зөвшөөрсөн

9



Татгалзсан


5



Бүгд



14

64,3 хувийн саналаар санал дэмжигдлээ.

4.2017 оны төсвийн тодотголоор нэмэгдүүлсэн эрүүл мэнд, боловсролын салбараас бусад салбарын их засварын зардлын дүнг 2017 оны төсвийн тухай хуулийн баталсан түвшинд тооцож бууруулах гэсэн саналыг дэмжье гэсэн санал хураалт явуулъя.


Зөвшөөрсөн

9


Татгалзсан


5



Бүгд



14

64,3 хувийн саналаар санал дэмжигдлээ.

Гурав.Зохицуулалт хийх санал:

Ч.Хүрэлбаатар: 1.Төслийн хөрөнгө оруулалтын жагсаалтад Барилга, хот байгуулалтын сайдын багцын XI.1.68, XI.1.69,  XI.1.70 дахь заалтуудад тусгагдсан хөрөнгө оруулалтын төсөл, арга хэмжээнүүдийг хасч, XI.1.40 дэх заалтад тусгагдсан төсөл, арга хэмжээний 2017 онд санхүүжих дүнг 1 тэрбум 522.7 сая төгрөгөөр бууруулан, уг төсөл, арга хэмжээний хэрэгжиж дуусах хугацааг 2018 болгож өөрчлөх, дээрх өөрчлөлтийн зөрүү болох 2 тэрбум 1.9 сая төгрөгөөр тус сайдын багцын XI.1.49-д тусгагдсан төсөл, арга хэмжээний 2017 онд санхүүжих дүнг нэмэгдүүлэх гэсэн саналыг ажлын хэсэг татан авч, өөрчлөн найруулж санал хураалт явуулав.


Ч.Хүрэлбаатар: 1.Төслийн хөрөнгө оруулалтын жагсаалтад Барилга, хот байгуулалтын сайдын багцын XI.1.68, XI.1.69, XI.1.70 дахь заалтуудад тусгагдсан хөрөнгө оруулалтын төсөл, арга хэмжээнүүдийг хасах гэсэн саналыг дэмжье гэсэн санал хураалт явуулъя.

Зөвшөөрсөн

10


Татгалзсан


3



Бүгд



13

76,9 хувийн саналаар санал дэмжигдлээ.

Улсын Их Хурлын гишүүн Ч.Улааны тавьсан асуултад Байнгын хорооны дарга Ч.Хүрэлбаатар хариулж, тайлбар хийв.

2.Уул уурхай, хүнд үйлдвэрийн сайдын төсвийн багцын өөрийн орлогыг 20 тэрбум төгрөгөөр нэмэгдүүлж, үүнээс тус сайдын багцын хөрөнгийн зардалд 3 тэрбум 994.8 сая төгрөг, урсгал зардалд 1 тэрбум 5 сая төгрөгийг тус тус нэмж тусгах гэсэн саналыг дэмжье гэсэн санал хураалт явуулъя.

Зөвшөөрсөн

11


Татгалзсан


2



Бүгд



13

84,6 хувийн саналаар санал дэмжигдлээ.

3.Хөдөлмөр, нийгмийн хамгааллын сайдын багц дахь тусгай зохицуулалтын шилжүүлгээс санхүүждэг Өнөр бүл хүүхдийн төвийн 2017 оны батлагдсан төсвөөс 242.0 сая төгрөгийг Засгийн газрын хэрэгжүүлэгч агентлаг Гэр бүл, хүүхэд, залуучуудын хөгжлийн газрын төсөвт шилжүүлэх гэсэн саналыг дэмжье гэсэн санал хураалт явуулъя.

Зөвшөөрсөн

9


Татгалзсан


4



Бүгд



13

69,2 хувийн саналаар санал дэмжигдлээ.


Улсын Их Хурлын гишүүн Ч.Улааны тавьсан асуултад Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр хариулж, тайлбар хийв.


4.Төслийн хөрөнгө оруулалтын жагсаалтын XI.1.14-д тусгагдсан “Сумын төвийн шинэчлэл хөтөлбөрийг хэрэгжүүлэх, соёлын төвийн барилга /Дорноговь, Замын-Үүд сум/, хэрэгжих хугацаа 2013-2017 он, төсөвт өртөг 5 тэрбум 844.1 сая төгрөг, 2017 онд санхүүжих дүн 756.6 сая төгрөг”  гэсэн төсөл, арга хэмжээг “Сумын төвийн шинэчлэл хөтөлбөрийг хэрэгжүүлэх, 100 ортой эмнэлэг /Дорноговь, Замын-Үүд сум/, төсөвт өртөг 4 тэрбум 506. сая төгрөг, 2017 онд санхүүжих дүн 633.0 сая төгрөг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

7


Татгалзсан


6



Бүгд



13

53,8 хувийн саналаар санал дэмжигдлээ.

5.Хуулийн төсөлд зүйл, заалт нэмэгдэх, өөрчлөлт оруулах, хөрөнгө оруулалтын төсөл, арга хэмжээ хасагдсан, нэмэгдсэнтэй холбогдуулан хууль болон хөрөнгө оруулалтын хавсралт дахь зүйл, заалт, арга хэмжээнүүдийн дугаарт  өөрчлөлт оруулах гэсэн саналыг дэмжье гэсэн санал хураалт явуулъя.

Зөвшөөрсөн

10


Татгалзсан


3



Бүгд



13

76,9 хувийн саналаар санал дэмжигдлээ. 

Дөрөв.Бусад зарчмын зөрүүтэй санал:

Ч.Хүрэлбаатар: 1.Төслийн 1 дүгээр хавсралтын XI зүйлийн XI.1.29, XI.1.31 дэх заалтын "14 дүгээр хорооллын" гэсний өмнө "Орон сууцын" гэж нэмэх. 

2.Төслийн 1 дүгээр хавсралтын IX.3.2.1 дэх заалтын "Хөдөлмөр, нийгмийн хамгаалал, нийгмийн даатгалын салбарын" гэснийг "Хөдөлмөр, нийгмийн хамгааллын салбарын" гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

11


Татгалзсан


2



Бүгд



13


84,6 хувийн саналаар санал дэмжигдлээ.
НИЙГМИЙН ДААТГАЛЫН САНГИЙН 2017 ОНЫ ТӨСВИЙН ТУХАЙ

ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН 
ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
1.Улсын төсвийн зарлагын өөрчлөлттэй уялдуулан Нийгмийн даатгалын сангийн орлого, зарлагад өөрчлөлт оруулах гэсэн саналыг ажлын хэсэг татаж авсан тул санал хураалт явуулаагүй болно.

Дээрх саналтай холбогдуулан Улсын Их Хурлын гишүүн Ч.Улаан үг хэлэв.
Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслийн талаар Улсын Их Хурлын Байнгын хороодоос ирүүлсэн саналуудаар санал хураалт явуулав.
Нэг. Аюулгүй байдал, гадаад бодлогын байнгын хорооны санал.
Ч.Хүрэлбаатар: 1.Улсын Их Хурлын гишүүн Ж.Энхбаярын гаргасан, Монгол Улсын Ерөнхий сайдын төсвийн багцын урсгал зардалд изотоп конторын хадгалах байгууламжуудын засвар, үйлчилгээний зардал бол 96.9 сая төгрөгийг нэмж тусгах гэсэн Аюулгүй байдал, гадаад бодлогын байнгын хорооны дэмжсэн саналыг  дэмжье гэсэн санал хураалт явуулъя.

Зөвшөөрсөн

1


Татгалзсан


11



Бүгд



12

8,3 хувийн саналаар санал дэмжигдсэнгүй.


Улсын Их Хурлын гишүүн Ж.Энхбаяр санал хэлэв. Улсын Их Хурлын гишүүн Н.Амарзаяагийн тавьсан асуултад Байнгын хорооны дарга Ч.Хүрэлбаатар хариулав.

2. Улсын Их Хурлын гишүүн Ж.Энхбаяр Хууль зүй, дотоод хэргийн сайдын төсвийн багцад шилжсэн эрүүл мэндийн даатгалын сангаас санхүүжих 196 эмнэлгийн ор, хоногийн зардлын 1.8 тэрбум төгрөгийн төсвийг Батлан хамгаалахын сайдын төсвийн багцад шилжүүлэх гэсэн саналаа татаж авсан тул санал хураалт явуулаагүй болно.

Уг саналтай холбогдуулан Улсын Их Хурлын гишүүн Ц.Нямдорж, М.Оюунчимэг, О.Батнасан нарын тавьсан асуултад Төрийн тусгай албан хаагчдын эмнэлгийн захирал Л.Баттөр хариулж, тайлбар хийв.
Улсын Их Хурлын гишүүн Ж.Энхбаяр, Б.Энх-Амгалан нар санал хэлэв.
3.Улсын Их Хурлын гишүүн Б.Пүрэвдоржийн гаргасан, 2017 оны төсвийн тодотголд Гадаад харилцааны сайдын урсгал зардлыг 4 тэрбум 493.0 сая төгрөгөөр, Батлан хамгаалах сайдын урсгал зардлыг 3 тэрбум 850.0 сая төгрөгөөр тус тус нэмэгдүүлснийг хасах гэсэн Аюулгүй байдал, гадаад бодлогын байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

9


Татгалзсан


2



Бүгд



11
81,8 хувийн саналаар санал дэмжигдлээ.

Улсын Их Хурлын гишүүн Б.Энх-Амгалан санал хэлэв.

4.Улсын Их Хурлын гишүүн Б.Пүрэвдорж, Д.Эрдэнэбат, Я.Санжмятав нарын гаргасан, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 18 дугаар зүйлд тусгагдсан 2017 оны төсвийн жилд орон нутгийн хөгжлийн нэгдсэн сан болон улсын төсвөөс орон нутгийн хөгжлийн санд олгох орлогын шилжүүлэг болох 53 тэрбум 13,5 сая төгрөгийг хасах гэсэн  Аюулгүй байдал, гадаад бодлогын байнгын хороо, Байгаль орчин, хүнс, хөдөө аж ахуйн байнгын хороо, Нийгмийн бодлого, боловсрол, соёл, шинжлэх ухааны байнгын хороодын дэмжээгүй саналыг дэмжье гэсэн санал хураалт явуулъя.

Зөвшөөрсөн

9


Татгалзсан


2



Бүгд



11
81,8 хувийн саналаар санал дэмжигдлээ.
Хоёр. Байгаль орчин, хүнс, хөдөө аж ахуйн байнгын хорооны саналууд.
Ч.Хүрэлбаатар: 1.Улсын Их Хурлын гишүүн Я.Содбаатарын гаргасан, Байгаль орчин, аялал жуулчлалын сайдын багцад бороо, хур тунадас оруулах зориулалтаар газрын генераторын түлш 500 ширхэг, борооны пуужин 1000 ширхэг авахад шаардагдах 420 сая төгрөгийг нэмж тусгах гэсэн Байгаль орчин, хүнс, хөдөө аж ахуйн байнгын хорооны дэмжсэн саналыг дэмжье гэсэн санал хураалт явуулъя.

Зөвшөөрсөн

0


Татгалзсан


11



Бүгд



11
0.0 хувийн саналаар санал дэмжигдсэнгүй.
2.Улсын Их Хурлын гишүүн Д.Сарангэрэлийн гаргасан, Хүнс, хөдөө аж ахуй, хөнгөн үйлдвэрийн сайдын багцад жижиг, дунд үйлдвэрлэлийг дэмжих төвийн барилгыг Хан-Уул дүүргийн 2 дугаар хороонд барихад шаардагдах 2 тэрбум 790 сая төгрөгийг нэмж тусгах гэсэн Байгаль орчин, хүнс, хөдөө аж ахуйн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

8


Татгалзсан


3



Бүгд



11
72,7 хувийн саналаар санал дэмжигдлээ.
3.Улсын Их Хурлын гишүүн Б.Пүрэвдоржийн гаргасан, Хүнс, хөдөө аж ахуй, хөнгөн үйлдвэрийн сайдын багцын урсгал зардлыг 2017 оны төсвийн тодотголд 10 тэрбум 292 сая төгрөгөөр нэмэгдүүлснийг хасах гэсэн Байгаль орчин, хүнс, хөдөө аж ахуйн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

8


Татгалзсан


3



Бүгд



11
72,7 хувийн саналаар санал дэмжигдлээ.
4.Улсын Их Хурлын гишүүн Б.Пүрэвдоржийн гаргасан, Байгаль орчин, аялал жуулчлалын сайдын багцын урсгал зардлыг 2017 оны төсвийн тодотголд 1 тэрбум 937 сая төгрөгөөр нэмэгдүүлснийг хасах гэсэн Байгаль орчин, хүнс, хөдөө аж ахуйн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

7


Татгалзсан


4



Бүгд



11
63,6 хувийн саналаар санал дэмжигдлээ.
Гурав. Нийгмийн бодлого, боловсрол, соёл, шинжлэх ухааны байнгын хорооны саналууд.
Ч.Хүрэлбаатар: 1.Улсын Их Хурлын гишүүн Л.Энх-Амгалангийн гаргасан, Хөрөнгө оруулалтын жагсаалтын XV.3.1-д тусгагдсан Хавдар судлалын үндэсний төвийн сити томографын аппарат /Улаанбаатар, Баянзүрх дүүрэг/, хэрэгжих хугацаа 2016-2017 он, төсөвт өртөг 1 тэрбум 600 сая төгрөг, 2017 онд санхүүжих дүн 1 тэрбум 600 сая төгрөг гэсэн төсөл арга хэмжээний төсөвт өртгийг 500.0 сая төгрөгөөр нэмэгдүүлж үлдэгдэл санхүүжилт болох 500 сая төгрөгийг 2018 оны төсөвт нэмж суутгах гэсэн Нийгмийн бодлого, боловсрол, соёл, шинжлэх ухааны байнгын хорооны дэмжсэн саналыг дэмжье гэсэн санал хураалт явуулъя.

Зөвшөөрсөн

9


Татгалзсан


2



Бүгд



11
81,8 хувийн саналаар санал дэмжигдлээ. 

Уг саналтай холбогдуулан Улсын Их Хурлын гишүүн Л.Энх-Амгалан, Ж.Энхбаяр нар тайлбар хийв.

2.Улсын Их Хурлын гишүүн Я.Санжмятавын гаргасан, Боловсрол, соёл, шинжлэх ухаан, спортын сайдын төсвийн багцад Завхан аймгийн Цагаанхайрхан сумын  75 хүүхдийн цэцэрлэгийн барилгыг ашиглалтад оруулахад шаардагдах 63,8 сая төгрөгийг нэмж тусгах гэсэн Нийгмийн бодлого, боловсрол, соёл, шинжлэх ухааны байнгын хорооны дэмжсэн саналыг дэмжье гэсэн санал хураалт явуулъя.

Зөвшөөрсөн

0


Татгалзсан


11



Бүгд



11
0.0 хувийн саналаар санал дэмжигдсэнгүй.
3.Улсын Их Хурлын гишүүн Г.Мөнхцэцэгийн гаргасан, Боловсрол, соёл, шинжлэх ухаан, спортын сайдын багцын хөрөнгө оруулалтын жагсаалтад Говьсүмбэр аймгийн 100 ортой хүүхдийн цэцэрлэгийн барилгын үлдэгдэл санхүүжилт 482.0 сая төгрөгийг нэмж тусгах гэсэн Нийгмийн бодлого, боловсрол, соёл, шинжлэх ухааны байнгын хорооны дэмжсэн саналыг дэмжье гэсэн санал хураалт явуулъя.

Зөвшөөрсөн

1


Татгалзсан


10



Бүгд



11
9,1 хувийн саналаар санал дэмжигдсэнгүй.
4.Улсын Их Хурлын гишүүн Ц.Цогзолмаагийн гаргасан, Боловсрол, соёл, шинжлэх ухаан, спортын сайдын багцын хөрөнгө оруулалтын жагсаалтад Багануур дүүрэгт 320 ортой хүүхдийн бага сургуулийн барилгад шаардагдах 3.2 тэрбум төгрөгийг нэмж тусгах гэсэн Нийгмийн бодлого, боловсрол, соёл, шинжлэх ухааны байнгын хорооны дэмжсэн саналыг дэмжье гэсэн санал хураалт явуулъя.

Зөвшөөрсөн

0


Татгалзсан


11



Бүгд



11
0.0 хувийн саналаар санал дэмжигдсэнгүй.
5.Улсын Их Хурлын гишүүн М.Билэгтийн гаргасан, олимп, параолимп наадмын төрөлд багтдаг спортын төрлийн тэмцээнд амжилт гаргасан тамирчдад олгодог нэг удаагийн урамшууллын хэмжээг одоогийн төвшнөөс 50 хувиар нэмж, насан туршид нь олгож байгаа урамшууллыг бүр мөсөн зогсоох гэсэн Нийгмийн бодлого, боловсрол, соёл, шинжлэх ухааны байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

11


Татгалзсан


0



Бүгд



11
100 хувийн саналаар санал дэмжигдлээ. 
6.Улсын Их Хурлын гишүүн О.Баасанхүүгийн гаргасан, Хөдөлмөр, нийгмийн хамгааллын яам, Эрүүл мэндийн яам, Боловсрол, соёл, шинжлэх ухаан, спортын яамны дэд сайдуудын төсвийг бүхэлд нь хасах гэсэн Нийгмийн бодлого, боловсрол, соёл, шинжлэх ухааны байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

9


Татгалзсан


3



Бүгд



12
75,0 хувийн саналаар санал дэмжигдлээ. 
Уг саналтай холбогдуулан Улсын Их Хурлын гишүүн Б.Пүрэвдорж тайлбар хийв.

7.Улсын Их Хурлын гишүүн О.Баасанхүүгийн гаргасан, төсвийн орлогод нийгмийн даатгалын шимтгэлийг нэмэгдүүлж байгааг дэмжихгүй, 2017 оны төсвийн тухай хууль батлагдсан түвшинг хэвээр байлгах гэсэн Нийгмийн бодлого, боловсрол, соёл, шинжлэх ухааны байнгын хорооны дэмжсэн саналыг дэмжье гэсэн санал хураалт явуулъя.

Зөвшөөрсөн

1


Татгалзсан


11



Бүгд



12
8,3 хувийн саналаар санал дэмжигдсэнгүй. 
8.Улсын Их Хурлын гишүүн Б.Пүрэвдоржийн гаргасан, Эрүүл мэндийн сайдын багцын урсгал болон хөрөнгө оруулалтын зардлыг 2017 оны төсвийн тодотгол 20 тэрбум 505,9 тэрбум төгрөгөөр нэмэгдүүлснийг хасах гэсэн Нийгмийн бодлого, боловсрол, соёл, шинжлэх ухааны байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

7


Татгалзсан


5



Бүгд



12
58,3 хувийн саналаар санал дэмжигдлээ. 

9.Улсын Их Хурлын гишүүн Б.Пүрэвдоржийн гаргасан, Боловсрол, соёл, шинжлэх ухаан, спортын сайдын багцын урсгал зардлыг 2017 оны төсвийн тодотголд 5 тэрбум 319.0 сая төгрөгөөр нэмэгдүүлснийг хасах гэсэн Нийгмийн бодлого, боловсрол, соёл, шинжлэх ухааны байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

10


Татгалзсан


2



Бүгд



12
83,3 хувийн саналаар санал дэмжигдлээ. 
10.Улсын Их Хурлын гишүүн Б.Пүрэвдоржийн гаргасан, Хөдөлмөр, нийгмийн хамгааллын сайдын багцын урсгал зардлыг 2017 оны төсвийн тодотголд 2 тэрбум 5 сая төгрөгөөр нэмэгдүүлснийг хасах гэсэн Нийгмийн бодлого, боловсрол, соёл, шинжлэх ухааны байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

10


Татгалзсан


2



Бүгд



12
83,3 хувийн саналаар санал дэмжигдлээ. 
11.Улсын Их Хурлын гишүүн Г.Мөнхцэцэгийн гаргасан, Дорнод аймгийн Баян-Уул сумын 690 хүүхдийн сургуулийн барилга нь 80 хувийн гүйцэтгэлтэй байгаа тул үлдэгдэл санхүүжилтийг 2017 оны төсвийн тодотголд Боловсрол, соёл, шинжлэх ухаан, спортын сайдын багцын хөрөнгө оруулалтын зардалд нэмж тусгах гэсэн Нийгмийн бодлого, боловсрол, соёл, шинжлэх ухааны байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

12


Татгалзсан


1



Бүгд



13
92,3 хувийн саналаар санал дэмжигдлээ. 
12.Улсын Их Хурлын гишүүн Л.Мөнхбаатарын гаргасан, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 2 дугаар хавсралтад  Хөвсгөл аймгийн Улаан-Уул сумын хүүхдийн цэцэрлэгийн барилга хэрэгжих хугацаа 2017 он, төсөвт өртөг 2 тэрбум 300 сая төгрөг гэсэн төсөл, арга хэмжээг концессоор хэрэгжүүлэхээр нэмж тусгах гэсэн Нийгмийн бодлого, боловсрол, соёл, шинжлэх ухааны байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

11


Татгалзсан


2



Бүгд



13
84,6 хувийн саналаар санал дэмжигдлээ. 
13.Улсын Их Хурлын гишүүн Л.Мөнхбаатарын гаргасан, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 2 дугаар хавсралтад  Хөвсгөл аймгийн Чандмань Өндөр сумын сургуулийн барилгыг шинээр барих, хэрэгжих хугацаа 2017-2018 он. Төсөвт өртөг 3 тэрбум төгрөг гэсэн төсөл, арга хэмжээг концессоор хэрэгжүүлэхээр нэмж тусгах гэсэн Нийгмийн бодлого, боловсрол, соёл, шинжлэх ухааны байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

11


Татгалзсан


2



Бүгд



13
84,6 хувийн саналаар санал дэмжигдлээ. 
Дөрөв.Төрийн байгуулалтын байнгын хорооны санал.
Ч.Хүрэлбаатар: 1.Ерөнхий сайдын багцын урсгал зардлыг 250 сая төгрөгөөр нэмэгдүүлье гэсэн Төрийн байгуулалтын байнгын хорооны дэмжсэн саналыг дэмжье гэсэн санал хураалт явуулъя.

Зөвшөөрсөн

11


Татгалзсан


1



Бүгд



12
91,7 хувийн саналаар санал дэмжигдлээ. 
Улсын Их Хурлын гишүүн Д.Тогтохсүрэн тайлбар хийв.
Тав. Хууль зүйн байнгын хорооны санал.
Ч.Хүрэлбаатар: 1.Улсын Их Хурлын гишүүн Л.Энхболдын гаргасан, Хууль зүй, дотоод хэргийн сайдын багцын хөрөнгийн зардалд Гашуунсухайт боомтоор нүүрс зөөвөрлөж байгаа тээврийн хэрэгслийн гарах, орох замын урсгалыг шалгаж, бүртгэхэд шаардлагатай шалгалтын кабин барихад шаардагдах 360 сая төгрөгийг нэмж тусгах гэсэн Хууль зүйн байнгын хорооны дэмжсэн саналыг дэмжье гэсэн хураалт явуулъя.

Зөвшөөрсөн

10


Татгалзсан


2



Бүгд



12
83,3 хувийн саналаар санал дэмжигдлээ. 
Дээрх саналтай холбогдуулан Улсын Их Хурлын гишүүн О.Батнасан, Б.Баттөмөр нарын тавьсан асуултад Сангийн сайд Б.Чойжилсүрэн хариулж, тайлбар хийв.

2.Улсын Их Хурлын гишүүн Л.Энхболдын гаргасан, Хууль зүй, дотоод хэргийн сайдын багцын урсгал зардалд Гашуунсухайт боомтын авто замын шалган өнгөрүүлэхэд ажиллах шалгагч, гэрээт цэргийн цалинд 820 сая төгрөгийг нэмж тусгах гэсэн Хууль зүйн байнгын хорооны дэмжсэн саналыг дэмжье гэсэн санал хураалт явуулъя.

Зөвшөөрсөн

11


Татгалзсан


1



Бүгд



12
91,7 хувийн саналаар санал дэмжигдлээ. 
3.Улсын Их Хурлын гишүүн Б.Пүрэвдоржийн гаргасан, Хууль зүй, дотоод хэргийн сайдын багц урсгал зардлыг 8 тэрбум 400 сая төгрөгөөр нэмэгдүүлэх саналыг хасах гэсэн Хууль зүйн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

11


Татгалзсан


1



Бүгд



12
91,7 хувийн саналаар санал дэмжигдлээ. 
Улсын Их Хурлын гишүүн Ч.Улаан санал хэлэв.
Зургаа. Эдийн засгийн байнгын хорооны санал.
Ч.Хүрэлбаатар: 1.Улсын Их Хурлын гишүүн Ц.Даваасүрэнгийн гаргасан, банкны салбарт бий болсон 2 их наяд төгрөгийн хугацаа хэтэрсэн болон найдваргүй зээлийн өрийн төсвөөс хамааралтай хөрөнгө оруулалтын санхүүжилтийг тодотголд бүрэн тусгаж өрийг барагдуулах гэсэн Эдийн засгийн байнгын хорооны дэмжээгүй саналыг дэмжье гэсэн санал хураалт явуулъя.

Зөвшөөрсөн

11


Татгалзсан


1



Бүгд



12
91,7 хувийн саналаар санал дэмжигдлээ. 

Улсын Их Хурлын гишүүн Ч.Улаан санал хэлэв.


Улсын Их Хурлын гишүүдээс гаргасан зарчмын зөрүүтэй саналын томьёолол.

Ч.Хүрэлбаатар: 1.Улсын Их Хурлын гишүүн Ч.Улааны гаргасан, улсын төсвийг орлогыг 2017 оны батлагдсан төсвийн хэмжээнээс бууруулахгүй байлгаж төсвийн тэнцлийг сайжруулах гэсэн саналыг дэмжье гэсэн санал хураалт явуулъя.

Зөвшөөрсөн

1


Татгалзсан


11



Бүгд



12

8,3 хувийн саналаар санал дэмжигдсэнгүй. 

Дээрх саналтай холбогдуулан Улсын Их Хурлын гишүүн Ч.Улаан тайлбар хийв.

2.Улсын Их Хурлын гишүүн Н.Амарзаяа “Өмнөговь аймгийн он дамжсан барилгын нэмэлт ажлын гүйцэтгэлийг шийдвэрлэж өгөх /Манлай, Ноён сумын соёлын төвийн барилга/” гэсэн саналаа татаж авсан тул санал хураалт явуулаагүй болно.

3.Улсын Их Хурлын гишүүн О.Батнасангийн гаргасан, Монгол Улсын төсвийн тодотголд өөрчлөлт оруулах саналын Хавсралт 1-ийн 14.1.5-д Атрын III аяныг үргэлжлүүлэх, мах, сүүний аяныг эхлүүлэх хөрөнгө оруулалт улсын хэмжээнд 20 тэрбум төгрөг гэсэн саналыг дэмжье гэдэг санал хураалт явуулъя.

Зөвшөөрсөн

5


Татгалзсан


7



Бүгд



12

41,7 хувийн саналаар санал дэмжигдсэнгүй. 

4.Улсын Их Хурлын гишүүн Н.Амарзаяагийн гаргасан, Цэргийн төв эмнэлгийн 3 блок цогцолбор барилгын нэмэлт ажлын гүйцэтгэл /2 тэрбум 203 сая 743 мянга 327 төгрөгийг 2017 оны төсвийн тодотголд тусгаж өгөх гэсэн саналыг дэмжье гэсэн санал хураалт явуулъя.

Зөвшөөрсөн

1


Татгалзсан


11



Бүгд



12

8,3 хувийн саналаар санал дэмжигдсэнгүй. 

5.Улсын Их Хурлын гишүүн М.Оюунчимэгийн гаргасан, 2017 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн тодотгосон жагсаалтад шинээр нэмсэн төсөл, арга хэмжээг хасах, жагсаалтын 9.3.1-д тусгагдсан Япон Улсын Хөдөлмөр, нийгмийн хамгаалал, үйлчилгээний төвийг тоног төхөөрөмжийн зардал 288 сая төгрөгийг жагсаалтад нэмж тусгах гэсэн саналыг дэмжье гэдэг санал хураалт явуулъя.

Зөвшөөрсөн


2


Татгалзсан


10



Бүгд



12

16,7 хувийн саналаар санал дэмжигдсэнгүй. 

6.Улсын Их Хурлын гишүүн Б.Чойжилсүрэнгийн гаргасан, боловсрол, соёл, шинжлэх ухааны салбарын төсвийн ерөнхийлөн захирагчийн 2017 оны төсвийн багцыг Төв аймгийн соёлын төвүүдийн тогтмол зардлын дутуу санхүүжилт болох 334,9 сая төгрөгөөр нэмэгдүүлэх гэсэн саналыг дэмжье гэдэг санал хураалт явуулъя.

Зөвшөөрсөн

2


Татгалзсан


10



Бүгд



12

16,7 хувийн саналаар санал дэмжигдсэнгүй. 

7.Улсын Их Хурлын гишүүн Б.Чойжилсүрэнгийн гаргасан, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 1 дүгээр хавсралтын 12.2.1.6 дахь. Хөгжимт драмын театрын барилга 800 суудал /Төв, Зуунмод/ гэсэн төслийн санхүүжих дүн 1 тэрбум 575 сая гэснийг 3 тэрбум 119,6 сая гэж өөрчлөх гэсэн саналыг дэмжье гэдэг санал хураалт явуулъя.

Зөвшөөрсөн

2


Татгалзсан


10



Бүгд



12

16,7 хувийн саналаар санал дэмжигдсэнгүй. 

8.Улсын Их Хурлын гишүүн Б.Пүрэвдорж, Ж.Батзандан нарын гаргасан, яамдын дэд сайд нарын төсвийг бүхэлд нь хасах, аймаг, сумдын засаг даргын 1 орлогчоос илүү орлогч нарын төсвийг бүхэлд нь хасах гэсэн саналыг дэмжье гэсэн санал хураалт явуулъя.

Зөвшөөрсөн

1


Татгалзсан


11



Бүгд



12

8,3 хувийн саналаар санал дэмжигдсэнгүй. 

9.Улсын Их Хурлын гишүүн Н.Амарзаяагийн гаргасан, эрүүл мэнд, боловсролын салбарын их засварын гэсэн заалт дээр хөдөлмөр, нийгмийн хамгааллын салбарын их засварын хөрөнгийг Засгийн газраас оруулж ирсэн 3 тэрбум төгрөгөөр нэмэгдүүлэх гэсэн саналыг дэмжье гэсэн санал хураалт явуулъя.

Зөвшөөрсөн

7


Татгалзсан


5



Бүгд



12

58,3 хувийн саналаар санал дэмжигдлээ. 

Улсын Их Хурлын гишүүн Ч.Улааны гаргасан дээрх санал хураалтыг хүчингүй болгох гэсэн горимын саналыг дэмжье гэсэн санал хураалт явуулъя.

Зөвшөөрсөн

8


Татгалзсан


4



Бүгд



12

66,7 хувийн саналаар санал дэмжигдлээ.


Улсын Их Хурлын гишүүн Н.Амарзаяагийн гаргасан саналаар дахин санал хураалт явуулав.

9.Улсын Их Хурлын гишүүн Н.Амарзаяагийн гаргасан, эрүүл мэнд, боловсролын салбарын их засварын гэсэн заалт дээр хөдөлмөр, нийгмийн хамгааллын салбарын их засварын хөрөнгийг Засгийн газраас оруулж ирсэн 3 тэрбум төгрөгөөр нэмэгдүүлэх гэсэн саналыг дэмжье.

Зөвшөөрсөн

4


Татгалзсан


7



Бүгд



12

33,3 хувийн саналаар санал дэмжигдсэнгүй.

10.Улсын Их Хурлын гишүүн Б.Чойжилсүрэн, Д.Сумъяабазар, Н.Амарзаяа нарын гаргасан, Гашуун сухайт хилийн боомтыг гурван ээлжийн 24 цагийн үйл ажиллагаатай болгохтой холбоотойгоор Гаалийн ерөнхий газрын орон тоог 199-ээр, урсгал зардлыг 3 тэрбум 848,7 сая төгрөгөөр, Мэргэжлийн хяналтын газрын урсгал зардлыг 200 сая төгрөгөөр тус тус нэмэгдүүлэх гэсэн саналыг дэмжье гэсэн санал хураалт явуулъя.


Зөвшөөрсөн

3


Татгалзсан


8



Бүгд



11

27,3 хувийн саналаар санал дэмжигдсэнгүй.

Улсын Их Хурлын гишүүн Б.Баттөмөр, Ч.Улаан, Ч.Хүрэлбаатар нарын тавьсан асуултад Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат нар хариулж, тайлбар хийв.


Дээрх саналуудыг Улсын Их Хурлын гишүүн Б.Чойжилсүрэн татаж авав.


11.Улсын Их Хурлын гишүүн Б.Чойжилсүрэн, Н.Амарзаяа, Д.Сумъяабазар нарын гаргасан Улаанбаатар хотын Олон улсын нисэх онгоцны шинэ буудлын менежментийн төслийг концессын гэрээгээр хэрэгжүүлэх шаардлагатай хөрөнгийн 49 хувь буюу 17,2 сая төгрөгийн хөрөнгийг Монголын талаас гаргахтай холбогдуулан Зам, тээврийн хөгжлийн сайдын багцын урсгал зардлыг 43,7 тэрбум төгрөгөөр нэмэгдүүлэх гэсэн саналыг татаж авсан тул санал хураалт явуулаагүй болно.

Дээрх саналтай холбогдуулан Улсын Их Хурлын гишүүн Ч.Улаан, Д.Тогтохсүрэн нарын тавьсан асуултад Сангийн сайд Б.Чойжилсүрэн хариулж, тайлбар хийв.


Зарчмын зөрүүтэй саналуудаар санал хурааж дууслаа.

Байнгын хорооноос гарах санал, дүгнэлтийг Улсын Их Хурлын гишүүн Ч.Хүрэлбаатар Улсын Их Хурлын чуулганы нэгдсэн хуралдаанд танилцуулахаар тогтов.

Тэмдэглэлтэй танилцсан:


ТӨСВИЙН БАЙНГЫН
ХОРООНЫ ДАРГА










Ч.ХҮРЭЛБААТАР


Тэмдэглэл хөтөлсөн:


ПРОТОКОЛЫН АЛБАНЫ
ШИНЖЭЭЧ











Б.БАТГЭРЭЛ


УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ

ТӨСВИЙН БАЙНГЫН ХОРООНЫ 4 ДҮГЭЭР САРЫН 12-НЫ 

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Ч.Хүрэлбаатар: -Төсвийн байнгын хорооны хуралдааны ирц 63,2-т хүрсэн тул өнөөдрийн Төсвийн байнгын хорооны хурлыг нээж байна. Эрхэм гишүүдийнхээ энэ өглөөний амар, амгаланг айлтгая.

Өнөөдрийн Төсвийн байнгын хорооны хуралдаанаар хоёр асуудал хэлэлцэнэ.

1.Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төсөлтэй хамт өргөн мэдүүлсэн холбогдох бусад хуулийн төслүүд. Засгийн газар 2017.03.24-ний өдөр өргөн мэдүүлсний анхны хэлэлцүүлэг.

2.Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд. Засгийн газар 2017.03.24-ний өдөр өргөн мэдүүлсний хоёр дахь хэлэлцүүлэг.

Хэлэлцэх асуудалтай холбоотойгоор асуулттай, саналтай гишүүд байна уу?

-Байхгүй байна.

Хэлэлцэх асуудалдаа оръё.

Нэгдүгээр асуудал.

Нэг. Төсвийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай, Хууль тогтоомжийн тухай хуульд нэмэлт оруулах тухай хуулийн төслүүд болон Тогтоолын хавсралтад өөрчлөлт оруулах тухай, Тогтоолд өөрчлөлт оруулах тухай, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай Улсын Их Хурлын тогтоолын төслүүд. Засгийн газар 2017.03.24-ний өдөр өргөн мэдүүлсэн, анхны хэлэлцүүлгийг хийнэ.

Ажлын хэсэг. Сангийн яам болон холбогдох сайд нар байна.

Та бүгдэд материалуудыг тарааж өгсөн. Тогтоолын төслүүдтэй холбоотойгоор асуух асуулттай гишүүд байна уу? Та бүгдэд тарааж өгсөн дөрвөн хуудас материал байгаа. Дагасан хуулиудын анхны хэлэлцүүлэг. Төсвийн хоёрдугаар хэлэлцүүлэг бол хоёрдугаар асуудал.


Дагасан хуулиудтай холбоотой асуулт байхгүй бол санал хураалт. Саналаа нэг бүрчлэн уншаад хэрвээ тэнд асуулт байвал асуугаад явчихъя.

-Асуулт байхгүй байна. Ингээд санал хураалтдаа оръё.

НЭГ. ТӨСВИЙН ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


1.Төслийн 3 дугаар зүйл буюу 11.1.21 дэх заалтын "тусламж авах асуудлаар Засгийн газрыг төлөөлж гарын үсэг зурах" гэснийг "тусламж авах асуудлаар хэлэлцээ хийх, гэрээ, хэлэлцээр байгуулах, гэрээ хэлэлцээрт Засгийн газрыг төлөөлж гарын үсэг зурах" гэж өөрчлөх. Санал гаргасан: Ажлын хэсэг

Саналын томьёололтой холбоотой асуулттай гишүүд байна уу?

-Байхгүй тул санал хураалт явуулъя.

Би саналыг дахиад уншъя.

1.Төслийн 3 дугаар зүйл буюу 11.1.21 дэх заалтын "тусламж авах асуудлаар Засгийн газрыг төлөөлж гарын үсэг зурах" гэснийг "тусламж авах асуудлаар хэлэлцээ хийх, гэрээ, хэлэлцээр байгуулах, гэрээ хэлэлцээрт Засгийн газрыг төлөөлж гарын үсэг зурах" гэж өөрчлөх.

Санал хураалт явуулъя.

Хуралдаанд оролцсон гишүүдийн 92,3 хувь нь дэмжлээ.

2.Төслийн 1 дүгээр зүйлийн 2 дахь заалт буюу 23.12 дахь хэсгийн "өмч хувьчлалын орлогыг төсвийн орлого хэсэгт бүртгэхгүй" гэсний дараа ", төсвийн алдагдлыг санхүүжүүлэх эх үүсвэр талд бүртгэнэ" гэж нэмэх. Санал гаргасан: Ажлын хэсэг.

Санал хураалт явуулъя.

Хуралдаанд оролцсон гишүүдийн 92,3 хувь нь дэмжлээ.

3.Төсвөөс эргэн төлөгдөх нөхцөлтэйгээр хэрэгжих концессын зүйл нь төсвийн бүрэлдэхүүн хэсэг байх нөхцөлийг хангахын тулд төслийн 1 дүгээр зүйлийн 1 дэх заалт буюу 12.1.22 дахь заалтыг доор дурдсанаар өөрчлөн найруулах: 

“12.1.22.концессын зүйлийн жагсаалтын төслийг энэ хуулийн 32.2-т заасан танилцуулгад тусган энэ хууль, Төсвийн тогтвортой байдлын тухай хууль, Өрийн удирдлагын тухай хууль болон тухайн жилийн төсвийн хязгаарт нийцсэн эсэхийг хянан нийцсэн бол зөвшөөрөл олгох." Санал гаргасан: Ажлын хэсэг.
Асуулт байхгүй байна.

Санал хураалт явуулъя. 
Хуралдаанд оролцсон гишүүдийн 92,3 хувь нь дэмжлээ. 
Энэ багцалж хураах санал байна. Би бүгдийг нь уншъя.
   4.3 дугаар саналын томьёолол дэмжигдсэн тул Улсын Их Хурлын чуулганы хуралдааны дэгийн тухай хуулийн 91 дүгээр зүйлийн 91.8 дахь хэсэгт заасныг үндэслэн доорх саналуудыг багцлан хураана. Үүнд:


1/. Төсвийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлд доор дурдсан агуулгатай заалт нэмэх:

"32.2.21.энэ хуулийн 33.2.9-д заасан концессын гэрээгээр хэрэгжүүлэх төсөл, арга хэмжээ, түүний үндэслэл, тооцоо, Концессын тухай хуулийн 10.3-т заасан мэдээлэл. 

33.2.9.Концессын тухай хуулийн 4.1.2-т заасан төрийн өмчийн концессын зүйлийн жагсаалтыг хавсралтаар /нэр, байршил, хүчин чадал, хэрэгжүүлэх хугацаа, тэдгээрт тавигдах тусгай шаардлага, нөхцөл/;"



2/. Концессын тухай хуульд нэмэлт, өөрчлөлт оруулах тухай хуулийн төсөлд доор дурдсан агуулгатай зүйл нэмэх:
"Концессын тухай хуулийн 3 дугаар зүйлийн  3.1.2 дахь заалтын "Засгийн газар" гэсний өмнө "Улсын Их Хурал," гэж, 6 дугаар зүйлийн 6.1.1 дэх заалтын "төрийн өмчийн" гэсний өмнө "Төсвийн тухай хуулийн 33.2.9-т зааснаас бусад" гэж тус тус нэмсүгэй."  



3/. Концессын тухай хуульд нэмэлт, өөрчлөлт оруулах тухай хуулийн төслийн 2 дугаар зүйлд доор дурдсан агуулгатай заалт нэмэх:
“10.1.Төсвийн тухай хуулийн 33.2.9-т зааснаас бусад төрийн өмчийн концессын зүйлийн жагсаалтыг Засгийн газар батална;” 
Санал гаргасан: Ажлын хэсэг.
Санал хураалт явуулъя. Концессоо илүү эмх цэгцтэй болгож байгаа юм.
Хуралдаанд оролцсон гишүүдийн 84,6 хувь нь дэмжлээ.


5.Төслийн 5 дугаар зүйл буюу 23.3 дахь хэсгийн "хувьчилсан" гэсний дараа "худалдсан," гэж нэмэх. Өөрөөр хэлбэл, төрийн өмчийн хувьчилснаас гадна худалдсаныг нь төсвийн орлогод бүртгэхгүй, төсвийн алдагдлыг санхүүжүүлэх эх үүсвэрт оруулж бичнэ гэсэн агуулгаар явж байгаа. Санал гаргасан: Ажлын хэсэг.

Санал хураалт явуулъя.

Хуралдаанд оролцсон гишүүдийн 84,6 хувь нь дэмжлээ.



ХОЁР. ХУВЬ ХҮНИЙ ОРЛОГЫН АЛБАН ТАТВАРЫН ТУХАЙ 

ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ 

САНАЛЫН ТОМЬЁОЛОЛ



1.Төслийн 6 дугаар зүйлийн "2017 оны 04 дүгээр сарын 01-ний өдрөөс" гэснийг "2017 оны 05 дугаар сарын 01-ний өдрөөс" гэж өөрчлөх. Санал гаргасан: Ажлын хэсэг. 

-Ээлжит бус чуулганаар хэлэлцэнэ гэж үзээд материалууд бэлдчихсэн учраас 4 сарын 1 гэж орж ирсэн байсан, үүнийг 5 дугаар сарын 1-ний өдөр гэж өөрчилж байгаа.

Санал хураалт явуулъя.

Хуралдаанд оролцсон гишүүдийн 92,3 хувь нь дэмжлээ.
ГУРАВ.ОНЦГОЙ АЛБАН ТАТВАРЫН ТУХАЙ ХУУЛЬД 

НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН 

ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ



1.Төслийн 5 дугаар зүйлийн "2017 оны 04 дүгээр сарын 01-ний өдрөөс" гэснийг "2017 оны 05 дугаар сарын 01-ний өдрөөс" гэж өөрчлөх. Санал гаргасан: Ажлын хэсэг.

Санал хураалт явуулъя.

Хуралдаанд оролцсон гишүүдийн 92,3 хувь нь дэмжлээ.
ДӨРӨВ. КОНЦЕССЫН ТУХАЙ ХУУЛЬД НЭМЭЛТ, ӨӨРЧЛӨЛТ

 ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН 

ЗӨРҮҮТЭЙ САНАЛЫН ТОМЬЁОЛОЛ


1.Төслийн 1 дүгээр зүйл, 2 дугаар зүйлийн 1, 3, 4, 5, 6, 7 8, 9, 10 дахь заалт, 3, 4, 5 дугаар зүйлийг тус тус төслөөс хасах. 

-Энэ, сайд нар болгон концесс хийнэ гэдгийг хасаж байгаа юм. Санал гаргасан: Ажлын хэсэг.

Санал хураалт явуулъя.

Хуралдаанд оролцсон гишүүдийн 84,6 хувь нь дэмжлээ.

2.Төслийн 2 дугаар зүйлийн 2 дахь заалт буюу 9.5 дахь хэсгийн "тухайн салбарын асуудал" гэснийг "концессын асуудал" гэж өөрчлөх. Санал гаргасан: Ажлын хэсэг.

Санал хураалт явуулъя.

Хуралдаанд оролцсон гишүүдийн 84,6 хувь нь дэмжлээ.
ТАВ.МОНГОЛ УЛСЫН ЗАСГИЙН ГАЗРЫН ТУХАЙ ХУУЛЬД ӨӨРЧЛӨЛТ

 ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН

 ЗӨРҮҮТЭЙ САНАЛЫН ТОМЬЁОЛОЛ

1.Концессын асуудлыг ерөнхий сайдын эрхлэх асуудалд хэвээр үлдээх нь зүйтэй гэж үзээд Засгийн газрын тухай хуульд өөрчлөлт оруулах тухай хуулийн төслийг хууль санаачлагчид нь буцаах. Санал гаргасан: Ажлын хэсэг.

Санал хураалт явуулъя.

Хуралдаанд оролцсон гишүүдийн 85,7 хувь нь дэмжиж байна.
ЗУРГАА."ТОГТООЛЫН ХАВСРАЛТАД  ӨӨРЧЛӨЛТ ОРУУЛАХ ТУХАЙ" 

УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХ 

ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ



1.Төслийн 2 дугаар заалтын "2017 оны 04 дүгээр сарын 01-ний өдрөөс" гэснийг "2017 оны 05 дугаар сарын 01-ний өдрөөс" гэж өөрчлөх. Санал гаргасан: Ажлын хэсэг.

Санал хураалт явуулъя.

Хуралдаанд оролцсон гишүүдийн 85,7 хувь нь дэмжиж байна.
ДОЛОО."МОНГОЛ УЛСЫН 2017 ОНЫ ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛЬ БАТЛАГДСАНТАЙ ХОЛБОГДУУЛАН АВАХ АРГА ХЭМЖЭЭНИЙ ТУХАЙ" УЛСЫН ИХ ХУРЛЫН ТОГТООЛЫН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
      Саналын томьёоллоор санал хураалт явуулъя.
    1.Төслийн 1 дүгээр заалтын 5 дахь дэд заалт нь Төрийн албаны тухай хуулийн 38.2 дахь хэсэгтэй, мөн заалтын 6 дахь дэд заалт нь Төрийн албаны тухай хуулийн 17.1 дэх хэсэгтэй тус тус зөрчилдөж байгаа тул төслийн 1 дүгээр заалтын 5, 6 дахь дэд заалтуудыг төслөөс хасч, энэ заалтуудаар зохицуулахаар тусгагдсан асуудлыг Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.5 дахь заалтыг үндэслэн Төрийн албаны тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төсөлд тусган боловсруулж эцсийн хэлэлцүүлэгт бэлтгэн нэгдсэн хуралдаанаар хэлэлцүүлэх. Санал гаргасан: Ажлын хэсэг.

-Өмнөх Төсвийн байнгын хорооны хуралдаан дээр зарим гишүүд төсвийн тодотголыг дагаж авч хэрэгжүүлэх арга хэмжээний тухай Улсын Их Хурлын тогтоолын төсөлд тусгагдсан зарим арга хэмжээ хуультай зөрчилдөж байгаа тухай санал хэлсэн. Ингээд манай Байнгын хорооны референтүүд үүнийг үзээд хуульд нийцүүлэх ийм санал оруулж ирж байгаа юм.


Энийг одоо хийгээд санаачлаад оруулаад явчихна шүү дээ. Эцсийн хэлэлцүүлгээр энэ төсөл нь орж ирээд гараад явчихна. Энэ санал одоо дэмжигдвэл бид нар хуулийн төслийг нь, одоо энэ эцсийн хэлэлцүүлэг дээр хамт оруулаад хэлэлцүүлээд батлаад гаргачихна. Тэгэхгүй бол Засгийн газрын оруулж ирсэн тогтоолын төсөл чинь өөрөө хуультай зөрчилдөөд байгаа байхгүй юу. Төрийн албаны тухай хууль дээр ингэнэ гэчихсэн зүйлийг нь бид тогтоолоор тэр хуулийн үйлчлэлийг зогсоож болохгүй байхгүй юу. Тэгэхээр төсөв батлагдах үед энэ дэмжигдэж давхар батлагдана.
      Ингээд санал хураалт явуулъя. Санал хураалт явуулъя.
      Хуралдаанд оролцсон гишүүдийн 78,6 хувь нь дэмжлээ.

      2.Төслийн 1 дүгээр заалтад доор дурдсан агуулгатай дэд заалт нэмэх:

     "Төсвөөс эргэн төлөгдөх нөхцөлтэйгээр хэрэгжих концессын зүйлийн жагсаалтыг Улсын Их Хурлаас тухайн жилийн төсвийн тухай хуулийн хавсралт  болгон батлахтай холбоотойгоор төсвийн төслийг боловсруулах, өргөн мэдүүлэх үе шатанд холбогдох  хууль тогтоомжид өөрчлөлт оруулах шаардлагатай бол төслийг Улсын Их Хуралд өргөн мэдүүлэх."  Өөрөөр хэлбэл, хэрэгжүүлэх явцад янз бүрийн асуудал гарвал хуулиа оруулж ир гэсэн агуулгатай заалт.
      Санал хураалт явуулъя.
      Хуралдаанд оролцсон гишүүдийн 92,9 хувь нь дэмжлээ.
      
     Найруулгын шинжтэй санал. Үүнийг бусад зарчмын санал гэж хураалгадаг болсон юм байна.    


Бусад зарчмын санал: 
    1.Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 4 дэх заалт буюу  27.1.5 дахь заалтын "энэ хуулийн 23.2.4-т заасан хувиар" гэснийг "2018 оны 01 дүгээр сарын 01-ний өдрийг хүртэл энэ хуулийн 23.1-д заасан хувиар, 2018 оны 01 дүгээр сарын 01-ний өдрөөс хойш энэ хуулийн 23.2.4-т заасан хувиар" гэж өөрчлөн найруулах.

2."Тогтоолд өөрчлөлт оруулах тухай" Монгол Улсын Их Хурлын тогтоолын төслийн 1 дэх заалтын "авах арга зарим арга хэмжээний" гэснийг "авах зарим арга хэмжээний" гэж өөрчлөх. Санал гаргасан: Ажлын хэсэг

Санал хураалт явуулъя.
      Хуралдаанд оролцсон гишүүдийн 92,9 хувь нь дэмжлээ.
   

-Оюунчимэг гишүүний хуультай холбоотой заалт байна. Энэ санал хоёулаа бүлэг дээр ч яригдаад дэмжигдээгүй саналууд байна.

Хүн амын орлогын албан татварын тухай хуульд өөрчлөлт оруулах тухай хуулийн төсөлд саналын томьёолол. Шатлал хоорондын зайг сарын 1,5; 2,5; 3,5; 1 сая төгрөгөөр бус харин 1,5; 3,5; 5,5 эсхүл бүр илүү хэмжээгээр суллаж өгөх. 3 дугаар зүйлийн 23.1 гэсэн ийм санал байна. Энэ, хүн амын орлогын албан татварыг 10, 15, 20, 25 гэдгийг гурван шатлалтай болгоё гэсэн агуулгаар оруулж ирж байна аа санал байна.

Энэ дэмжигдээгүй санал, Оюунчимэг гишүүний санал. Санал хураалт явуулъя.

Санал дэмжигдсэнгүй, 13,3 хувь.

Мөн Оюунчимэг гишүүний санал. Хүн амын орлогын албан татварын тухай хуульд өөрчлөлт оруулах тухай хуулийн төсөлд төслийн 4-т заасан хөнгөлөлтийг хөдөлмөрийн хөлсний доод хэмжээгээр гэж тогтоолд ирэх оноос дагаж мөрдөх.

Уг нь оруулж ирсэн төсөлд бол жил дараалуулаад гурван жил билүү, дөрвөн жилийн хугацаанд энэ хөнгөлөлтийн хэмжээнд хүрэх. Оруулж ирж байгаа санал мөн энэ ирэх оноос дагаж мөрдөх гэсэн ийм санал байна.

Оюунчимэг гишүүний саналаар санал хураалт явуулъя.

-Мөн дэмжигдсэнгүй.

Улаан гишүүний санал. Төсвийн тухай хуулийн 12.1.22-ыг дор дурдсанаар найруулах. Энэ хууль Төсвийн тогтвортой байдлын тухай хууль, Өрийн удирдлагын тухай хууль болон тухайн жилийн төсвийн хүрээний мэдэгдэлд нийцүүлэн концессын гэрээгээр хэрэгжүүлэх арга хэмжээний жагсаалт, тэдгээрт тавигдах тусгай шаардлага, нөхцөлийг хянаж Засгийн газрын хуралдаанаар хэлэлцэх. 

Энэ бол агуулгын хувьд бид нар адилхан. Гэхдээ үүнийг яачихвал. 


Одоо энэ дээр нэмэгдэж байгаа, ажлын хэсгийн саналаас зөрүүтэй зүйл нь “Засгийн газрын хуралдаанаар” гэдэг л нэмэгдэж байгаа юм байна шүү дээ. Тэгэхээр энэ дэмжигдчихвэл энэ хоёрыг нийлүүлээд нэг болгоод явж болно тийм ээ, Улаан гишүүн ээ?

-Улаан гишүүн тайлбар хэлье.

Ч.Улаан:  -Энэ, хуульдаа нийцүүлж байгаа ийм заалт байгаа юм. Төсвийн тухай хуулийн 30.4 дээр байгаа заалт бол концессын гэрээгээр гүйцэтгэх төсөл, арга хэмжээ нь улсын төсвийн бүрэлдэхүүн хэсэг байна гээд байгаа шүү дээ. Нэгэнт улсын төсвийг Засгийн газарт оруулж хэлэлцүүлэх үүрэг бол төрийн захиргааны байгууллагад байдаг шүү дээ, санхүүгийн асуудал эрхэлсэн. Түүнтэй нийцүүлж наадахыг чинь ингэж найруулбал оновчтой гэж үзэж байгаа юм. Зүгээр, яах биш, төсвийнхөө юутай ижилтгээд Засгийн газарт хэлэлцүүлнэ гэх.

Ч.Хүрэлбаатар:  -Ажлын хэсгийн санал дээр улам боловсронгуй болгож байгаа санал гэж ойлгож байна.

Санал хураалт явуулъя.

Хууль зүйн байнгын хорооноос уг нь, яг санал хураалгах санал ирүүлээгүй юм байна. Гэхдээ санал ирүүлээгүй боловч санал, дүгнэлт ирүүлчихсэн байх юм. Тэгэхээр би үүнийг санал хураалгах ёстой л гэж ойлгоод байна.

Санал, дүгнэлт ирсэн байна, хураалгах санал алга байна. Үүнийг бид нар санал гэж үзээд санал хураалт явуулъя гэж бодож байна.

Ц.Нямдорж: -Энхболд гишүүн нэг.

Ч.Хүрэлбаатар: -Тэр бол төсвийн хэлэлцүүлэгтэй холбоотой. Төсөлтэй холбоотой. Дагаж хууль биш. 

Ийм л юм оруулж ирсэн байх юм. Хууль тогтоомжийн тухай хуульд нэмэлт, өөрчлөлт оруулах тухай хуулийн төслийг хэлэлцэх шаардлагагүй гэж үзсэн байна. Өөрөөр хэлбэл, зургаан аргачлалаар оруулах ёстой зүйлээс, тухайлбал, төсвийн тодотгол, төсөв гээд байнга хуулийн дагуу өргөн мэдүүлдэг нэлээн хэдэн хуулийн төслүүдийг хууль тогтоомжийн тухай хуульд нэмэлт, оруулах тухай хуулийн төслөөр гадуур явуулъя гэсэн агуулгатай зүйл байсан шүү дээ. Үүнийг Хууль зүйн байнгын хороо шаардлагагүй гэж үзсэн юм байна.

Би юу гэж бодож байна вэ гэхээр энэ санал хураалтыг хураах нь зөв. Гэхдээ тэр Хууль тогтоомжийн тухай хуульд нэмэлт, өөрчлөлт оруулах тухай хууль боловсруулаад өөрчлөлт нь орсоор байтал тэр орох ч юм уу, үгүй ч юм уу. Тийм учраас би Засгийн газраас оруулж ирсэн дээр дэмжээд явах нь зүйтэй гэсэн ийм байр суурьтай байгаа юм. Нэгэнт Хууль зүйн байнгын хорооноос  Хууль тогтоомжийн тухай хуульд нэмэлт, өөрчлөлт оруулах тухай хуулийн төслийг хэлэлцэх шаардлагагүй гэсэн санал оруулж ирсэн учраас энэ саналыг би Хууль зүйн байнгын хорооны санал гэж үзээд дэмжчихсэн юм байна. Тэгэхээр энэ санал хураалт явуулъя гэж үзэж байна.

Хууль зүйн байнгын хорооны  Хууль тогтоомжийн тухай хуульд нэмэлт, өөрчлөлт оруулах тухай хуулийн төслийг хэлэлцэх шаардлагагүй гэсэн Хууль зүйн байнгын хорооны саналаар санал хураалт явуулъя. Үүнийг ажлын хэсэг дэмжихгүй.

Санал хураалт явуулъя. Хууль нь гарвал тэр үедээ л ярья.

13,3 хувь нь дэмжиж байна. Тэгэхээр энэ санал дэмжигдсэнгүй.


Улаан гишүүний хоёр дахь санал. Орон нутгийн хөгжлийн сангаас аймагт хуваарилах итгэлцүүрийг тодорхойлохдоо тухайн орон нутгийн нэг хүнд ноогдох хэмжээг жигд байлгах зарчим баримтална гэсэн энэ заалтыг Төсвийн тухай хуулийн 59.2.4-т оруулъя гэсэн байна. Ингээд санал гаргасан гишүүн тайлбар хэлье.

-Улаан гишүүн тайлбараа хэлье.

Ч.Улаан:  -Түрүүн Байнгын хороогоор энэ асуудлыг хэлэлцэх эсэхийг ярьж байх явцад болон чуулган дээр энэ асуудал нэлээд яригдсан шүү дээ. Энэ оноос бол шинэ журмаар олон улсын байгууллагын төсөл, хөтөлбөрөөс олгох урамшуулал, дэмжлэгийг орон нутгийн хөгжлийн нэгдсэн санд эх үүсвэр болгон оруулж байхаар тусгагдсан байгаа. Энэ бол зүйтэй санал. Үүнийг дэмжиж байгаа. Нөгөө талаар ашигт малтмалын нөөц ашигласны албан татварын орлогын 10 хувь, тусгай зөвшөөрлийн орлогын 50 хувийг орон нутгийн хөгжлийн санд олгодог байсан журмыг 2020 он хүртэл хэрэгжүүлэхгүй байхаар ингэж заасан байгаа, тийм ээ. Энэ байдлаас үүсээд зарим аймгууд дээр орлогын жигд биш хуваарилалт бий болох нь ээ. Тийм учраас орон нутгийн хөгжлийн нэгдсэн санд төвлөрүүлэх орлогыг аймгуудад хуваарилахдаа нэг хүн амд оногдох орлогынх нь харьцангуй жигд байдлыг хангах. Ингэснээр ялгаа ялгавар гаргахгүй байх энэ зарчмыг баримтална гэсэн заалтыг оруулах нь зүйтэй юм гэж ингэж үзэж ийм санал гаргаж байна. Дэмжиж өгөхийг хүсье.

Ч.Хүрэлбаатар:  -Улаан гишүүн ээ, энэ дээр ийм юм байгаад байна. Энэ заалтууд бол ОУВС-тай ойлголцсон заалт байгаад байгаа байхгүй юу.

Хоёрдугаарт, орон нутагт мөнгө хуваарилах чинь дөрвөн итгэлцүүрийг үндэслэж олгоод байгаа шүү дээ. Хүн амын тоо, газар нутгийн хэмжээ, өөр юу, юу ч билээ, ингээд дөрвөн. Улаанбаатараасаа алслагдсан хэмжээ зэргийг харгалзаад, дээр нь татварын идэвх. Татвар төлөлтийн байдал зэргийг харгалзаад хийдэг гэсэн энэ дөрвөн юунаас зөвхөн хүн амынхыг нь ялгаад авчихаар нөгөө Орон нутгийн хөгжлийн тухай хуулийнхаа концепцитэй зөрчилдөх л санал болчихоод байна даа.

Ч.Улаан:  -Тийм юм болохгүй л дээ. Наад дөрвөн үзүүлэлтийг чинь тооцохдоо ийм зарчмаа харгалзан үзээрэй л гэж байна шүү дээ. Энэ дөрвөн үзүүлэлтээр тооцоод, тооцоод эрс ялгаа гарах гээд байгаа байхгүй юу. Өмнөговь, Сүхбаатар хоорондоо 300 хувийн зөрүүтэй. Аймгуудын дунджаас 10 дахин бага ийм орлогын юу Сүхбаатар аймагт хуваарилагдчихаад байгаа байхгүй юу. Тэгэхээр үүнийгээ харгалзан үзэхдээ үзээч ээ гэж байгаа юм.

Ч.Хүрэлбаатар: -Энэ заалтыг бол одоо энэ 59.2.4 дэх заалтыг тэр Валютын сантайгаа тохирчихсон саналууд юм билээ, агуулгаар нь. Гэхдээ ингэж болох уу, Улаан гишүүн ээ?

Ч.Улаан:  -Тохирсон гэдэг нь урамшуулал, дэмжлэгийг орон нутгийн нэгдсэн санд оруулна гэдгээрээ л байх ёстой байхгүй юу. Тэрийгээ дотроо хуваарилах чинь бол.

Ч.Хүрэлбаатар:  -Санал хураалт явуулъя.

Хуралдаанд оролцсон гишүүдийн 46,7 хувь нь дэмжсэн учраас дэмжигдсэнгүй.

Ч.Улаан:  -Цөөнх болно.

Ч.Хүрэлбаатар:  -Улаан гишүүн цөөнх боллоо.

Ингээд санал хураагдсанаар эхний асуудал хэлэлцэгдэж дууслаа. Зарчмын зөрүүтэй саналаар санал хурааж дууслаа.

Бусад Байнгын хорооны өөр ямар саналууд байгаа билээ?

Одоо бусад Байнгын хорооны санал. Сайхан хэлэлцээд санал хураагаад л явъя. Унах нь унаад, босох нь босоод явах байлгүй.

Нэг. Онцгой албан татварын тухай хуульд нэмэлт, өөрчлөлт оруулах тухай хуулийн төслийн талаар Байнгын хороодоос гаргасан зарчмын зөрүүтэй саналын томьёолол



Эдийн засгийн байнгын хорооны дэмжээгүй санал:


1.Онцгой албан татварын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 3.2 дахь заалтын “6.3.Энэ хуулийн 4.1.4-т заасан суудлын автомашин импортолсон бол үйлдвэрлэгдсэн оноос хойших хугацаа болон хөдөлгүүрийн цилиндрийн багтаамжийг харгалзан дараахь хэмжээгээр онцгой албан татвар ногдуулна: гэсэн хүснэгтийн 10 ба түүнээс дээш жил гэсэн баганын хөдөлгүүрийн цилиндрийн багтаамж /см3/ 3501-4500 багтаамжтай бол "17 500 000" гэснийг "15 500 000" гэж, 4501 ба түүнээс дээш багтаамжтай бол "65 975 000" гэснийг "25 500 000" гэж  тус тус өөрчлөн найруулах. Санал гаргасан:Улсын Их Хурлын гишүүн Д.Эрдэнэбат, З.Нарантуяа.

Санал хураалт явуулъя. Дэмжээгүй саналыг дэмжье. 

Уучлаарай, энэ санал миний алдаанаас болж уналаа. Би өөрөө горимын санал гаргаж байна. Саяын Д.Эрдэнэбат болон З.Нарантуяа нарын гишүүдийн саналыг буруу ойлгож тайлбарласан учраас уучлал хүсээд саяын саналыг дахин санал хураалт явуулъя гэдэг горимын санал гаргаж байна. Гишүүд минь дэмжиж өгөөрэй.

Дахин санал хураалт явуулъя. Саяын саналыг хүчингүй болгох санал шүү.

86,7 хувь нь дэмжсэн учраас саяын санал хураалт хүчингүй боллоо.

Одоо Эдийн засгийн байнгын хорооны дэмжээгүй саналыг дэмжье гэсэн санал хураалтыг дахин явуулъя.


Санал хураалт. 

Хуралдаанд оролцсон гишүүдийн 85,7 хувь нь дэмжлээ.


2.Онцгой албан татварын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийн 3.1 дэх заалтын “6.1.Энэ хуулийн 4.1.1, 4.1.2-т заасан бараа болон эх орны үйлдвэрийн автобензин, дизелийн түлшний тогтоосон биет нэгжид дараахь хэмжээгээр онцгой албан татвар ногдуулна:" гэсэн 3 дугаар зүйлийн 3.1 дэх заалтыг хүснэгтийн хамт бүхэлд нь хасах. Санал гаргасан: Улсын Их Хурлын гишүүн Д.Эрдэнэбат, З.Нарантуяа гэсэн Эдийн засгийн байнгын хорооны дэмжээгүй санал байна.

Санал хураалт явуулъя.

Хуралдаанд оролцсон гишүүдийн 78,6 хувь нь дэмжлээ.


3.Онцгой албан татварын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн “7.2.Хос тэжээлт автомашин, шингэрүүлсэн хийгээр ажилладаг автомашин, цахилгаан тэжээлт автомашины онцгой албан татварыг 50 хувиар хөнгөлнө.” гэсэн 1 дүгээр зүйлийг бүхэлд нь хасах. Санал гаргасан: Улсын Их Хурлын гишүүн Д.Эрдэнэбат, З.Нарантуяа.

Эдийн засгийн байнгын хорооны дэмжээгүй санал.

Нарантуяа гишүүн тайлбар хэлье. Нарантуяа гишүүний микрофон өгье.

З.Нарантуяа: -Энэ дээр өмнө нь приус машинд татвар байдаггүйг хөнгөлнө гээд, энэ найруулгаа уншихаар шууд уншихаар хамааралгүй юм шиг боловч цаад агуулгаар нь харахаар татвар ноогдуулаад ноогдуулсан орлогоос нь хөнгөлнө гэсэн утгаар энд бичигдээд байгаа байхгүй юу. Тэгэхээр энд яах аргагүй приус машинд татвар ноогдох болчхоод байна гэж ойлгогдоод байгаа юм. Тийм учраас том оврын тансаг зэрэглэлийн гэж нэрлэдэг тэр машинууд дээрээ татвараа тавих нь зөв байх. Гэхдээ яг энэ ард түмний ихэнх, дийлэнх иргэд унаж байгаа приус энэ машин бол өөрөө хос хөдөлгүүр, энэ чинь агаарын бохирдлыг үүсгэдэггүй гээд олон талын ач холбогдолтой гэж, энэ машины хэрэглээг дэмжсэн бодлогыг өмнө нь явуулж байгаад одоо ингээд 50 хувийн татвар тавьж байгаа нь буруу гэсэн байдлаар энэ заалтыг хасъя гэдэг саналыг оруулаад байгаа юм. Найруулга, агуулга хоёроо. Одоо бичигдчихсэн байгаа бичгийн найруулга, агуулга хоёроо дахиж сайн харвал тэгж л ойлгогдоод байгаа юм даа.

Ч.Хүрэлбаатар:  -Одоо байгаа хуулиараа бол 100 хувь чөлөөлж байгаа юм. Засгийн газрын оруулж ирсэн санал бол онцгой албан татварыг нь 50 хувь хөнгөлнө. Тэр хүснэгтүүд нь бид нар түрүүн энэ хууль дотроо өөрчлөөд оруулаад ирчихсэн байгаа. Тэр хүснэгтэд туссан татварыг 50 хувь хөнгөлнө гэсэн, моторын багтаамжаасаа шалтгаалаад. Мөн насжилтаасаа хамаараад. Огт татвар төлдөггүй байсныг саяын хүснэгт дээр суусан татваруудыг 50 хувь хөнгөлнө гэсэн агуулга. 

Сангийн яамны Төрийн нарийн бичгийн дарга Нямаа хаачсан бэ? Хуралд ирдэггүй нэг хүн байх юм аа. Бүх л төсөв болохоор зугтаад явчихдаг нэг дарга байх юм. Сангийн яамны Төрийн нарийн бичгийн дарга энд сууж байх ёстой шүү дээ. 

Ч.Улаан:  -Сайд нь байж байхад болно доо.

Ч.Хүрэлбаатар:  -Тэгвэл сайд өөрөө хариул. Ажлын хэсгийнхэн гарч байж болно, сайд нь л байхад хангалттай юм бол.

-Сайд нь өөрөө хариул. Чойжилсүрэн сайдын микрофон өгье.

Б.Чойжилсүрэн: -Нарантуяа гишүүний асуултад хариулъя. Валютын сантай хөтөлбөр тохирохдоо урьд нь хос тэжээлт автомашин, шингэрүүлсэн хийгээр ажилладаг автомашин, цахилгаан тэжээлт автомашины онцгой албан татварыг 100 хувь хөнгөлж байсныг 50 хувь хөнгөлдөг болъё гэсэн ийм тохиролцоонд хүрсэн байгаа юм.

Ч.Хүрэлбаатар: -Нарантуяа гишүүн ээ, ийм байгаа юм. Түрүүн эндээс хэлээд байна, моторын хүчин чадлаасаа ялгаатай байгаа юм. Хоёрдугаарт нь, насжилтаасаа хамааралтай. Приус-20 гэж ярьдаг, бид нар ард түмний унадаг гэж яригдаж байгаа тэр автомашин бол өөрөө моторын хэмжээ нь 1500, приус-30 гэхээрээ моторын хэмжээ нь арай өндөр болоод явчихаж байгаа юм. Үүнээсээ хамаараад насжилтын 0-3 жил гээд, өөрөөр хэлбэл, шинээр орж ирж байгаа тохиолдолд авч байгаа татварын эмжээг би та бүхэнд уншаад өгчихье. Уг нь хууль дотроо байгаа юм. Ийм байгаа юм. Моторын  хэмжээнээсээ хос тэжээлтэй болон саяын  хос тэжээлтэй хий болон шингэрүүлсэн хий, цахилгаан тэжээлтэй гэсэн автомашины мотороос. Одоо жишээлбэл, приус-20 гэж яригддаг ард түмний хамгийн их унадаг машины моторын хэмжээ 1500 гээд. 0-3 жил ашигласан бол ашиглалт нь 1-3 жил бол одоо авч байгаа татвар нь 725 мянган төгрөг. Сая Нарантуяа гишүүний хэлж байгаагаар бол 100 хувь чөлөөлж байсан учраас огт татвар төлдөггүй байсан, энэ дээр.

Одоо татварыг 25 мянган төгрөгөөр нэмж өгсөн юм. Тэгээд 750 мянган төгрөг хос тэжээлтэй, цахилгаан, хийгээр ажилладаггүй бол одоо тэр машины татвар 725 мянган төгрөгийн татвар төлдөг байсан бол 750 мянган төгрөг төлж байгаа. Одоо энэ хууль батлагдахаар төлөх юм. Нөгөө хос тэжээлтэй гэдгээрээ 750-ийн хагасыг хөнгөлөөд 375 мянган төгрөгийн татвар төлнө гэсэн үг. Насжилт нь 4-6 жил бол. Төлөх ёстой татвар одоо хуулийн өөрчлөлтөөр 1 сая 450 мянган төгрөг байсныг 150 мянган төгрөгөөр нэмээд 1 сая 600 мянган төгрөг болж байгаа юм. Үүний 50 хувь гэвэл 800 мянган төгрөг. 7-9 жилийн насжилттай бол 2,9 сая төгрөгийн татвар төлж байгаа юм. Үүний 450 мянган төгрөгөөр нэмээд 3 сая 350 мянган төгрөг, үүний 50 хувийг нь төлнө гэвэл 1 сая 675 мянган төгрөгийг хос тэжээлтэй болон тэдгээр нь төлнө гэсэн үг. 10-аас дээш жилийн настай бол одоо төлж байгаа татвар нь 8,7 сая төгрөг. Үүнийг 1 сая 300 мянган төгрөгөөр нэмээд 10 сая төгрөг болгож төлнө гэсэн үг. Тэгээд, приус ард талын тоонуудаас шалтгаалаад моторын хэмжээнээс шалтгаалаад энэ тоонууд нь өөрчлөгдөөд явна гэсэн үг. Ийм л тайлбар байгаа юм.

-Энх-Амгалан гишүүн асуулт асууя.

Л.Энх-Амгалан:  -Миний ойлгож байгаагаар бол одоо приус машинд татвар 0 гэж ойлгоод байгаа шүү дээ.

Ч.Хүрэлбаатар:  -100 хувь чөлөөлж байгаа учраас.

Л.Энх-Амгалан:  -100 хувь чөлөөлж байгаа, 0 байхгүй юу. Одоо бид нарын баталж байгаа энэ хуулиар татвартай болж байгаа байхгүй юу.

Ч.Хүрэлбаатар:  -Саяын хэлсэн татваруудыг 50 хувь хөнгөлнө гэсэн үг.

Л.Энх-Амгалан:  -Татвартай болж байгаа байхгүй юу. 0 байсныг татвартай болгож байгаа юм. Тэгсэн мөртлөө онцгой албан татвар. Тэгэхээр одоо бид нар приус машин чинь зах зээл дээр байгаа үнэ нь 3 саяас 30 сая хүртэл байж байна шүү дээ, жилээсээ хамаараад. Тэгэхээр энэ дээр тодорхой татварууд нь нэмэгдээд энэ машинууд нь үнэ орох юм байна гэж ойлгоод байгаа шүү дээ. Зөв биз дээ?

Хоёрт болохоор өмнөх Улсын Их Хурал дээр бид нар яг энэ приус машин, тэр тусмаа цахилгаанаар тэжээгддэг, цахилгаан эх үүсвэртэй. Бензин биш. Энэ эко машинуудыг бусад улс оронд аль болохоор урамшуулж байгаа шүү дээ. Бүр татварыг нь хөнгөлж байгаа. Тэгэхээр яагаад бид бусад улс орнуудын жишгийн эсрэг яваад байгаа юм бэ гэж би асуух гээд байгаа юм. Яагаад? ОУВС-ийн хөтөлбөрт орж болно. ОУВС чинь дэлхийн санхүүгийн байгууллага гэж ойлгож байгаа. Бусад улс оронд байдаг жишгийнхээ дагуу л бид нар явах ёстой байхгүй юу. Гэтэл яагаад цахилгаан эх үүсвэрээр хайбрид гэж ярьдаг энэ машинуудыг бид нар урамшуулах ёстой байтал яагаад татвар тавиад байгаа юм бэ? Үндэслэлүүдээ нэг хэлээд өгөөч. 

Ч.Хүрэлбаатар:  -Чойжилсүрэн сайд хариулъя.

Б.Чойжилсүрэн:  -Энх-Амгалан гишүүний асуултад хариулъя. Энх-Амгалан гишүүн ээ, таны ярьж байгаа хос тэжээлт машинууд, шингэрүүлдэг хийгээр явдаг машинуудыг бусад улс орнууд урамшуулдаг юм байна. Гэхдээ манайх шиг 100 хувь чөлөөлдөггүй юм байна. 25 хувь, 30 хувийн хөнгөлөлт үзүүлдэг. Манайх 100 хувь хөнгөлж байсныгаа арай багасгаад 50 хувиар хөнгөлж байгаа. Хамгийн өндөр хөнгөлөлтийг өгч байгаа юм. Бусад улсуудтай харьцуулахад. 

Хоёрдугаарт, приус машиныг 375 мянган төгрөгөөр л нэмэгдэх юм. Гуравдугаарт, Валютын сангаас өгсөн зөвлөмжийн үндэслэл нь танай улсад нийт бүх онцгой албан татвараар хурааж байгаа татварын чинь хэмжээ ДНБ-ий 2,1-хэн хувьтай тэнцэж байна, 500 гаруйхан тэрбум төгрөг байгаа. Бусад улс, орнуудын жишиг нь 8 хувь хүртэл авдаг юм байна. Ойролцоогоор 2 их наяд төгрөгийг онцгой албан татвараар цуглуулдаг. Танай онцгой албан татварууд бусад улсуудын жишгээс 3-4,5 дахин бага байна гэсэн ийм зөвлөмжийг өгч байсан.

Ч.Хүрэлбаатар:  -Нарантуяа гишүүн асуулт асууя.

З.Нарантуяа:  -Яг одоо энэ хос тэжээлт автомашин, шингэрүүлсэн хийгээр ажилладаг автомашин, цахилгаан тэжээлт автомашины онцгой албан татварыг хуучин 100 хувиар хөнгөлдөг байсныг 50 хувиар авахаар боллоо шүү дээ. Яг зөвхөн энэ бүлгээсээ татварт хэдэн төгрөгийн орлого олно гэсэн тооцоо хийсэн бэ? Би Валютын сан ерөнхийдөө татварынхаа бааз суурийг нэмэх, тэрний төлөө тодорхой төрлийн татваруудыг нэм л гэж хэлсэн болохоос яг приус машины татварыг нэм гэж зөвлөгөө өгсөн гэж бодохгүй байна л даа.

Ч.Хүрэлбаатар:  -Чойжилсүрэн сайд хариулъя.

Төрийн нарийн бичгийн дарга Нямаа гэдэг хүн бол ирэх ёстой. Төсвийн хэлэлцүүлгийн явцад мэдэхгүй байж тэр төсвийг яаж ажил хэрэг болгох юм бэ, ер нь. Төрийн нарийн бичгийн дарга болсноосоо хойш төсвөөс зугтаагаад байдаг юм. Их Хурлаас зугтаах юм хийчихсэн юм уу, тэр хүн.

-Чойжилсүрэн сайд та өөрөө хариул. Хичнээн төгрөг энэ өөрчлөлтөөр орж ирэх юм бэ?

Б.Чойжилсүрэн:  -Манай ажлын хэсэг төсвийн орлогын хэлтсийн дарга Алтанзул хариулна.

-5 дугаар микрофоныг өгөөч гэж хүсэж байна, танаас.

Ч.Хүрэлбаатар: -Алтанзул ирж сайддаа хэлээд, сайд нь микрофонд хэл. Төрийн нарийн бичгийнх даргыг энэ хуралд суулгадаг болго. Би удаа дараа шаардаж байгаа. Хүн томилохдоо энд, тэндээс авчраад томилчхож чаддаг хүн, энэ дээр томилохдоо хурдан байдаг хүн энд ирж хуралдаа сууж байх хэрэгтэй. 

Б.Чойжилсүрэн: -Яг энэ татварын өөрчлөлтөөр 32,3 тэрбум төгрөгийг төсөвт цуглуулахаар тооцсон байгаа. 100 хувь хөнгөлж байсныг 50 хувийн хөнгөлөөд зөрүүгээр нь 32,3 тэрбум төгрөг 2017 онд төсөвт төвлөрүүлэхээр тооцсон байгаа.

Ч.Хүрэлбаатар:  -Нарантуяа гишүүн асуултаа авлаа.

Ингээд Эдийн засгийн байнгын хорооны дэмжээгүй саналаар санал  хураалт явуулъя. Яг дэгийн тухай хуулиар бусад Байнгын хороон дээр санал болон гишүүдийн гаргасан санал болгоныг энд хураах ёстой.

Саяын санал уналаа.
Хоёр.Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийн талаар Байнгын хороодоос гаргасан зарчмын зөрүүтэй саналын томьёолол

            Эдийн засгийн байнгын хорооны дэмжээгүй санал: 


1.Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 2 дахь заалтаас “23.2.4.энэ хуулийн 18, 19 дүгээр зүйл, 20.1.2-20.1.5, 22.1.4-т зааснаар тодорхойлсон орлогын жилийн дүнд 10 хувиар;” гэснийг, мөн 1 дүгээр зүйлийн 4 дэх заалт буюу “27.1.5.гадаад улсад олсон энэ хуулийн 13.1.4-т заасан мөнгөн хадгаламжийн хүүгийн орлогод ногдох албан татварыг энэ хуулийн 23.2.4-т заасан хувиар ногдуулан дараа сарын 10-ны дотор.” гэснийг тус тус хасах. Санал гаргасан: Улсын Их Хурлын гишүүн Д.Эрдэнэбат, З.Нарантуяа.

Санал гаргасан Нарантуяа гишүүн тодруулга тайлбар хэлье.

З.Нарантуяа:  -Хувь хүний орлогын албан татварыг шатлалтай 10 хувь, 20 хувь болгож байгаа нэг хэсэг байгаа. Энийг хүчингүй болгож өгөөч ээ гэсэн нэг санал байгаа. Нөгөө нэг санал нь бол гадаад улсад олсон мөнгөн хадгаламжийн хүүгийн орлогод нь сар бүр тайлагнаж татвар ноогдуулдаг болох тухай энэ хоёр заалтыг хүчингүй болгооч ээ гэсэн ийм санал байгаа юм.

Тэгээд би Сангийн сайдаас тодруулах зүйл байна. Гадаад улсад олсон мөнгөн хадгаламжийнхаа хүүнээс өнгөрсөн жилүүдэд манай иргэд хичнээн төгрөгийг татварт төлж байсан юм бэ? Ер нь энэ заалт хэрэгждэг юм уу?Одоо бүр сар болгон. Өмнө нь бол тодорхой хугацаанд үнэн зөв тодорхойлоод албан татвараа төлнө гэсэн ерөнхий заалт байсан. Одоо бүр түрүүний, дээр хэлсэн 10 хувиар нь тооцоод дараа сарынхаа 10-ны дотор төлж бай гэсэн бүр хатууруулсан заалт л оруулах гээд байгаа юм л даа. Энэ амьдралд хэрэгжих үү? Хэрэгждэг юм уу?


Ч.Хүрэлбаатар:  -Чойжилсүрэн сайд хариулъя.


Б.Чойжилсүрэн:  -Нарантуяа гишүүний асуултад хариулъя. Хадгаламжийн хүүгийн орлогоос гадаад улсад болон дотоод улсад болж байсан хадгаламжийн хүүгийн орлогыг 2018 оны 1 сарын 1 хүртэл чөлөөлж байсан юм. Үүнийг 2017 оны 5 сарын 1 болгоод, 4 сарын 1 гэж төсвийн төсөл дээр оруулж ирсэн, одоо 5 сарын 1 болоод сая зарчмын зөрүүтэй санал хураагдаж байна. 4 сараар урагшлуулаад авъя гэсэн. Тэгэхээр урьд нь татвар хөнгөлөгдөж байсан учраас татвар авч байгаагүй гэсэн үг.


Ч.Хүрэлбаатар: -Эдийн засгийн байнгын хорооны дэмжээгүй саналыг дэмжье гэсэн санал хураалт явуулъя.


Хуралдаанд оролцсон гишүүдийн 80 хувь нь дэмжээгүй саналыг дэмжиж байна.


-Даваасүрэн гишүүний микрофон өгье.


Ц.Даваасүрэн: -Сая энэ санал хураалаа. Уначихлаа л даа. Энэ дээр нэг юм анхаараад. Нарантуяа гишүүний хэлээд байгаа, гадаад улсад олсон гээд байна шүү дээ. Яаж ялгаж салгах юм бэ? Одоо нэг ядарсан л хэдэн нөхдүүд тэнд хэдэн төгрөг олж ирээд яаж байгаа шүү дээ. Хадгалаад байх юм байдаг ч юм уу, байдаггүй ч юм уу. Үүнийг бас жаахан нягтлахгүй бол амьдрал дээр ийм бодитой тохиолдол гардаггүй байх шүү. 

Ч.Хүрэлбаатар: -Үүнийг ингэж ойлгож байгаа, Даваасүрэн гишүүн ээ. Хүмүүсийн гадаадад мөнгөн хадгаламж байршуулаад түүнээс олж байгаа хүү гэж ойлгож байгаа шүү дээ. Түүнээс биш гадаадад хөдөлмөр эрхэлчхээд Монголд оруулж ирсэн мөнгөний тухай биш. Гадаадад мөнгөн хадгаламж байгуулаад байгаа, та бүгдийн оффшор гэж байгаа тэр зүйлтэй адилхан гадаадад хадгаламж байршуулаад түүнээс олж ирсэн зүйл гэж. Тийм биз дээ. Гадаадад хадгаламжтай, түүнээсээ олсон хүүгийн орлого гэж үүнийг ойлгож болно. Угаасаа тийм. Эрдэнэбат, Нарантуяа гишүүний санал бичихдээ ингээд биччихсэн байхгүй юу. Яг хуулийнх нь юуг үзвэл гадаадад хадгаламж.


Санал хураалт явуулъя. Гадаадад хадгаламжтай, түүнээс олсон бол татвараа төлдөг байх нь зөв өө.


Хуралдаанд оролцсон гишүүдийн 80 хувиар дэмжээгүй саналыг дэмжлээ.


Бас Эдийн засгийн байнгын хорооны дэмжээгүй санал.


2.Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийн “Хувь хүний орлогын албан татварын тухай хуулийн 4 дүгээр зүйлийн 4.1.1 дэх заалтын “орлогыг” гэсний өмнө “орлого болон мөнгөн хадгаламжийн хүүгийн” гэж нэмсүгэй.” гэсэн 2 дугаар зүйлийг бүхэлд нь хасах. Санал гаргасан: Улсын Их Хурлын гишүүн Д.Эрдэнэбат, З.Нарантуяа нар.

Дэмжээгүй саналыг дэмжье гэсэн санал хураалт явуулъя.

Санал хураалт.

92,3 хувь нь дэмжээгүй саналыг дэмжиж байна.
Гурав.Концессын тухай хуульд нэмэлт, өөрчлөлт оруулах тухай хуулийн төслийн талаар Байнгын хороодоос гаргасан зарчмын 

зөрүүтэй саналын томьёолол
                 Эдийн засгийн байнгын хорооны дэмжээгүй санал: 

1.Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Концессын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах. Санал гаргасан:  Улсын Их Хурлын гишүүн Д.Тэрбишдагва.

Энэ дээр Тэрбишдагва гишүүн түрүүн санал хураачихсан зүйлүүдийг зарчмын хувьд нийцэж яриулаад саналаа ингэж томьёолоод оруулаад ирсэн юм билээ. 

Энэ дэмжээгүй саналыг дэмжье гэдэг санал хураалт явуулъя. 

Гишүүд дэмжээрэй, саналаа өгөөрэй. 

Хуралдаанд оролцсон гишүүдийн 86,7 хувь нь дэмжсэнгүй.
Дөрөв."Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төслийн талаар Байнгын хороодоос гаргасан зарчмын зөрүүтэй саналын томьёолол

             Эдийн засгийн байнгын хорооны дэмжсэн санал:


1."Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төсөлд “Гаднын хөрөнгө оруулалттай томоохон төслүүдийг тухайлбал, Оюу-Толгой, Тамсагийн хөрөнгө оруулалтын гэрээний үр ашгийг дээшлүүлэх болон борлуулалтын мөнгийг заавал Монгол дахь банкны дансаар дамжуулдаг болгож, улсын валютын нөөцийг нэмэгдүүлэх тухай заалт нэмж оруулах”.  Санал гаргасан:  Улсын Их Хурлын гишүүн Ц.Даваасүрэн.

Санал хураалт явуулъя. Ер нь Монголд үйл ажиллагаа явуулж байгаа бол Монголдоо банкаар дансаар оруулж ирж байх нь зөв л дөө, уг нь.

Хуралдаанд оролцсон гишүүдийн 93,3 хувь нь дэмжлээ.

Нийгмийн бодлого, боловсрол соёл, шинжлэх ухааны байнгын хорооны дэмжсэн санал:


1."Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай" Монгол Улсын Их Хурлын тогтоолын төсөлд ”Тэтгэврийн нас нэмсэн, хүүхдийн мөнгөн тэтгэмжийг бууруулсан нь иргэдийн хөдөлмөр эрхлэлт, амьжиргааны түвшинд  хэрхэн нөлөөлж байгаад хяналт, үнэлгээ хийж үр дүнг жил бүр танилцуулж байх, шаардлагатай бол авч хэрэгжүүлэх арга хэмжээний талаархи санал боловсруулж Улсын Их Хуралд оруулж байхыг Нийгмийн бодлого, боловсрол, соёл, шинжлэх ухааны байнгын хороонд даалгасугай.” гэсэн хоёр дахь заалт нэмэх. Санал гаргасан: Улсын Их Хурлын гишүүн Чинзориг, Сарангэрэл, Цогзолмаа, Энх-Амгалан.

Ингээд нэг арга хэмжээ авчихаад эргэж буцаад байх нь хаашаа ч байдаг юм бэ.

Санал хураалт явуулъя.

Хуралдаанд оролцсон гишүүдийн 60 хувь нь дэмжлээ.

Тав."Тогтоолд өөрчлөлт оруулах тухай" Монгол Улсын Их Хурлын тогтоолын төслийн талаар Байнгын хороодоос гаргасан зарчмын зөрүүтэй саналын томьёолол
    Нийгмийн бодлого, боловсрол, соёл, шинжлэх ухааны байнгын хорооны дэмжээгүй санал:

1.Монгол Улсын Их Хурлын 2016 оны 63 дугаар тогтоолд өөрчлөлт оруулах тухай Монгол Улсын Их Хурлын тогтоолын төслийг хууль санаачлагчид  нь буцаах.       Санал гаргасан:Улсын Их Хурлын гишүүн Я.Санжмятав, Д.Эрдэнэбат.

Энд хүүхдийн мөнгөтэй холбоотой. Энэ дээр би Номтойбаяр сайдыг тайлбар өгөөч ээ гэж хүсэж байна. Яагаад вэ гэхээр хоёр янзын тайлбар яваад байгаа юм. Нэг нь болохоор нийт хүүхдийн 40 хувь гэдэг юм яваад байгаа. Валютын сангийн бичиж өгсөн хөтөлбөр дотор өрхийн 40 хувь гэчихсэн байгаа юм. Тэгэхээр Номтойбаяр сайд энэ дээр нэлээн сайн дэлгэрэнгүй тайлбар хэлээд өгөөч. Өрхийн 40 юм уу, хүүхдийн 40 юм уу?

-Номтойбаяр сайдын микрофоныг өгье.

Н.Номтойбаяр:  -Төсвийн байнгын хорооны дарга, гишүүддээ өглөөний мэнд хүргэе. Үүнтэй холбогдуулаад хоёр тайлбар хийе. Нэгд, миний бие бас баруун аймагт ажиллаж байх хугацаанд ОУВС-тай Сангийн яам гэрээ, хэлэлцээр хийсэн юм билээ. Надад мэдэгдээгүй. Тэгэхээр тохирсныг нь би оруулж ирснээр нь харахад өрхийн мэдээллийн нэгдсэн сан гэж байгаа. Энэ нь өрхийн мэдээллийн нэгдсэн санд яг одоогийн байдлаар 737 мянга 936 өрхийн мэдээлэл байгаа юм. Энэ өрхийн нэгдсэн мэдээллийн сангийн 40 хувь гэж ОУВС хэлсэн. Энэ маань юу вэ гэхээр 300 орчим мянган айл өрх буюу энэ 300 мянга орчим айл өрхөд амьдардаг 0-18 настай 521 мянга 907 хүүхэд байгаа юм. Энэ маань үндсэндээ Монгол Улсын нийт хүүхдийн 50 хувь нь гэсэн үг. Ийм байгаа юм.

Хоёр дахь үүнтэй холбогдуулаад хийх мэдээлэл маань юу вэ гэхээр амьжиргааны төвшин тогтоох аяныг улсын хэмжээнд хийж дуусгалаа. Одоо шинэчилсэн мэдээллийн санг бүрдүүлж байгаа юм. Урьд нь 2013 онд амьжиргааны төвшин тогтоох судалгааны аян хийж дуусгасан. Энэ байдлыг харахад туршилтаар бид судалгаа хийж үзэхэд иргэд маань их худлаа мэдээлэл өгдөг юм байна, орлогоо нуун дарагдуулдаг, амьжиргааны төвшнөө их нуудаг. Одоо энэ судалгааны аян маань  юугаараа ялгаатай вэ гэхээр хяналтын таван систем байгаа юм. Зорилтот бүлгээ онож хүүхдийн мөнгө, энэ халамжийн үйлчилгээ хүрнэ гэсэн үг. Тэгэхээр илүү л сайжирна гэсэн үг. Ийм тайлбар өгье. Мэдээллийн сан бол энэ 7 хоногтоо дуусаж байгаа. Шинээр бүртгэх мэдээллийн сан. 

Ч.Хүрэлбаатар:  -Тэгэхээр энэ дээр тайлбар хэлэхэд, би энэ ОУВС-тай тохирчихсон байгаа зүйлүүдийг гишүүдэд бас уншаад өгчихье гэж бодож байна. Нийгмийн хамгааллын арга хэмжээг хэрэгжүүлсэн хэвээр байх ба хөтөлбөрийн хугацаанд эрүүл мэнд, боловсролын салбарыг санхүүжүүлэхэд эн тэргүүнд анхаарна. Зорилтот бүлэгт чиглүүлэн олгож буй хүүхдийн мөнгө, хөтөлбөрийн хамраг хүрээг эргэлт буцалтгүйгээр хумьж өрхийн орлогын дээд бүлгийн 40 хувийн хүүхдийн мөнгийг 2019 оноос нөхөн олгох төлөвлөгөөг цуцална гэчхээд, Монголын нийт өрхийн хамгийн ядуу 40 хувиар тодорхойлогдсон зорилтот бүлэгт олгоно гэж. 

Өөрөөр хэлбэл, ОУВС-тай өрхийн 40 хувь гэж байгаа, энэ өрхөд нийтдээ Монголын хүүхдийн 51,3 хувь нь тэнд амьдарч байгаа. Өөрөөр хэлбэл, 51 орчим хувь гэж ойлгож болно гэж Номтойбаяр сайд тайлбар хэлэгдэж байгаа. Валютын сантай хэлэлцэж байгаа яг тэр үед Номтойбаяр сайд баруун аймгуудад томилолттой ажиллаж байсан. Тухайн үед холбогдож ярьж байсныг санаж байна.

Ингээд энэ 63 дугаар тогтоол гэдгийг бүхэлд нь буцаая гэдэг санал байгаа. Нийгмийн бодлого, боловсрол, соёл, шинжлэх ухааны байнгын хорооны дэмжээгүй саналыг дэмжье гэдэг санал хураалт явуулъя. Дэмжээгүй санал учраас дэмжих. Тийм гэдгийг дарцгаагаарай.

Байнгын хороодын саналыг хурааж дууслаа.


Одоо Улаан гишүүний зарчмын зөрүүтэй саналыг уншиж танилцуулъя.

Энэ төсөв батлагдсантай холбогдуулан гарах Улсын Их Хурлын тогтоолд нэмж байгаа санал.


Шинээр заалт нэмэх. Улсын төсвийн хөрөнгө оруулалтаар  хэрэгжиж 2016 онд санхүүжилтээ гүйцэд авч чадаагүй төсөл, арга хэмжээний хөрөнгийг шийдвэрлэх. Улсын төсвийн хөрөнгө оруулалтаар өмнөх онуудад хийгдсэн төсөл, арга хэмжээний их засварын санхүүжилтийг нэмэгдүүлэх. 


-Улаан гишүүн тайлбар өгье.


Ч.Улаан:  -Энэ асуудал бол Засгийн газраас өргөн барьсан төсвийн төсөл дотор тусгагдсан асуудал. Гэхдээ ийм зарчмаар боловсрууллаа гэж байгаа боловч яг үүнийг шийдвэр болгож баталгаажуулж өгөх нь илүү зохистой юм гэж үзэж байгаа юм. Яагаад гэвэл бас асуудал хэлэлцүүлгийн явцад нэлээд гараад байна. Тэгэхээр үүнийг тогтоолын заалт болгоод оруулчихъя гэсэн ийм л санаа байгаа юм. Засгийн газар бол өөрөө яг энэ зарчмаар ажиллаж байгаа, энэ төсвөө ингэж боловсруулсан гэдгээ Их Хуралдаа тайлагначихсан байгаа. Тэгэхээр үүнийг нь заалт болгоод оруулчихъя л гэсэн санаа.


Ч.Хүрэлбаатар:  -Засгийн газрын өргөн барьсан төсвийг аваад үзэхээр төсвийн ерөнхийлөн захирагч нарын төсөв нэмэгдэж гаргаж ирсэн байгаа шүү дээ. Тэрийг нэг бүрчлэн аваад үзэхээр 2016 онд ажил нь дуусаад санхүүжилт нь дуусчихсан байх ёстой ажлын мөнгө нь олгогдоогүй байгаа юм билээ. Тэгэхээр тэр нь мөнгө нь олгогдоогүй эсхүл ажил нь дуусаагүй байсан юм билээ. Ингээд үзэхээр, тэгээд 2017 онд үргэлжлэхгүй, яг 2016 оноор дуусгавар болгох байсан. Энэ объектуудыг түүгээд үзэхээр нийт өртөг нь 22 тэрбум төгрөг байна. 2017 онд он дамжаад үйл ажиллагаа нь явагдах боловч 2016 онд олгогдох ёстой санхүүжилт нь олгогдоогүй учраас 2016 онд олгогдох санхүүжилтээр 2017 оныхоо санхүүжилтийн дүнг өсгөчихсөн ийм юм байгаа. Ингээд нийлбэр дүнгээр нь аваад үзэхээр 45 тэрбум төгрөг энд байгаа байхгүй юу. Ингэж орж ирж, харахаар хүмүүсийн төсөвт өртөг нь нэмэгдсэн юм шиг харагдаад байгаагийн нэг шалтгаан нь 2016 онд санхүүжигдэх мөнгөнүүдийг олгоогүй, эсхүл тухайн ажил нь гүйцэд хийгдээгүй байсан учраас тэр мөнгөнүүдийг нь олгох нэмж оруулж ирж байгаа заалтыг тогтоол дотроо ингээд хийгээд өгчихвөл илүү оновчтой болно гэж Улаан сайд үзэж байгаа юм байна.


Ингээд санал хураалт явуулъя. Санал хураалтаа цуцлаарай. Доор миний яриаг муу ойлгодог хүн суугаад байна уу, үгүй юу.


-Амарзаяа гишүүн, дараа нь Даваасүрэн гишүүн асууя.


Н.Амарзаяа:  -Улсын төсвийн хөрөнгө оруулалтаар 2016 онд ашиглалтад орох ёстой байсан боловч он дамжсан асуудал байгаа л даа. Тэгээд төсвийн задаргааг үзсэн. Өмнөговь аймаг дээр гурван ийм объект байгаа байхгүй юу. Зөвхөн нэг объект нь орж ирсэн байсан. Тэгэхээр нөгөө хоёр нь 2012 онд, 2011 онд үйл ажиллагаа нь явагдаж байгаад хөрөнгийн эх үүсвэргүйгээр бүр царцаад зогсчихсон, баригдаж дуусаагүй хоёр соёлын төвийн барилгын асуудал дээр байгаа байхгүй юу. Тэгэхээр нэгэнт энэ асуудлыг ингээд цогцоор нь авч үзээд өмнөх онуудад бариад дуусаагүй, хөрөнгийн асуудлаас болоод зогсчихсон байгаа энэ асуудал руу бүхэлд нь анхаарлаа хандуулахгүй бол аль 2011, 2012 онд эхэлчихсэн, одоо яаман дээрээ ямар бүртгэлтэй байдаг, Сангийн яаман дээрээ ямар бүртгэлтэй байдаг үгүй нь мэдэгдэх мэдэгдэхгүй асуудлууд байгаад байна. Үүнээсээ болоод тэнд нэг суман дээр зүгээр нэг араг яснууд байж байдаг. Тэгээд улсын төсвийн хөрөнгө оруулалттай. Манлай, Ноён сумын хоёр соёлын төвийн барилгын асуудал гээд. Би зарчмын зөрүүтэй санал дээр санал болгоод өгчихсөн байгаа л даа.
Ер нь энэ улсын төсвөөр хийгдэж байгаа хөрөнгө оруулалтуудын энэ асуудлыг цэгцэлж бүрэн дуусгах хэрэгтэй.

Ч.Хүрэлбаатар:  -Тэгэхээр Улаан гишүүний гаргасан санал бол агуулгаараа 100 хувь нийцэж байгаа юм байна. 

Даваасүрэн гишүүн, дараа нь Тогтохсүрэн гишүүн, дараа нь Энх-Амгалан гишүүн.

Ц.Даваасүрэн:  -Дараагийн Байнгын хороодын санал дотор ч гэсэн бас үүнтэй төстэй нэг санал би хураалгасан байгаа. Банкны салбаруудын хүрээнд хугацаа хэтэрсэн болон найдваргүй болсон зээлийн хэмжээ 2 их наяд болчихсон байгаа. Хугацаа хэтэрсэн 900 тэрбум байгаа байх, найдваргүй болсон нь 1,1 их наяд байгаа. Тэгээд энэ чинь мөнгөний нийлүүлэлт 11 тэрбум гэх юм бол их өндөр хувь болчихсон байгаа байхгүй юу. Банк өөрөө санхүүжилт, зээл олгох эх үүсвэр дутуу болчихсон гэсэн үг. Яг ингээд банкны системийг харахаар хоёр эх үүсвэрээс болсон юм билээ. Хоёр шалтгаанаас. Үнэ тогтворжуулах хөтөлбөрийн 3 их наяд бол үүнд их нөлөөлсөн. Тэрний мөнгө төлөгдөхгүй байгаа.

Төв банкин дээр төлчихсөн юм шиг харуулаад арилжааны банкнуудаас нь шууд татаад авчихсан байгаа байхгүй юу. Тэгээд арилжааны банкууд дээр нэгдүгээрт, Үнэ тогтворжуулахын мөнгөнүүд өр болсон. Хоёрдугаарт, төсвөөс ажил нь дуусаагүй гэдэг юм уу, дууссан мөртлөө авч чадаагүй байгаа энэ хөрөнгө оруулалтын ажил хийж байгаа компаниуд чинь баахан зээл авчихсан байгаа байхгүй юу. Энэ нь бас ингээд. 2014 оны 6 сард яг ийм зээл, хугацаа хэтэрсэн буюу найдваргүй зээл 260 тэрбум байсан байгаа юм. Одоо ингээд 6 дахин, бараг 7, 8 дахин өсчихсөн байна шүү дээ. Энэ чинь яг ийм юмнаас болсон юм. 

Хөрөнгө оруулалтын мөнгийг нь олгохгүй байгаа, тэгээд Үнэ тогтворжуулахын зээлээ төлөхгүй байгаагаас болсон байгаа байхгүй  юу. Тэгээд бид нар банкны системийг эрүүлжүүлье гэх юм бол үүнийг төлөхөөс өөр арга байхгүй. Тэр эхлүүлсэн ажлуудыг дуусгах. Нөгөө талаасаа энэ хийгдчихсэн ажлуудын мөнгийг олгохгүй бол болохгүй гэдгийг. Тийм учраас энэ Их Хурлаас гарах тогтоолд яг ийм чиглэлийн, хэрвээ Улаан гишүүнийх үүнээс арай зөрж байвал илүү баяжуулаад ийм болгоод төсвөөс хамааралтай санхүүжилт хийгдээд явж байгаа объектуудын ажлуудыг бүрэн дуусга гэсэн, Хөгжлийн банк, төсөв хоёрыг ингэж оруулах нь зүйтэй гэж ингэж бодож байна.

Ч.Хүрэлбаатар:  -Энэ дээр би бас жаахан тайлбар хэлчихмээр байх юм. Зарчмын хувьд Даваасүрэн гишүүн ээ, яг энэ чиглэлээр 2016 оны сонгуулийн дараа бүрдсэн Их Хурал, Төсвийн байнгын хороо ажиллаж байгаа юм. Төсвийн тодотголоор хоёр удаагийн тодотгол хийгдэхэд бүгд дээр нь бид нар урьд өмнө нь хийгдсэн ажлуудын санхүүжилтийг гүйцэд олгох тал дээр нь дандаа бүх шийдвэрүүдийг гаргаж олгож явж байгаа юм.

2017 оны төсөв дээр ч гэсэн урьд өмнө нь шийдвэр нь 2012-2016 онд гарсан байсан. Гэсэн ч бид нар энэ санхүүжилтийг олгох ажлыг нэлээн эрчимтэй сайн хийж явж ирж байгаа. Өмнө нь 2012 онд яг юу болсон бэ гэхээр өмнө нь хийгдэж байсан гээд 243 объектыг зүгээр явж байхад нь энэ Ардын намынхны үед хийж байсан гээд царцааж байсан шүү дээ. Бид нар тийм байр суурь барихгүй байгаа. Үүнийг чадах, ядахаараа бид нар гаргаад явж байгаа. Харин ч бүр хэмжээг нь нэмж гаргаад явж байгаа. Хэдийгээр нөхцөл байдал хүнд байсан ч гэсэн бид нар энэ арга хэмжээнүүд, аж ахуйн нэгжүүдийн цаанаа банкнаас зээлтэй байгааг ойлгож байгаа учраас энэ санхүүжилтийг бид нар гаргах тал дээр нь нэлээн идэвх санаачилгатай гаргаж явж байгаа. Тэгэхээр энэ Улаан гишүүний энэ агуулгаар ороод явчихад дутуу байгаа, бас бус сая Амарзаяа гишүүний хэлдэг, Даваасүрэн гишүүний хэлдэг энэ асуудлууд ерөнхийдөө хамрагдчих болов уу гэсэн ойлголттой байна.

-Тогтохсүрэн гишүүн.

Д.Тогтохсүрэн: -Баярлалаа. Тэгэхээр Улаан гишүүний оруулж ирсэн саналыг дэмжиж байна. Хоёрдугаарт, манай Төсвийн байнгын хороо энэ хаврын чуулганы хугацаанд хөрөнгө оруулалтын үлдэгдэл, санхүүжилтүүд дуусаагүй объектуудыг Төсвийн байнгын хорооноос ажлын хэсэг гаргаж үзэх юм уу, эсхүл Сангийн яам, Барилга, хот байгуулалтын яам гээд холбогдох яамд нь юмаа оруулаад ирэх юм уу? Нэг сайн яримаар юм билээ, тэгээд дараалалд оруулмаар юм шиг байгаа юм. Зарим нь бүр орж чадахгүй объект байгаа. Худалдах юм уу, яах юмнууд хүртэл байдаг юм билээ. Үүнийг, би дараа Байнгын хорооны хурлаар жичид нь энэ чуулганы хугацаанд Байнгын хороогоор сайн яриад нэгдсэн нэг ойлголттой болоод боломж байдаг бол Засгийн газартай ярьж дараалалд оруулаад ингэж цэгцлээд авчихмаар юм байна гэсэн ийм бодолтой байгаа юм.

Ч.Хүрэлбаатар:  -Үүнийг жаахан засаад Тогтохсүрэн гишүүнийхтэй нэгтгээд нэг явуулчих уу?

Ч.Улаан:  -Хэрэгжилтийг хянаж зохион байгуулах гээд.

Ч.Хүрэлбаатар: -... шийдвэрлэх, хэрэгжилтийг. Уг нь бид нар аудит хийлгэхээр өгчихсөн байгаа. Аудитын дүнгээ нэгтгээд Байнгын хороон дээрээ хэлэлцэх гэсэн энэ ерөнхий агуулгаараа. Бүх объект дээр бид нар аудит хийлгээд илүү зөрсөн болгоныг сая төсвийн тодотголоор хасаж янзалсан. Энэ саналыг найруулгаар аваад Улаан гишүүний гаргасан зарчмын зөрүүтэй саналыг.

-Уучлаарай. Энх-Амгалан гишүүн асуултаа асууя.

Л.Энх-Амгалан: -Би яг Улаан гишүүний гаргаж байгаа саналыг дэмжиж байгаа юм. Үнэхээр өнөөдөр нөхцөл байдал бол маш хүнд болчихсон, төрийн тендер аваад тендерээ гүйцэтгэчихсэн, хүндэрсэн аж ахуйн нэгжүүд маш их байгаад байгаа юм. Нөгөө талдаа бараг жилийн 30-аад хувийн арилжааны зээл авчихсан ийм компаниуд их байгаа. Тэгэхээр Сангийн яамны энэ төлбөр барагдуулж байгаа чадвар ер нь хир байгаа вэ гэдгийг би Сангийн яамнаас хариуцлагатай асуумаар байгаа юм. Одоо 2016 оныхоо, бүр 2015 оны гүйцэтгэгдсэн ажлын төлбөрүүд одоо хүртэл дуусаагүй байгаа гэсэн ийм гомдлууд аж ахуйн нэгжүүдээс их гардаг байхгүй юу. Тэр тусмаа өнөөдөр энэ боловсролын салбарын дууссан сургуулиуд, цэцэрлэгүүд, Эрүүл мэндийн яамны хөдөөгийн сумдын эмнэлгүүдийн асуудал. Тэгэхээр одоо би өнөөдөр төрийн сангийн төлбөр гүйцэтгэж байгаа чадвар үнэхээр хэд байна вэ?

Сүүлдээ энэ чинь Сангийн яам, Барилга, хот байгуулалтын яам хоёр хоорондоо хэлэлцээд улсын комисст авахаа больчихож байгаа байхгүй юу. Хойшлуулдаг болчихсон. Ийм байж болохгүй шүү дээ. Өнөөдөр Сангийн яаман дээр гүйцэтгэл нь 100 хувь гарчихсан аж ахуйн нэгжүүдийн авч чадаагүй байгаа төлбөрийн дүн хэд байна вэ? 2015, 2016, 2017 онд. За, 2017 он ч яах вэ, дуусаагүй байна. 2015, 2016 оныг сонсмоор байна.

Нөгөө талаасаа, Боловсролын яамны сайд нь байна уу? Боловсрол, эрүүл мэндийн салбарынхны гүйцэтгэл нь гарчихсан байгаа мөнгөө авч чадаагүй байгаа энэ объектуудын санхүүжилтийн үнийн дүн өнөөдөр яг хэд байна вэ гэдгийг би сонсохыг хүсэж байгаа юм. Тэгэхээр яг өнөөдрийн Улаан гишүүний гаргаж байгаа энэ санал дээр бас энэ үүссэн нөхцөл байдлыг зөв үнэлэх ёстой.

Нөгөө талаасаа, үнэхээр мөнгөө төлж чадахгүй байгаа бол төр тодорхой хэмжээнд өрийн бичиг, вексель бичдэг байсан, энэ хэлбэрүүд чинь ер нь байхгүй юм уу? Нөгөө аж ахуйн нэгжүүд чинь хэлээд байна шүү дээ, зээлээ төлж чадахгүй байна. Мөнгө төлж чадахгүй байгаа бол төр нь ийм хугацаанд төлнө, 2016, 2017 оныхоо төсөв дээр суулгаад төлнө гэсэн ийм баталгаа гаргаж өгч байна, аж ахуйн нэгжүүдийн арилжааны зээлүүдийн зардлыг жаахан багасгах ийм бодлого ер нь байх уу, байхгүй юу? Энэ дээр би тодорхой тооцоолол, тоо, авч хэрэгжүүлэх гэж байгаа арга хэмжээнүүдийг би нэг сонсмоор байх юм.

Ч.Хүрэлбаатар: -Чойжилсүрэн сайд хариулъя.

Б.Чойжилсүрэн: -Энх-Амгалан гишүүний асуултад хариулъя. Бид салбарын яамдаас гүйцэтгэл нь ирсэн объектуудыг цаг тухайд нь санхүүжүүлээд явж байгаа. Өнгөрсөн жилийн тухайд сая Хүрэлбаатар дарга танилцууллаа. 45 тэрбум төгрөг бол манай яаман дээр гүйцэтгэл нь ирээгүй учраас ирсэн бүх санхүүжилтийг гаргахыг хичээсэн. Өнгөрсөн жилийн төсвийн зарлагыг 98,2 хувьтай санхүүжүүлсэн байгаа. Урьд жилүүдэд тийм өндөр хувь гүйцэтгэл байгаагүй. Өнгөрсөн 2016 оныг 98,2 хувьтай санхүүжүүлсэн байгаа.

Гуравдугаарт, энэ салбарууд дээр бол, сая Амарзаяа гишүүний яриад байгаа шиг ийм объектууд байгаа. 2011 онд, 2012 онд сууж байгаад дараа нь алга болчихсон объектууд. Засгийн газар дээр шийдвэр гаргаад энэ объектуудаа бүгдийг нь эрэмбэл, аудит хий, алийг нь үргэлжлүүлэх юм бэ, алийг нь зарах саналаа засагт танилцуул гэдэг ийм шийдвэр гарчихсан байгаа. Энэ танилцуулгыг та бүхэнд бид нар өгье.

Өрийн бичиг векселийн тухайд бол бид нар засаг байгуулснаас хойш вексель бичиж санхүүжүүлээгүй байгаа. Түрүүчийн Засгийн газрын үеэс уламжлагдаж ирсэн 672 орчим тэрбум төгрөгийн векселийн өрийг 2016 оны тодотголоор та бүхэн баталж өгөөд санхүүжүүлээд дууссан байгаа. Нэмж бичихгүй байгаа.

Ч.Хүрэлбаатар:  -Вексель гэдэг зүйл бол Энх-Амгалан гишүүн ээ, тийм юм байхгүй. Хэзээ ч зөвшөөрөхгүй. Байнгын хорооны тогтоолоо гаргачихсан. Өнгөрсөн дөрвөн жилийн хугацаанд энэ төсвийг хамгийн сахилга батгүй болгодог, завхралыг авчирсан зүйл бол вексель гэж шбос шүү дээ. Үүнийг бол төрд ажлаа хийсэн компаниуд гүйцэтгэлээ гаргаж яамандаа өгөөд хянуулаад түүнийгээ Сангийн яаманд аваачиж өгөөд мөнгөө авч явдаг ганцхан зарчим байгаа. Түүгээрээ л явах ёстой.

Улаан гишүүн тодотгоё.

Ц.Нямдорж: -Тэр компаниудын мөнгийг өгөхөө больчихсон юм уу?

Ч.Хүрэлбаатар:  -Төсөвт суусан бол өгч л таарна шүү дээ. Төсөвт суугаагүй бол юу гэж өгөх вэ.

Ч.Улаан:  -Энэ төсөв орж ирэхдээ энэ зарчмаар хөрөнгөө тооцлоо гэдэг л илтгэсэн байгаа л даа. Тийм учраас энэ дотор байгаа гаж ойлгож байгаа юм. Үүнийг нь бодитой ажил болгоод, өгүүлээд, түүнийхээ байдалд нь дүгнэлт хийгээд ингээд бодитой ажил болгоё гэсэн маягаар үүнийг найруулах нь зөв байх. Өнөөдөр ингээд Сангийн сайд ярихаараа бүгдийг санхүүжүүлсэн гэдэг, яг бодитой жишээ аваад үзэхээр асуудал гараад байгаа шүү дээ. Жишээлбэл, би чуулган дээр жишээ авч байсан шүү дээ, Түлэхийн төвийн барилга. 2,4 тэрбум төгрөгийн ажил хийгээд яамтайгаа хоёулаа баталгаажуулаад ингээд гүйцэтгэлээ авахад бэлэн болчихсон, авч чадаагүй, ажил нь зогсчихсон.

Тэрийг Цогцэцэг сайд юу гэсэн бэ гэхээр Кувейтын сангаас ирэх 8 сая доллараас өгчихнө гэсэн. Тэр тэгээд шийдэгдэж байвал болж байна. Энэ мэтчилэн шийдэх арга замаа олоод, яаж шийдсэн гэдгийг нь бид нар Төсвийн байнгын хороон дээр нэг авч үзэх нь зөв байх. Гэтэл өчигдөр дахиад нэг бичиг би үзлээ. Тэр нь юу байв гэхээр Цэргийн нэгдсэн эмнэлэг дээр бас л ажлаа хийчихсэн, бас 3, 4 тэрбум төгрөгийн хөрөнгөө авч чадаагүй гээд Бат-Эрдэнэ сайд нь бичиг биччихсэн ингээд бариад явж байна шүү дээ. Ийм асуудлууд гараад байна. Тийм, тийм юмнуудаа авч үзээд энэ хүрээндээ шийдээд дүнгээ Их Хуралдаа илтгээрэй, түүнд нь бид дүгнэлт хийе гэсэн маягаар энэ заалтыг оруулъя гээд байгаа нь тэр л дээ.

Ч.Хүрэлбаатар:  -Нямдорж гишүүний микрофоныг өгье.

Ц.Нямдорж:  -Сая их зарчмын асуудал яригдаад байна л даа. Энэ, төрийн захиалгаар ажил хийчихсэн компаниудын хөлс мөнгө өгдөггүй явдал их олон жил явж байгаа шүү дээ. Ажлаа хийчихсэн байдаг, ажлаа хийхдээ банкнаас зээл авчихдаг байдаг, өдөр шөнөгүй зүтгэж байгаад ажлаа хийчихдэг. Тэгээд мөнгөө авч чадалгүй саатдаг. Ингээд явсаар байгаад банкны хүүнд дарагдаад дуусаж байгаа юм билээ л дээ. Одоо бол Хүрлээ дарга энэ зарчмын асуудлыг нь шийдэж өгмөөр байх юм. Ингээд ажлаа хийчихсэн компаниуд байгаа бол энэ мөнгө төгрөгийн асуудлыг нь чирэгдэлгүй шийдэх тийм арга эвийг нь олоод. Засгийн газраас тийм санал оруулж ирсэн бол тэрийг нь дэмжээд явмаар байх юм.

Би маш сайн мэддэг юм бол зуслангийн зам байгаа юм. Бүр өмнөх засгийн үед хийгдсэн зам л даа. Би тэр зам барьж байсан компанийн инженер залуутай уулзаж ажил чинь яаж явж байна гэж асууж байсан юм. Өрөвдмөөр юм ярьж байсан, бартераар бараа солилцооны журмаар жаахан ажилтай байхын тулд энэ ажил хийж байна. Мөнгөө авсан уу, аваагүй. Хэзээ авах юм бэ, мэдэхгүй. Төсөвт суусан уу, суугаагүй. Хотын замынхантай ярихаар мэдэхгүй, тэгж байгаад шийдээд өгнө гэчихсэн юм яриад. Тэгээд сүүлд нь тэрийг векселиэр л эд нар аргалах шиг болсон л доо. Гол ярьж байсан зовлон бол ерөөсөө л банкны хүү. Хуучин бол 30 хувийн урьдчилгааг гаргаж өгөөд ажлаа эхлүүлээд тэр хооронд аргалдаг байсан, түүнийг нь байхгүй болгоод хаячихсан. Тэгээд сүүлийн үед юу болсон бэ гэхээр энэ авсан ажлаа дандаа зээлээр хийдэг. Тэгээд сүүлд нь ажлаа хийгээд дуусчихаар төр нь мөнгийг нь өгдөггүй ийм л хайчин дунд энэ аж ахуйн нэгжүүд чинь орчихоод байгаа юм билээ шүү дээ. 

Ийм байж болохгүй шүү дээ. Төр зовлоо, зовлоо гэхэд яах вэ дээ, ажлаа хийлгэж авчхаад энд, тэндээс зээл авч жаахан зовох л байх. Тэр банкнаас зээл авчихсан байгаа компаниуд чинь сүйрч байгаа шүү дээ. Зарим хүн амиа хорлох гэж оролдсон шүү дээ, төмөр зам дээр ажил хийчхээд мөнгийг нь өгөлгүй тав, зургаан жил луу унжаад. Ийм, ийм юмнууд байгаа учраас ер нь цаашдаа энэ Төсвийн байнгын хороо, Улсын Их Хурлын гол анхаарах юм бол төр нь шийдвэрээ гаргаад ажил өгөөд ажлаа хийлгэчихсэн бол тэр ажил хийсэн компаниуд хохирох ёсгүй гэдэг зарчмыг л хатуу барих хэрэгтэй.

Одоо, Цэргийн эмнэлгийн асуудлыг сая Улаан гишүүн ярьж байна. Энэ дуулдаад л байгаа юм. Би тэр Цэргийн эмнэлэг дээр яамны эмнэлгүүд будилуулж байхад барилгынх нь ажлыг очиж нүдээрээ үзэж байсан юм л даа, хоёр, гурван жилийн өмнө. Хоёр, гурван жилийн өмнө шүү. Тэрнээс хойш Цэргийн эмнэлэг чинь баригдаад хоёр жилийн өмнө ашиглалтад орсон гэж дуулдсан. Хоёр жил энэ компани мөнгөө авч чадахгүй л яваад байх шиг байгаа юм. Ингэж төрийн буруугаас аж ахуйн нэгжүүд сөхөрдөг юмыг л бид хэрхэвч гаргаж болохгүй гэдэг энэ зарчим дээр л тогтмоор байгаа юм даа. Тэгээд Хүрлээ дарга, Чойжилсүрэн та нар ярьж байгаад энэ асуудлаа шийдэх тал руу нь явуулсан нь дээр ээ.

Одоо жишээ нь, Баянхонгорын чиглэлд зам барьсан нэг компани баларсан шүү дээ. Замаа барьчихаад хүлээлгэж өгөх гөхөөр нь зам хүлээж авдаг дарга нар нь хажуугаар нь машинтай нисэж өнгөрөөд замыг нь хүлээж авдаггүй. Жаргал гэдэг дарга байсан юм гэнэ лээ, Женкогийн биш. Хоёр жил болж байна гээд зовлон яриад явж байсан шүү дээ. Одоо тэр компани мөнгөө авч чадсан юм уу, үгүй юу мэдэхгүй. Ийм л юмнууд болоод энэ төр жаахан жудагтай баймаар байгаа байхгүй юу. Буруу, зөвийг нь би мэдэхгүй, ажлаа хийлгээд хүлээгээд авчихсан бол мөнгийг нь өгдөг л жудагтай байх хэрэгтэй. Үүнээс хэрхэвч компаниуд хохирч болохгүй. Тэр компанийн цалин, зардал гэж байхгүй шүү дээ.

Ч.Хүрэлбаатар:  -Сумъяабазар, Баттөмөр, Баделхан гишүүд үг хэлье.

Д.Сумъяабазар:  -Гишүүдэд энэ өдрийн мэнд хүргэе. Яг энэ Нямдорж гишүүний ярьж байгаа шиг асуудал үүсээд байгаа юм. Ялангуяа Сүхбаатар аймгийн чиглэлийн Өндөрхаан, Мөнххаан, Баруун-Уртын чиглэлийн 45,3 км зам тавьсан аж ахуйн нэгж 2014 оны сүүлээр ажлаа хүлээлгэж өгөөд бараг гурван жил гаруй мөнгө төгрөгөө авч чадахгүй ийм нөхцөл байдал үүссэн байна гэж яриад байгаа юм. Бид нар ч гэсэн үүнийг ер нь аж ахуйн нэгжүүдээр ажил хийлгэсэн бол төр буцаагаад өөрөө хүлээсэн үүргийнхээ дагуу тэр санхүүжилт, эх үүсвэрүүдийг нь шийдэж өгч байх ёстой гэдэг энэ зарчим байхгүй бол, энэ чинь сүүлдээ бид нар ч муухай байдалтай болох гээд байна шүү дээ. Хүн хуурдаг, мэхэлдэг, хэлсэндээ байдаггүй. 

Мэдээж, төсвийн байдал хүнд байгааг бүгдээрээ ойлгож байгаа. Гэхдээ бас иймэрхүү байдлаар Монгол төр бол Монгол төр шиг хариуцлагатай байж хувийн аж ахуйн нэгжүүдээрээ ажил хийлгэсэн бол түүнийг цаг тухайд нь яг тэр хуваарийнх нь дагуу төлдөг ийм зарчим руугаа шилжиж орохгүй бол ар, араасаа яг ийм асуудал гээд. Хоёр аж ахуйн нэгж жишээ нь, нэг нь 7,8, нэг нь 4,8 гээд ингээд гүйцэтгэсэн банкинд хүүний алдагдал төлөөд дахиад дээрээс нь ханшны зөрүү, нефть, битум,  бусад түүхий эдийн материалынхаа үнийн зөрүүн дээр аж ахуйн нэгжүүд нь цэвэр алдагдлаа хүлээгээд дампуурлынхаа юу руу орж байх жишээтэй. Иймэрхүү зүйлүүдийг бид нар цаг тухайд нь бас алдаа, оноогоо засаж залруулж явах нь зүйтэй байх гэж бодож байна. Улаан сайд та энэ дээр бас анхаарсан зүйтэй байх аа. Баярлалаа.

Ч.Хүрэлбаатар:  -Баттөмөр гишүүн.

Б.Баттөмөр:  -Энэ хөрөнгө оруулалт гэж юм байдаг. Бид нар бүгдээрээ мэднэ. Монголд хийгдэж байгаа хөрөнгө оруулалт ерөөсөө үр ашиггүй. Гадаадын хөрөнгө оруулалт нь 1 доллар орж ирээд 10 доллар болоод гараад явчихдаг. Монголын ард түмэнд тэр гаднын хөрөнгө оруулалтын үр ашиг гэдэг юм бол байхгүй. Дотоодын төсвөөр хийж байгаа, ялангуяа энэ төсвийн хөрөнгөөр хийж байгаа хөрөнгө оруулалт бол бас үр ашиг муутай. Засгаас оруулж ирсэн хувилбарууд Их Хурал дээр ирээд нэмэгддэг ийм л юм болчихсон байгаа юм даа. 

2017 оны төсөв хэлэлцэж байх үед Боловсрол, соёл, шинжлэх ухааны сайд 250 гаруй царцсан объект Монгол Улсын нутаг дэвсгэрт байна гэсэн. Энэ 250-н хэдэн  объектод одоо өнөөдөр яг үр ашигтай нь хэд юм бэ? Барих шаардлагатай нь юу юм бэ? Монголчууд сүүлийн үед байж байсан байшингаа өөрөө нурааж хаячхаад дээр нь барьдаг болсон. Гадна, дотнын бид нарын их явдаг орнууд чинь гурав, дөрвөн зуун жил ашигласан байшингуудыг засаад янзлаад ажиллаж, амьдарч болоод байна шүү дээ. Энэ байшин барьдаг юмнаасаа, сэтгэлгээнээс бид нар салбал яасан юм бэ? Би бол сая яриад байгаагийн эсрэг юм яримаар байна.

Хоёрдугаарт, бид нар юу вэ гэхээр дандаа нэг зарах юм яриад байдаг, олох юм ерөөсөө хүн ярихгүй юм аа. Монголд ямар боломжууд байна вэ? Энэ ОУВС-ийн хийсэн хэлцлийн дагуу энэ төсвөө ингээд орхичих юм уу? 6 их наяд төгрөгөөр ингээд л байгаад байх юм уу? Маш их боломж байна шүү дээ. Улсын төсөвт үйлдвэрийн газруудыг үр ашигтай ажиллуулна гэсэн нь хаана байна вэ? Байхгүй. Одоо, валютын ханш дээр ямар бодлого барих юм бэ? Энэ чинь зах зээлийнхээ зарчмаар өнөөдөр 2410 болчихсон байна шүү дээ. Тэгээд тогтвортой 2500 байлгана гээд байгаа юм. Гадаадад 24 тэрбум долларын өртэй. Тэгэхээр би ер нь, энэ валютын ханшийг тогтвортой барина, тогтвортой байлгана гэдэг чинь машин жолоодохтой адилхан биш шүү дээ. Шал өөр асуудал шүү дээ. Худлаа ярьсан юм бол үнэнд гүйцэгдэнэ шүү дээ. Эдийн засгийг утгаар нь юмыг сайн бодмоор байна аа, нөхдүүд ээ. Бодохгүй бол ерөөсөө болохгүй байна шүү дээ. 


Одоо банкны юуг нөхье гээд. Тэр мөнгө хаана байна вэ, Даваасүрэн гишүүн ээ? Тэр 2 их наяд төгрөг. Тийм учраас бид нар ярих, хийж байгаа юмандаа хариуцлагатай хандахгүй бол болохгүй байна. Хүний, аж ахуйн нэгжээр хийлгэсэн юмаа өгөх нь зөв байх. Гэхдээ 1 төгрөгийн ажил хийчхээд дараа нь тохиролцоод 2 төгрөг болгочихсон байж байгаа шүү дээ. Төсвийн тендерийн сахилга бат гэж ерөөсөө байхгүй болсон. Ийм учраас хүнд өгөх ёстой юмаа өгөхдөө шалгалтыг нь сайн хийж байж өгөхгүй бол.


Ц.Даваасүрэн:  -Аудит хийгдэж байна шүү дээ.


Ч.Хүрэлбаатар:  -Баттөмөр гишүүн ээ, саналаа л хэлчих. Бие биеийнхээ зүйл дээр хүндэтгэлтэй хандъя.


Б.Баттөмөр:  -Бидний ярьсан зүйлийг ярьж байна шүү дээ.


Ч.Хүрэлбаатар:  -Ойлгосон.


Б.Баттөмөр: -Ярьж байгаа асуултад хариулт өгч байна. Орлогоо олъё нөхдүүд. Тэгж байж энэ өр, авлагаасаа салъя гэсэн ийм л саналыг хэлж байгаа шүү дээ.


Ч.Хүрэлбаатар:  -Баярлалаа.


-Баделхан гишүүн.


Х.Баделхан:  -Улаан гишүүн бол их чухал асуудлыг хөндөж ярьж байна л даа. Тэгээд гишүүн болгон санал хэлж байгаа. Би ч бас энэ дээр Улаан гишүүний саналыг дэмжиж байгаа. Энэ, тийм хүндрэл аймгуудад маш их байгаа. Тухайлбал, манай аймагт өнгөрсөн оны 7 сард үер болсон. Маш том үер болсон, их олон хүнийг дайчилсан, олон машин тэрэг дайчилсан тийм том арга хэмжээ болсон л доо. Тэгээд энэний мөнгийг одоо хүртэл авч чадаагүй бараг бүтэн жил явж байгаа, тэр компани, жолооч нар. Биднийг очих болгонд хэлдэг юм. Тэгээд аймгийн засаг дарга нь олон удаа энд ирээд хэлсэн юм байна л даа, тэгээд шалгасан. 


Онцгой байдал, Сангийн яамны хооронд гүйгдээд хассан, танасан, одоо хүртэл мөнгө нь олгогдоогүй ийм бэрхшээл байна л даа. Яг амьдрал дээр бол. Би үүнийг Сангийн яамны нөхдүүдээс асуумаар байна. Яагаад энэ мөнгө жилийн хугацаа болж байхад одоо хүртэл өгөгдөхгүй байна вэ? Ямар шалтгаан байна вэ? Хүмүүсийн хувийн компаниудыг дайчилж ажиллуулчихаад бүтэн жилийн хугацаанд чирэгдүүлж болохгүй шүү дээ. Үүнийг асуумаар байна. Баярлалаа.


Ч.Хүрэлбаатар:  -Гишүүд нэлээн санал хэлж байна. Энэ дээр.


Х.Баделхан:  -Би асуултдаа хариулт авчихъя.


Ч.Хүрэлбаатар:  -Чойжилсүрэн гишүүн Баделхан гишүүний асуултад хариулт өгье.


Б.Чойжилсүрэн:  -Баделхан гишүүний асуултад хариулъя. Иймэрхүү хардлага байгаа. Манай яаман дээр гүйцэтгэл нь ирсэн бүх төсөл, хөтөлбөрүүдийг, хөрөнгө оруулалтуудыг бүгдийг санхүүжүүлж байгаа. Магадгүй, тодорхой хэмжээний бэрхшээлээр нэг сарын дотор нааш, цааш бид нар хоцрогдолтой. Гэхдээ санхүүжүүлж байгаа. Яг тухайн асуудлаар тодорхой асуудлаар ямар зүйлийг Сангийн яам гацаасан талаар та бас тодорхой яриарай. Битүү шүүмжлээд байгаа.  Урьд нь явж байсан энэ замбараагүй асуудлуудыг халах гээд явж байгаа юм. 


Ч.Хүрэлбаатар:  -Зарим зүйл дээр давхцаад гарчихлаа. Би энэ дээр ерөнхий байдлаар хэлье гэж бодож байгаа. Засгийн газар ингээд төсөв өргөчихдөг. Дараа нь сайд нар нь бичиг өгөөд байдаг, агентлагийн дарга нар нь бичиг өгөөд байдаг. Үүнийг  би огт байж болохгүй зүйл гэж үзэж байгаа юм. Засгийн газар төсөв дээрээ, Засгийн газар дээрээ ойлголцож чадаагүй, түүнийгээ оруулж чадаагүй бол энд авчирч орж ирж ярих шаардлагагүй гэж үзэж байгаа юм.


Тийм учраас Засгийн газрын гишүүд, агентлагийн дарга нарын энд Төсвийн байнгын хороон дээр ирүүлж байгаа бичгүүдийг би бүгдийг нь буцааж байгаа юм. Засгийн газар дээрээ үүнийгээ ярьдаг байх учиртай. Ийм л зарчим байгаа юм. Харин Их Хурлын гишүүдийн гаргасан саналуудыг Байнгын хороон дээр бүгдийг нь авч үзнэ. Үүнийг бол 2016 оны төсвийн тодотголоос хойш барьсан, цаашдаа ч. Намайг лав энэ Байнгын хорооны дарга байхад баригдах зарчим. Мянган гоё тайлбартай байгаад сайдын бичиг ирлээ, төсөв өргөн барьчихсан бол Төсвийн байнгын хороон дээр үүнийг нь авахгүй.


Гишүүдийнх ч гэсэн, мянга илүү тайлбартайгаар бичгүүд ирж байгаа шүү дээ. Тийм учраас Засгийн газрын өргөн барьсан зүйл дээр Засгийн газрын сайд, агентлагийн дарга нар дахиж хойноос нь гоншгонож байгаа энэ зүйлүүдийг Төсвийн байнгын хороон дээр мянган тайлбар хэлээд ч үүнийг хүлээж авч хэлэлцэхгүй гэдгийг би урьд нь хэлж байсан. Тэр бас хэвээрээ байгаа гэдгийг хэлье.


Ингээд Улаан гишүүний гаргасан зарчмын зөрүүтэй саналыг дэмжье гэдэг санал хураалт явуулъя.


Хуралдаанд оролцсон гишүүдийн 86,7 хувь нь дэмжиж байна.


Ингээд нэгдүгээр асуудлыг хэлэлцэж дууслаа.


Төсвийн тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай, Онцгой албан татварын тухай хуульд нэмэлт, өөрчлөлт оруулах тухай, Концессын тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай, Хууль тогтоомжийн тухай хуульд нэмэлт, оруулах тухай хуулийн төслүүд болон Тогтоолын хавсралтад өөрчлөлт оруулах тухай, Тогтоолд өөрчлөлт оруулах тухай, Монгол Улсын 2017 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах арга хэмжээний тухай Улсын Их Хурлын тогтоолын төслүүдийн анхны хэлэлцүүлгийг хийж дууслаа.


Санал, дүгнэлтийг Улсын Их Хурлын хуралдаанд Улсын Их Хурлын гишүүн Тогтохсүрэн танилцуулна.


Ингээд хоёр дахь асуудалдаа оръё.


Хоёр. Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүд, Засгийн газрын 2017 оны 3 дугаар сарын 24-ний өдөр өргөн мэдүүлсэн, хоёр дахь хэлэлцүүлэг.

Ажлын хэсэг хэвээрээ.

Та бүгдэд бүгдэд нь саналын томьёоллыг Төсвийн байнгын хорооны ажлын хэсгийн саналыг тарааж өгсөн байгаа.

Ажлын хэсгийн саналд зарим Байнгын хороон дээр гаргасан саналуудыг ажлын хэсэг дээр татаж авсан байгаа. Энэ нь шилжих, зохицуулалтын шинж чанартай ихэнх заалтуудыг Төсвийн байнгын хорооны ажлын хэсгийн саналд оруулж авсан байгаа гэдгийг хэлье.

Та бүгдэд тараасан саналын томьёололтой холбоотойгоор хуулийн төслүүдтэй холбоотойгоор асуух асуулттай гишүүд байна уу? Байвал нэрээ өгье. Уг нь санал, санал дээрээ асуугаад явчихвал.


Энх-Амгалан гишүүн ээ, эхлээд, энэ төсөв дээр Төсвийн байнгын хорооны ажлын хэсэг гарч ажилласан. Энэ санал хураалтыг явуулаад үлдсэн Байнгын хороо болон гишүүдийн гаргасан саналаар санал хураалт явуулна. Яг тэр үед нь өгчихвөл зүгээр байна. Тэгэхгүй бол нэг зүйлээр хоёр удаа яригдаад байж магадгүй. Тэгвэл энэ дээр санал, санал дээрээ асуулт байвал яриад явчихвал арай хурдан болох гээд байна.

-Баярлалаа. Нэрийг хүчингүй болгоод санал хураалт явуулаад, тухай бүрд нь яриад явъя.

Төсвийн байнгын хорооноос гарсан ажлын хэсгийн энэ санал бол үндсэндээ ихэнх зүйлээс хасаж байгаа зүйл байгаа даа. Тэгээд та бүгдэд уншиж танилцуулъя.
МОНГОЛ УЛСЫН 2017 ОНЫ ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ 
САНАЛЫН ТОМЬЁОЛОЛ

ТӨСВИЙН БАЙНГЫН ХОРООНЫ ДЭМЖСЭН САНАЛУУД:


Нэг.Төсвийн зарлагад өөрчлөлт оруулах санал: 


Өөрөөр хэлбэл, 2016 оны 11 дүгээр сарын 10-ны үеэр баталсан тэр төсөв.  Өнгөрсөн онд баталсан төсөв гэсэн үг шүү. 

1.Монгол Улсын 2017 оны төсвийн тухай хуулиар баталсан, төсвийн ерөнхийлөн захирагчдын урсгал зардал 2017 оны төсвийн тодотголд нэмэгдэхээр тусгагдсаныг гадаад зээл, тусламжаар санхүүжих, шүүхийн шийдвэрийн дагуу болон валютын ханшийн зөрүүгээс нэмэгдсэн, төсвийн ерөнхийлөн захирагч хооронд эсвэл тухайн төсвийн ерөнхийлөн захирагчийн багцад зохицуулалт хийгдсэн, өөрийн орлого, эх үүсвэртэйгээ нэмэгдсэн зардлуудыг  нэмэгдсэн дүнгээр нь хэвээр үлдээж, улсын төсвөөс санхүүжүүлэхээр нэмэгдүүлснийг 2017 оны төсвийн тухай хуулийн баталсан түвшингээр тооцож бууруулах. Санал гаргасан ажлын хэсэг.

Одоо асуулттай гишүүд байвал нэрсээ өгье.

-Оюунчимэг гишүүн асуулт асууя.

М.Оюунчимэг:  -Өглөө санал хураахад өөр хурал дээр байж байгаад ирж амжаагүй. Ер нь мэдээж эдийн засаг хүнд байгаа, бид ОУВС-ийн нэлээн хүнд хөтөлбөрт хамрагдаж байгаа гээд ойлгох зүйл байгаа. Үүнтэй холбоотой онцгой албан татвар, зарим нэгэн албан татвар нэмж байгааг бас ойлгож байна, зөвшөөрч байна. Гэхдээ бид нар бас хүнээ бодох ёстой. Дандаа хасах, танах юм орж ирээд харин ажлын байр нэмэгдүүлсэн, хүнээ халамжлах тийм хүмүүсийг орлоготой болгох чиглэлийн юм ер нь байхгүй байгаад байгаа байхгүй юу, энэ дээр. Тэгэхээр бид нар бодит байдал ямар байгаа билээ. 

Түрүүн миний хураалгасан хувь хүний орлогын албан татвар дээр ч гэсэн шатлалыг жаахан суллаж өгч байж энэ чинь өөрөө бас гурван, эрүүл мэндийн даатгалын шимтгэл, нийгмийн даатгалын шимтгэл, дээрээс нь татвар нэмэгдэж байгаа гээд тэр цалингаараа орлого олдог хүмүүс, хөдөлмөр эрхэлж байгаа хүмүүс дээр нэг доор энэ батлагдчихвал гурав, дөрвөн татвар нэмэгдчих гээд байгаа шүү дээ. Тэгээд бид нар бас энэ дээр бодолцох юм байгаад байгаа юм.

Одоо миний асуух гэж байгаа асуулт юу вэ гэхээр бид сонгуулийн үед манай ихэнх энэ тойрогт байсан хүмүүс амласан байх, Япон руу дадлагажигч гаргах гэж байна гээд Ардчилсан намын өмнөх Нийгмийн хамгааллын сайд нар баахан шоу хийгээд баахан хүмүүсийг явуулах гээд хулхидаад бөөн юм болоод байсан. Харин үүнийг дараа нь Ерөнхий сайд, Их Хурлын даргын айлчлалын хүрээнд баттай болгосон. Нийгмийн хамгааллын сайд гарын үсэг зураад л байсан. Тэгээд одоо яг энэ хэрэгжих гээд эхлэхээр, зурах гээд ажил нь явагдаад байгаа шүү дээ. Тэгээд энэ Япон Улс дахь хөдөлмөр хамгааллын үйлчилгээний төвийн тоног төхөөрөмж гээд, уг нь бага л мөнгө байна л даа. 2017 онд 288 сая төгрөг. Үүнийг бас хасаад орж ирж байгаа юм.

Сүүлийн үед ТВ 9 болон бусад телевизээр өмнөх Засгийн газар Япон руу хүмүүсээ дадлагажигч бэлтгээд олон мянган хүнээр ажлын байрын сургалтад хамрагдах гэж байхад энэ Засгийн газар ирээд зогсоочихлоо, ард түмнээ хуурлаа гээд дахиад л сөрөг пиар болоод ингээд яваад байх юм. Энэ уг нь чухал юм шүү дээ. Энэ дээр 280-н хэдхэн саяыг яагаад хасчихаж байгаа юм бэ? Үүнийг тусгачихаж болдоггүй юм уу? Ядахдаа ажлын байрыг шинээр нэмэгдүүлж болдоггүй юм аа гэхэд ийм боломжуудыг бид бас эдийн засаг амаргүй үед олгочихож болмоор юм. Энэ дээр нэг хариулт өгөөч ээ. Ер нь ажлын байр бий болгох чиглэлээр энэ дээр тусгагдсан юмнууд юм байна уу?

Ч.Хүрэлбаатар:  -Би хариулчихъя. Ажлын хэсгийг танилцуулъя. Улсын Их Хурлын гишүүн Хүрэлбаатар, Баделхан, Нарантуяа, Тогтохсүрэн, Баттөмөр, Д.Сумъяабазар. 

Энэ зардлууд бол үндсэндээ сайд, дарга нарын урсгал зардлыг л хасаж байгаа шүү дээ. Өөр янз бүрийн зардал биш. Та бүгд сайн уншаад үз. Төсвийн ерөнхийлөн захирагчдын урсгал зардал гэж байгаа шүү дээ. Бид нар хүүхдийн мөнгийг 60 хувьд олгодгийг 51 хувь болгож бууруулж байна, татвар нэмж байгаа. Тэгээд энэ дарга нарын цалингаас хасахад яагаад болохгүй гэж вэ? Мөн ялгаа байхгүй бид нар энд, тэндээс тэр зардал нэмэх аягүй гоё тайлбарууд олон хэлээд байж чадна. Гэтэл татвар нэмэхгүй байх үндэслэлээр маш гоё тайлбар бас хэлж чадаж байгаа шүү дээ. Тэгэхээр нэгэнт л ийм байгаа тохиолдолд бид нар дарга нар явуулж байгаа үйл ажиллагаан дээрээ урсгал зардал дээрээ нэлээн хатуу байр суурьтай байхаас өөр арга байхгүй.

2017 оны төсвийг бид нар бөөн юм болж байж баталсан. Ер нь энэ төсвийг бид нар батлахдаа 2016 онд баталж байхдаа дараа нь тодотгочих юм чинь гэдэг байдлаар хөнгөн хуумгай хандаагүй. Анхнаасаа Засгийн газар оруулж ирсэн, тэрийг төсөвт тодотгохгүй байхаар нэг мөсөн нэг л баталдаг байх ёстой. Ийм учраас энэ 2017 оных нь төсөв дээр буцааж аваачих гэсэн энэ зарчмыг цаашдаа барьж явах нь зөв байх аа гэж үзэж энэ ажлын хэсэг ийм санал оруулж байгаа юм.

-Оюунчимэг гишүүн тодруулъя.

М.Оюунчимэг:  -Таны сая хэлсэн дарга нарын төсөв захиран зарцуулагч нарын зардлыг танаж байгаа, энэ бол чухал зайлшгүй хэрэгцээтэй зүйл гэж байгаа, энд тантай 100 хувь санал нэг байна. Энэ угаасаа зайлшгүй хэрэгтэй байна. Төрийн өмчит үйлдвэрийн газруудын замбараагүй зардал өнгөрсөн жил гэхэд 11 тэрбумаар нэмэгдсэн талаар бид нар ярьж байсан. Одоо тэгээд сая та танах гэж байна. Ингээд хэдийг хэмнэж байгаа юм бэ? Энэ мөнгөөрөө эргээд хүүхэд уруугаа чиглэсэн төсвийг нэмэх ч гэдэг юм уу тэр зардал руу оруулчихаж болох уу? Сая бид нар Үдийн цай хөтөлбөрийг Үдийн хоол болгох гээд ярьж байна. Тэгэхэд манайд 400-аад мянган хүүхэд Үдийн цай хөтөлбөрт хамрагддаг юм байна, 600-хан мянган төгрөг энэ бас асуудал. Үүнийг эргээд элдэв хүнсний талон гэсний оронд Үдийн хоол руу оруулаад ингээд зохицуулалт хийх боломж бас байгаад байна. Тэгэхээр та энэ дээр бас хариулт өгөхгүй юу. Одоо хэмнээд хэдийг нь бид хэмнэж болж байгаа юм бэ?

Ч.Хүрэлбаатар:  -Яг эцсийн байдлаар бид нар урьдчилж Төсвийн байнгын хороон дээр тооцоо хийж үзсэн, 50-иад тэрбум төгрөг байгаа юм. Үүнийг хасаад явуулах ёстой гэдэг ийм зарчмын байр суурь байгаа. Үүний задаргааг бид нар үзсэн, янз бүрийн л юм байгаа. Тэрийг яриад яах вэ.

-Даваасүрэн гишүүн.

Ц.Даваасүрэн:  -Энэ тусламж, шүүхийн шийдвэр, ерөнхийлөн захирагч хооронд шилжүүлсэн урсгал зардлуудыг үлдээе гэж байна шүү дээ. Энэ дотор шинээр ашиглалтад орчихсон байгаа сургууль, эмнэлгүүдийн нэмэгдсэн байсан урсгал зардлуудыг яаж байгаа вэ? Тийм зардлууд байсан шүү дээ. Шинээр ашиглалтад орсон сургуулиуд, цэцэрлэгүүд, эмнэлгүүдийнх байсан, тэр нь яасан бэ? Хасаагүй бол тэрийгээ бичих хэрэгтэй шүү дээ. Шинээр ашиглалтад орж байгаа эмнэлэг, сургууль, цэцэрлэгүүдийг тэдний урсгал зардлыг хасаж болохгүй шүү. Энд уг нь тэгж оруулж өгмөөр байгаа юм. Хэд хэдэн сургууль, эмнэлгүүдийн зардлыг өгөөгүй байсан юм билээ. Тэрийг яасан юм бэ?

Ч.Хүрэлбаатар: -Даваасүрэн гишүүний асуултад хариулъя. 2017 онд ямар сургууль, цэцэрлэг ашиглалтад орох вэ гэдгийг Засгийн газар өөрөө 2017 оны төсвийг оруулж ирэхдээ 2016 онд оруулж ирээд батлуулаад авчихсан байгаа. Өөрөөр хэлбэл, бид нар 2016 оны 11 дүгээр сард Засгийн газар энэ жилд төчнөөн сургууль, цэцэрлэг ашиглалтад оруулна гэдэг тооцоогоо хийгээд холбогдох зардлуудыг нь төсөв дээрээ суулгаад оруулж ирсэн. Энэ зардлуудыг суулгаад явсан байгаа, тухайн үед. Нэг ширхэг сургууль, цэцэрлэг тухайн үед нь орхигдуулаагүй. Тэгэхээр бид нар эргүүлээд 2017 онд баталсан тэр төсөв дотроо л явж байгаа. Энэ бол төсвийн тодотгол. Би төсвийн тодотголоор юм уу, шинэ нөхцөл байдал үүсээд цэцэрлэг, эмнэлэг шинээр ашиглалтад орсон гэж бодохгүй байна.

-Даваасүрэн гишүүн.

Ц.Даваасүрэн:  -Би Сангийн сайдаас тодруулъя. Концессоор ашиглалтад орсон байсан сургууль, цэцэрлэг, эмнэлгүүдийнх сая тодотголоор орсон гээд байсан. Тэр яасан юм бэ?

Ч.Хүрэлбаатар:  -Чойжилсүрэн сайдын микрофон өгье.

Б.Чойжилсүрэн:  -Одоо энэ саналаар хэд хэдэн зүйл хасагдаж байгаа. Тайлбар хэлье. Мах, сүүний анхдугаар аяныг эхлүүлэхэд 15 тэрбум төгрөг урсгал зардал дээр тавьсан, энэ хасагдаж байгаа юм байна. 0-5 насны хүүхдийн эмийн үнийн хөнгөлөлт нь 1,5 тэрбум төгрөг нэмж суулгах шаардлага гарсан гэдгийг Эрүүл мэндийн яам сая төсвийн тодотголын үеэр танилцуулаад оруулсан, хасаж байгаа. Цэргийн төв эмнэлэг дээр хүүхдийн тасаг нээж ажиллуулсан байна, 2017 оны төсвийг батлуулснаас хойш. Энэ дээр 900 сая төгрөгийн урсгал зардал нэмэгдүүлэх шаардлагатай гэсэн Засгийн газар дээр шийдвэр гараад энэ хасагдаж байгаа.

Төрийн тусгай албан хаагчийн нэгдсэн эмнэлэг одоо ашиглалтад орно. Тэгэхээр энэ 4,4 тэрбум төгрөг урсгал зардал дээр нь нэмэх. Баянгол дүүрэг дээр хүүхэд, ахмадын эмнэлэг ашиглалтад орсон юм байна. 2017 оны төсвийг боловсруулж орж ирэхдээ улсын комисс хүлээж аваагүй зүйлийг улсын төсөвт суулгах бололцоогүй байсан учраас эдгээр зардлуудыг 2017 оны төсөв боловсруулах үед суулгаж чадаагүй юм. Одоо тэгээд улсын төсөвт суусан улсын комиссын акт нь гарсан учраас энэ тодотголоор оруулж ирээд хасагдсан байна.

Хөдөлгөөнт байшин үйлдвэрлэх тоног төхөөрөмж гээд гааль дээр нэг жил болчихсон байсан. Түрүүчийн Засгийн газрын үед 9 сая долларын үнэтэй тоног төхөөрөмж Хөгжлийн банкны санхүүжилтээр авч ирчихээд ямар ч шийдвэр гарахгүй болохоор нь Батлан хамгаалах яам руу шилжүүлье гэсэн ийм шийдвэр гараад үүний гаалийн татвар 3,1 тэрбум төгрөг манай тал гаргаж өгөөд буцаагаад гаалийн татвар хэлбэрээр авах гэх мэт энэ урсгал зардлууд хасагдаж байгаа юм байна.

Ч.Хүрэлбаатар:  -Саяын хэлсэн гадаадын зээл тусламжтай холбоотой юмнууд хасагдаагүй ээ. Тэгээд би тэр мах, сүү гэдгийг асуусан. Яг яаж хэрэгжүүлэх юм бэ гэж. Төсөв дээр мөнгө тавиад хувийн компаниудад өгнө гэж байгаа шүү дээ. Энэ зарчмаас л бид нар татгалзъя гээд байгаа шүү дээ. Хэрвээ ийм хөтөлбөрүүд байдаг бол та бүгд энэ хөтөлбөрийн шинж чанартай зүйлүүдийг хэлье. Тухайн жилийнх нь төсөв дээр та нар анхнаасаа үүнийг сайн бодоод оруулж ирж байх ёстой. Сэрсэн юм шиг төсвийн тодотгол болохоор Валютын сангийн нэрийг татвар нэмэхдээ барьдаг, хүүхдийн мөнгийг хасахдаа хэлдэг. Саяын зардлуудыг Валютын сан нэм гэсэн юм уу? Үгүй шүү дээ. 

Бид нар тухайн жил болгоныхоо төсвийг батлахдаа хариуцлагатай л байх ёстой. Тэр тусмаа Сангийн сайд ийм тайлбар хэлж байхад би үнэнийг хэлэхэд ичиж байна. Эмнэлэг, сургуулийн төсвийг бид нар бүгдийг нь тавьсан. Хоцорсон зүйл бол байхгүй. Мах, сүү гээд, жижиг дунд үйлдвэрлэлийн болон тариалангийн сангийн мөнгөнүүдийг бид нар 40-өөд тэрбум төгрөгөөр нэмж өгч байгаа шүү дээ. Тэгэхээр мах, сүү гэдэг дээр энэ дээр яг яаж хэрэгжихийг нь Чойжилсүрэн гишүүн та тайлбарла л даа. Хэнд яаж хэрэгжүүлэх юм бэ? Та хэлчих, одоо. Яг яаж хэрэгжүүлэх юм бэ?

Б.Чойжилсүрэн:  -Мах, сүүний анхдугаар аян Атрын III аяныг үргэлжлүүлэх талаар Хүнс, хөдөө аж ахуйн яаман дээр төслийн судалгаа байгаа. Улсын Их Хурлаар энэ эх үүсвэр батлагдсан тохиолдолд засгаар оруулж баталъя гэсэн тийм тайлбарыг Хөдөө аж ахуйн сайд өгч байгаа юм.

Ч.Хүрэлбаатар: -Энэ дээр дахиад тайлбар хэлье. Хөтөлбөр нь батлагдаагүй, хэлэлцэгдээгүй зүйлийн мөнгийг бид нар тавих уу? Үгүй шүү дээ. Юунд хийх нь, яаж зарцуулах нь тодорхойгүй байгаад байгаа байхгүй юу. 

Намын бүлгийн шийдвэр надад байгаа. 2017 оны төсөв дээр нь шийд гэсэн тийм л юм байгаа. Хэрэв энэ зардал яахгүй бол зардлууд хасагдахгүй л гэсэн үг. Тэгээд баахан хүмүүс, төсвийн ерөнхийлөн захирагч нарын зардлыг нэмнэ. Олон нийтийн өмнө муухай харагдах болов уу гэж бодож байна, яг үнэнээ хэлэхэд. Гишүүд өөрсдөө саналаа өгөөд шийднэ биз. Үүний цаана. 

-Батнасан гишүүн асуултаа асууя.

О.Батнасан:  -Бүлгийн гишүүдийн амрыг айлтгая. Хүрэлбаатар даргын ярьж байгаатай санал нэг байгаа юм. Гэхдээ МАН-ын бүлэг 4 сарын 11-ний хурлаа хуралдаад улс төрийн шийдвэр гаргасан юм. Энд мах, сүүний аяныг үргэлжлүүлэх, шинээр эхлэх Атрын  III аяныг үргэлжлүүлэх ийм ажлууд байгаа. Ер нь тэгээд эдийн засгаа солонгоруулах, Монгол Улсын эдийн засгийг өөд нь татах том салбар чинь Хүнс, хөдөө аж ахуй, хөнгөн үйлдвэрийн яаман дээр л байгаа шүү дээ. Энэ яамны ажлыг дэмжээд жаахан явуулмаар байгаа юм. Ялангуяа Мал, амьтны эрүүл мэндийн хуулийг Дэлхийн мал амьтны эрүүл мэндийн байгууллага OIE-ийн зөвлөмжийн дагуу бид гаргаж гадагшаа мал, мах экспортлох ийм ажлыг хийхэд энэ Үйлдвэр, хөдөө аж ахуйн яамны үүрэг бол онцгой байх ёстой.

Мал аж ахуйн бодлого, хөдөө аж ахуйн салбарын бодлогыг дэмжихгүйгээр бид явна гэхэд хэцүү. МАН-ын мөрийн хөтөлбөрт ч бид томоохон заалтуудыг оруулсан. Тэгэхээр энэ мах, сүүний аяныг эхлүүлэх,  Атрын  III аяныг үргэлжлүүлэх ажилд зориулсан энэ төсөл хөтөлбөрийг дэмжих энэ мөнгийг уг нь суулгаад өгчихвөл зүйтэй байгаа юм. Ер нь Засгийн газар өөрөө анхнаасаа төсөв дээр энэ мөнгийг суулгаад тодорхой концепци хөтөлбөр оруулж ирэх ёстой л доо. Тэр хариуцлагагүй байдлаас болж энэ ажил саатах юм бол бид чинь энэ хавар юу хийх юм бэ? Ийм санал байна.

Ч.Хүрэлбаатар:  -Батнасан гишүүн ээ, би тайлбар хэлье. Мах, сүү гээд хэлж байгаа шаардаад байгаа 40, 50-иад тэрбум төгрөг байна. Яг юунд яаж зарцуулах вэ гэдэг нь тодорхойгүй байна шүү дээ. Тодорхойгүй юмыг бид нар энэ дээр хэлэлцэж батална гэж байхгүй шүү дээ. Яг ингэж, ингэж хэрэгжүүлнэ гээд нэртэй устай нь жагсаалт нь бид нарын өмнө байвал бид нар баталж болно. Харанхуйгаар бид нар юуг нь батлах юм юм бэ?

О.Батнасан:  -Сайдаас нь тайлбар авъя.  Сайдаас нь тайлбар авсан нь дээр биз.

Ч.Хүрэлбаатар:  -Сая Чойжилсүрэн сайд маш тодорхой хэлчихлээ шүү дээ. Засгийн газрын хуралдаанаар хэлэлцэгдээгүй, батлагдаагүй.

О.Батнасан:  -Яамных нь сайдаас тайлбар авъя.

Ч.Хүрэлбаатар: -Санал хураалтдаа оръё. Саяын зарчмын зөрүүтэй саналаар санал хураалт явуулъя. Үүнийг бүлэг бол зарчмын хувьд дэмжсэн санал шүү дээ. Бүлгийн санал шүү, дэмжицгээгээрэй, гишүүд ээ.

Санал хураалт.

Төсвийн зардал хасах тухай санал дэмжигдсэнгүй. Үнэндээ гэхэд энэ бол ичгэвтэр шүү. Бид нар хүүхдийн мөнгийг хасаж байгаа, татвар нэмж байгаа. Гэхдээ сайд дарга нарын зардлаас зардал хасна гэдгийг дэмжсэнгүй. Бид нар ард түмэн дээрээ очиж нүүрээ улалзуулна шүү. Санал өгсөн гишүүд ээ. Эсрэг санал өгсөн гишүүдэд би хандаж хэлж байна.

Улсын Их Хурлын чуулган дээр цөөнх болно, Хүрэлбаатар. Бид нар бас ичиж амьдрах ёстой л юм, уул нь.

Дараагийн санал.

Хоёр.Хөрөнгө оруулалтын төсөл, арга хэмжээ, барилга байгууламжийн жагсаалтад өөрчлөлт оруулах санал: 

1.Монгол Улсын 2017 оны төсвийн тухай хуулиар батлагдаагүй боловч төсвийн тодотголын хөрөнгө оруулалтын жагсаалтад шинээр нэмэгдсэн, саналын томьёоллын хавсралт 1-д тусгагдсан  28,718.0 сая төгрөгийн төсөвт өртөгтэй, 28,718.0 сая төгрөгийн 2017 онд санхүүжих дүнтэй 4 төсөл, арга хэмжээг "Монгол Улсын төсвийн хөрөнгөөр санхүүжих хөрөнгө оруулалтын төсөл, арга хэмжээ, барилга байгууламжийн  жагсаалт"-аас хасах. Санал гаргасан: Ажлын хэсэг

Асуулттай гишүүд байна уу? Нэрсээ өгөөрэй.

Баасанхүү гишүүн та орж ирэнгүүтээ шууд асууна гэж байхгүй л дээ. Нэрсийн жагсаалтаараа явж байгаа.

-Энх-Амгалан гишүүн.

Б.Энх-Амгалан:  -Та бүхэндээ баярлалаа. Би хоёр, гуравхан санал дээр Төсвийн байнгын хорооны гишүүдийг анхаарч дэмжиж өгөөсэй гэж хүсэж байгаа юм. Тэр маань юу вэ гэхээр Монгол Улсын Цөмийн энергийн комиссоос энэ цацрагийн үүсгүүр, технологийн шаардлага хангахгүй болсон цацраг идэвхт тоног төхөөрөмж, цацраг идэвхт хог хаягдлыг төвлөрүүлэн хадгалдаг хоёрхон объект байгаа юм. Энэ хоёр объектын 2008 оноос хойш засвар хийгээгүй. Үүнээсээ болоод дээвэр нь цоорчихсон, бороо цасны ус ордог, тасалгааных нь ханууд хөгзөрчихсөн, унахад ойрхон болчихсон, төмөр, модоор тулчихсан ийм нөхцөл байдалтай байгаа юм. Энийг нэг оруулж өгөөч гэж хүсэж байна.

Ч.Хүрэлбаатар:  -Энх-Амгалан гишүүн ээ, таных дараа Байнгын хорооны санал дотор байгаа. Яг энэ дотор бол биш.

Б.Энх-Амгалан:  -Яг хэдийд орох вэ? Энэ чинь барилга, байгууламжийн засвар дээр явахгүй юу? Хоёр дахь юман дээр явах юм уу?

Ч.Хүрэлбаатар:  -Сая бол Чойжилсүрэн гишүүн эхний саналыг худлаа тайлбар хэлсэн байхгүй юу. Энэ дотор мах, сүү дотор байгаа гэж хэлж байгаад сайд дарга нарын урсгал зардлыг хасуулахгүй авч үлдсэн шүү, энэ хүн. Саяын хэлдэг мах, сүү нь энэ дотроо явж байсан юм. Тэгж болохгүй шүү дээ. Мах, сүү чинь одоо энэ дотроо орж ирж байгаа байхгүй юу. Тэгэхэд сайд, дарга нарынхаа урсгал зардлыг нэмэгдүүлэхийг Сангийн сайд нь дэмжээд сууж байдаг энэ хариуцлагагүй саналыг гишүүд та нар өөрсдөө дэмжсэн шүү. Чуулган дээр орж үүнийг унагааж өгөөрэй, та нар.

Б.Энх-Амгалан:  -Бид нар бол чуулган дээр аяндаа энэ асуудал яригдах байх. Яалт ч үгүй сайд дарга нарынхаа зардлыг авч үлдчихээд эргээд батлан хамгаалахынхаа зардлыг, хүүхдийнхээ мөнгийг, ийм олон юмаа хасаж орж ирчихээд тэгээд сайд дарга нарынхаа урсгал зардлыг авч үлдэнэ гэвэл энэ бол нийгэмд их муухай харагдана шүү. Ялангуяа өчигдөр батлан хамгаалахын зардал дээр бид нар 9,8 тэрбум төгрөг татуулчихлаа гэж өчнөөн асуудал гарсан. Тийм учраас энэ асуудал дээр ялангуяа адилхан байхгүй, сайд дарга нар нь өөрийнхөө багцыг авч үлдэнэ гэдэг асуудал яригдах юм бол чуулган дээр бид нар бас үг хэлнэ шүү. 

Ч.Хүрэлбаатар:  -Сая та нар дэмжээд үлдээчихлээ шүү дээ.

Б.Энх-Амгалан:  -Би дэмжээгүй. Би эсрэг саналтай байгаа.

Ч.Хүрэлбаатар:  -Сайд дарга нарын санал өгсөн хүмүүсийн нэрсийг нэг бүрчлэн уншиж өгнө өө. 

-Урсгал зардал гэж байна, уншихгүй юу чи наадахаа. Даваасүрэн гишүүн ээ, урсгал зардал гэдгээ сайн харж бай, чи. Гадаад томилолт байгаа, сургууль, цэцэрлэгийн зардал чинь тун бага байгаа, тэр дотор чинь.

Оюунчимэг гишүүн асуултаа асууя.

М.Оюунчимэг:  -Гэхдээ энэ дээр Байнгын хорооны дарга, Сангийн сайд яг тодорхой хариулт өгөхгүй бол үнэхээр буруу ойлголт нийгэмд явчихвал. Түрүүн би Японы юу асуусан шүү дээ, энэ биш, дараагийнх гэсэн. Тэгээд энэ Японд дадлагажигч хүмүүс гаргах энэ ажлын явц ямар байгаа вэ гэдэг дээр хариулт өгөх гэсэн юм. Энэ 280-н хэдэн саяыг энд үлдээх ямар ч боломж байхгүй байгаа юм уу гэдэгт хариулт өгөөч. Ер нь энэ дээр салбарын сайд юм хийж байна уу, үгүй юу?

Ч.Хүрэлбаатар:  -Номтойбаяр сайд тайлбар өгье.

Н.Номтойбаяр:  -Сайдын багц гээд яриад байна. Манайд 2,7 тэрбум хасагдаад зөрүүгээрээ 2,5 тэрбум нэмэгдэж байгаа юм. Энэ нь юу вэ гэхээр асрамжийн газрууд, орон гэргүй ахмад настан, тэнэмэл иргэд, хөгжлийн бэрхшээлтэй иргэд, хүүхэд, залуучуудын төв гээд ийм л хэдэн барилга, байгууламжуудын их засвар байгаа юм. Үүнийгээ зөв ойлгохыг гишүүдээс хүсэж байна. Хоёрт гэхээр Япон Улсын төлөөлөгчдийн танхим нь гадаадаас дадлагажигч ажилтан авах эрх зүйн орчноо баталчихсан. 10 сарын 28-нд эхлэх юм. Ерөнхий сайдын Япон Улсад хийсэн айлчлал, сая Улсын Их Хурлын даргын Япон Улсад хийсэн айлчлалын үеэр Япон Улсын Ерөнхий сайдтай Хөдөлмөр, эрүүл мэнд, нийгмийн хамгааллын сайдтай нь уулзаж манайх төлөөлөгчийн газраа байгуулж ирэх жилүүдэд 50 мянган дадлагажигч оюутан залуучуудыг Япон Улсад илгээх хүсэлтэй байгаагаа бид нар албан ёсоор тавьсан.

Энэ маань ч хоёр улсын эдийн засгийн түншлэлийн гэрээ, сая Мөнх-Оргил сайдын гарын үсэг зурсан дунд хугацааны стратеги, хамтын ажиллагааны гэрээн дээр ч гэсэн тусгалаа олчихсон ийм ажил байгаа юм. Энэ ажлын хэрэгжилтийг хангах үүднээс Япон Улсад даатгалын чиг үүргийн, хөдөлмөрийн чиг үүргийн төлөөлөгчийн газар, нэг цэгийн үйлчилгээгээ байгуулахад шаардлагатай тоног төхөөрөмжийн л зардал байгаа юм. 288 сая төгрөг гээд байгаа нь. Тэгээд та хэд маань үүнийг бодолцож үзмээр л байгаа юм. 50 мянган залуучуудыг тэнд очиж сургана, тодорхой хугацаанд ажиллуулна. Тэгээд нэг цэгийн үйлчилгээ зайлшгүй шаардлагатай. Хуулиа Япончууд нь баталчихсан. Одоо гэрээгээ энэ зургаан сарын дотор манай яамтай гэрээгээ байгуулахаар хоёр талаасаа ажиллаж байгаа. 6 сарын 31-ний дотор байгуулъя гэсэн байгаа юм.

Сая Их Хурлын даргын айлчлалын үеэр бас тодотгоод Японы Хөдөлмөр, эрүүл мэнд, нийгмийн хамгааллын сайдтай нь уулзаад энэ асуудлуудаа тохирчихсон ийм л ажил байгаа юм. Эдийн засгийн үр өгөөжийг нь бас бодолцож үзээрэй гэж гишүүддээ бас хэлмээр байна.

Ч.Хүрэлбаатар:  -Сумъяабазар гишүүн асуултаа асууя.

Д.Сумъяабазар:  -Хурлын дарга аа, энэ 28,7 тийм ээ? Сая Номтойбаяр сайдын яриад байгаа зүйлийг би дэмжээд байгаа юм. Ялангуяа энэ хоёр улсын хооронд дадлагажигч тийм боловсон хүчнийхээ асуудлыг давхар бэлдэх асуудал байдаг. 50 мянган иргэдийн эрх ашиг, тэгээд амьдрал ахуйтай холбоотой ихээхэн зүйлүүд энд манай улсад ирнэ гэж би бодож байгаа. Япон, Солонгос хоёрын хооронд хөгжлийн, сэтгэхүйн, нийгмийн маш их ялгаа, зааг бий. Бид нар өнөөдөр Япон Улсад 50 мянган дадлагажигч ажиллах тийм хүчин гаргаснаараа эргээд бид нар боловсон хүчний бодлогоо давхар шийднэ гэж тооцох хэрэгтэй.

Тэнд хөдөө аж ахуйн салбар байна, тэнд технологийн салбар байна, тэнд үйлдвэрлэлийн салбар байна. Бид нар хүний нөөцийн бодлогоо давхар авч гарах ёстой гэж бодож байна. Тэгэхийн тулд энэ төлөөлөгчийн газар зайлшгүй байх шаардлагатай. Ялангуяа манай монгол иргэдийн маань хөгжил, ялангуяа япон соёл, хөгжилтэй хөл нийлүүлэх гэж тэнд тэр нийгэмтэй хөл нийлүүлэх гэж нэлээн олон өдөр тутамд бас тулгамдах олон асуудал гардаг. Тэгээд тэр даатгалын асуудал, ажил олгогч нартай холбож өгөх асуудал гээд. Үүнийг бид нар зайлшгүй дэмжиж ялангуяа энэ иргэдийнхээ эдийн засаг ийм байгаа үед нь бид нар гаднаас боловсон хүчний бодлогоо давхар шийдэж авч гарах гэсэн олон талын ач холбогдолтой ийм зүйл болно. Тэгэхээр энэ дээр бид нар Номтойбаяр сайдын оруулж ирж байгаа саналыг дэмжих нь зүйтэй гэдэг саналыг хэлмээр байна. Гишүүд маань энэ дээр бас ухаантай хандаарай гэж.

Хоёрдугаарт, Хөдөө аж ахуйн яамнаас оруулж ирж байгаа  Атрын  III аяныг үргэлжлүүлэх, мах, сүүний аяныг эхлүүлэх хөрөнгө оруулалтын гээд. Ер нь бид нар энэ оруулж ирж байгаа саналуудыг нь бас ингээд дэмжээд явчих нь зүйтэй байх гэж би бодоод байна л даа. Ялангуяа бүлэг дээр гарсан шийдвэр ч тэгж гарсан. Тэгээд цаашлаад Хөдөө аж ахуйн яамнаас оруулж ирж байгаа энэ бодлого, энэ мах, сүүний анхдугаар аян,  Атрын  III аяныг үргэлжлүүлэх гээд, ажлын байр, аж ахуйн нэгжүүдийг дэмжих. Яахав, төсвийн орлогоо дэмжиж байгаа гэдэг тайлбаруудыг бас өгөөд байгаа юм л даа. Гэхдээ энэ дээр бид нар, төр өнөөдөр жаахан манлайлж аж ахуйн нэгжүүдээ дэмжих, тодорхой хэмжээнд нь бас төсвийн зарлага тал дээрээ бид  нар ажлын байрыг дэмжих ийм зүйлүүдийг оновчтой явуулах нь зүйтэй байх. Энэ саналыг бас бид нар дэмжих нь зүйтэй байх гэж би бодож байна.

Түрүүний төсвийн зарлагад өөрчлөлт оруулах тухай гээд төсвийн ерөнхийлөн захирагч нарын зардлыг нэмсэн дээр бид нар эргэж харах нь зүйтэй байх.

Ч.Хүрэлбаатар: -Тэр дээр Энх-Амгалан гишүүн түрүүн үг хэлэхдээ зарчмын горимын санал гаргачихлаа шүү дээ.

Д.Сумъяабазар:  -Хүрлээ дарга аа, 28,7 дээр бол бид нар энийг дэмжээд явуулсан нь дээр байх аа. Тэгээд бүлгийн шийдвэр ч бас тэгээд гарчихсан байгаа шүү дээ. 

Ч.Хүрэлбаатар:  -Би бол энэ дээр ингэж хэлэх гээд байна л даа. Сумъяабазар гишүүн дээр ийм л байр суурь байгаа юм. Ер нь төсвийн тодотгол дээр шинэ хөрөнгө оруулалтын зүйлийг бид нар оруулж ирэхгүй л байх хэрэгтэй гэдэг энэ зарчмыг Төсвийн бодлогын байнгын хороо хатуу барьсан юм. Цаашдаа ч барина. Төсвийн тодотгол гэхээрээ, би энэ төсвийн тодотголыг ОУВС-тай хийгдсэн асуудлуудтай холбоотойгоор төсвийн тодотгол хийж байна л гэж ойлгосон. Тэгэхгүй бол бид нар төсвийн тодотгол гэдэг сургаар л энд, тэндээс гэв гэнэт сэрсэн юм шиг гуравхан сарын өмнө төсөв батлахдаа тавиагүй шинэ, шинэ объектуудыг.

-Даваасүрэн, чиний Төсвийн байнгын хорооны дарга байхдаа чиний завхруулсан төсвийг чинь би мэдэж байна. Өнөөдрийн өрөнд орсон нь Даваасүрэн чиний хийсэн балаг, за юу. Чи битгий цэцэрхээд бай, за юу. Чиний Байнгын хорооны дарга байхдаа хийсэн балгуудыг чинь бид нар цэвэрлэж байгаа юм, за юу. Би тийм учраас тэрийг хийж байгаа юм. Би чиний гаргасан санал болгонд дандаа эсрэг дардаг байсныг энд би бахархалтайгаар хэлчихье, за юу. Сонсож бай, чи өөрөө ичиж амьдрах хэрэгтэй шүү дээ.


Төсвийн тодотголын үеэр шинэ объект, шинэ хөрөнгө оруулалтыг ерөөсөө л ярихгүй байя гэдэг зарчим байгаа юм. Энэ зарчмыг бид нар барьчих юм бол цаашдаа үргэлжлээд зөв тогтолцоо тогтоно, буруу зөрүү юм орж ирэхгүй л болно. Ийм агуулгаар энэ дээр хандсан. Тэгэхээр, зарчмын хувьд шинэ хөрөнгө оруулалтыг дэмжихгүй гэдэг энэ ажлын хэсгийн санал бол урьд өмнө нь гаргаж байсан тэр зарчмынхаа дагуу орж ирсэн санал. Энэ зарчмаа би дэмжиж өгөөч гэж хүсмээр байгаа юм. Харин үнэхээр шаардлагатай байгаа зүйлүүд саяын Японы сая үүссэн гэрээ хэлцэлтэй холбоотой тийм тоног төхөөрөмжүүд ийм, тийм зүйл байгаа бол тусад нь санал гаргаад санал хураалт хийгээд тэрийгээ хэлэлцээд явъя гэсэн ийм зарчмын санал байна.

Өөрөөр хэлбэл, төсвийн тодотголын үеэр шинэ объект, шинэ хөрөнгө оруулалт оруулж ирэхгүй. Валютын сан эдгээрийг оруул гэж хэлээгүй биз дээ, Чойжилсүрэн гишүүн ээ? Та бүх тайлбар дээр Валютын сан ингэж хэлсэн гэж тайлбар өгч байгаа юм. Одоо энэ бүгдийг хий гэж Валютын сан хэлсэн юм уу? Үгүй шүү дээ. Тэгээд төсвийн тодотголоороо л Валютын сантай хийсэн хөтөлбөртэй холбоотой зүйлүүдээ суулгая гэдэг ийм л зарчим Төсвийн байнгын хороогоос гарч ажилласан ажлын хэсэг барьсан. Үүнийг би Их Хурлын гишүүд та бүгдийг ойлгож хүлээж авах болов уу гэж бодож байгаа юм.

Би юу гэсэн санал байна вэ гэвэл ажлын хэсгийнхээ саналыг дэмжчихээд тусад нь оруулж ирэх зүйлийг тусад нь санал хураалгаад явах нь илүү оновчтой болов уу гэсэн ийм бодолтой байгаа гэдэг тайлбар хэлье.

-Баасанхүү гишүүн.

О.Баасанхүү: - Баярлалаа. Энэ Байнгын хороонд орж ирсэн саналуудаар санал хураах ёстой юм биш үү? Тэгэхээр би яагаад энийг хэлээд байгаа вэ гэхээр Төсвийн байнгын хороо болохоор бусад Байнгын хорооноос том, бусад Байнгын хороонд байгаа хүмүүс нь юу гэдэг юм бэ, Байнгын хороонд жижиг юм шиг иймэрхүү төсөв яримааргүй байна.

Ч.Хүрэлбаатар:  -Баасанхүү гишүүн ээ, та хоцроод ороод ирсэн байна. Бусад Байнгын хороодын бүх саналыг ард талд нь хураана шүү дээ.

О.Баасанхүү:  -Одоо энэ Японтой холбоотой хэлэх гээд байна.

Ч.Хүрэлбаатар:  -Эхлээд Төсвийн байнгын хороон дээрээ саналаа.


О.Баасанхүү:  -Миний минутаас битгий хасаач, тэгэх үү. Би таны яриаг чинь хүндэтгэлтэй хандаад дуугүй сонсож байна шүү дээ. Би ийм шившигтэй юм яваад байхаар чинь тэвчихгүй яриад байна. Одоо асуудлын гол нь би юу гэж хэлж байгаа вэ гэвэл зардал өндөр байна гээд манайх чинь 45 жилийнхээ дипломат харилцааны үед Консулын газраа хаачихсан шүү дээ. Консулын газар нь хэрэгтэй юм уу, сургалтын төв нь хэрэгтэй юм уу? Би ийм л асуулт асуугаад байгаа юм. Консулын газрыг манайх мөнгөгүй, бид нар ядуу, бид нар өчнөөн мөнгө төгрөг үрэх гээд байна гэж хэлчихээд, нөгөө 850 сая доллар мэдэнгүүтээ тэндээс хэдэн төгрөгийг зувчуулах гээд, гувчуулах гээд, нөгөө Японд нь сургалт нэртэй өөрсдийнхөө янз бүрийн хүмүүсийг аваачиж чихэх гээд иймэрхүү юм хийх гэж байгаа бол болохгүй ээ. Тийм учраас ийм балай мөнгө хулгайлах гэж байгаа бол тэрийгээ боль. Япон бол болохгүй гэж хэлмээр байна.

Хоёрдугаарт нь, 500 сая доллар байгаад байхад яагаад тэрийг авахыг хүсэхгүй байгааг би ойлгохгүй байна л даа. Монголбанк 1 их наядыг гурван банкинд хуваагаад өгчихсөн байна. Худалдаа хөгжил, Улаанбаатар, Голомт гээд. Тэр мөнгөнүүдээ буцааж татаад болохгүй бол зарим юмнуудыг нь нийгэмчилдэг юм уу, ингээд улсаа хохиролгүй болгомоор байх юм. Сангийн сайдад би өмнө нь хэлсэн, ерөөсөө мөнгө хэрэггүй юм шиг яриад байх юм. Энэ үр, хүүхдүүдийг чинь 450 сая авах гээд байгаа мөнгө чинь гурван банкин дотор байна шүү дээ. Тэрийгээ авч болдоггүй юм уу? 

Ч.Хүрэлбаатар:  -Баасанхүү гишүүн ээ, хэлэлцэж байгаа асуудалтай холбоотой санал.

О.Баасанхүү:  -Би одоо саналаа хэлэх гээд байна шүү дээ, тойруулж байгаад үнэнийг хэлнэ гэдэг шиг бодит байдлыг ярихгүй бол болохгүй болчихоод байна л даа.

Ч.Хүрэлбаатар:  -Монголбанк гэж нэг ч өгүүлбэр байхгүй байна. Бусад гишүүдийнхээ цагийг хүндэтгэж үзээсэй.

О.Баасанхүү:  -Хөгжлийн банкны өрүүд төлөгдсөн үү? Энэ чинь төсвийн тодотгол хийж байвал энэ орлого нь нэмэгдэх ёстой шүү дээ. Өчнөөн зээл хийчихсэн юмнуудаа аваад та нар нөгөө Хөгжлийн банкны өрийг төл гэсэн чинь яамддаа хуваагаад, одоо яамдын төсөв нэмэгдсэн гэдэг нэрээр өнөөдөр та нар энэ өрийг төлүүлэхгүй болох гэж байна гэж би хараад байна шүү дээ. Яагаад гэхээр яамдын төсөв нэмэгдлээ гэж ярьдаг, харангуут Хөгжлийн банкныхаа хамаг өр ширийг нөгөө яамд нь дотроо авч хадгалж үлдэх гээд. Ашиг сонирхлын зөрчил явагдаад байна л даа. 

Тийм учраас би илэн далангүй хэлэхэд орлогоо бодитоор тооцоогүй байж зарлагын тухай ярих чинь өөрөө утгагүй болчхоод байна. Хангалттай орлого байна. Тэр 500 сая доллар чинь байна, би түрүүн та нарт тэр гарцыг нь хэлээд байна шүү дээ. Одоо энэ яриад байгаа өрүүдээ төлөх ажлууд чинь байна. Орлого нь тодорхой байгаа юман дээр дахиад л нөгөө зээлээ авъя, дахиад л ОУВС-д оръё гээд. Аягүй бол энэ байдлаар бол буйдантай жагсаал гэдэг юм уу, буйдантай суултаа хийж та нарын хүүхдийн мөнгийг хасах, татвар нэмэх, армигүй болгох, хилийн цэрэггүй болгох ийм бохир ажлуудыг чинь зогсоохоос өөр аргагүй боллоо доо. Энэ 3 цагаас хойш буйдан тавьж суухаас өөр аргагүй. Та нарын аргыг өөрт чинь хэрэглэхгүй бол болохоо байгаад байна. 

Яагаад ийм асуудал тавих гээд байгаа вэ гэхээр өнөөдөр та нар ядарсан хүмүүсийн карманыг сэгсэрье. Тэгсэн хирнээ өөрсдөө болохоор наад байгаа өр төлбөрүүдийг төлөөд өгөөч ээ гэхээр ерөөсөө байхгүй. Хүмүүсээсээ мөнгийг нь аваадахаач ээ гэсэн ерөөсөө байхгүй. Ядаж дэд сайдуудыг болиулъя гэдэг санал одоо хүртэл уначихаж байгаа байхгүй юу. Дэд сайдаар яах гээд байгаа юм бэ?

-Сэдвээ ярьж байна, энэ чинь төсөв ярьж байгаа бол.

Ч.Хүрэлбаатар:  -Баасанхүү гишүүн ээ, би танд нэг зөвлөгөө өгмөөр байх юм. Та энд хуралд сууж байгаа Их Хурлын гишүүдийнхээ цагийг битгий үр, тэгэх үү? Хоёрдугаарт, Хөгжлийн банкны тухай асуудал бол угаасаа гадуур явж байсан зардлуудыг бид нар нэг төсөвт оруулж Хөгжлийн банкны зардлуудыг төсөвт суулгаад явсан. Тэгээд дээр нь угаасаа энэ 2017 оны төсөвт Хөгжлийн банкаар санхүүжих арга хэмжээ суучихсан байсан юм. Тэр хэвээрээ л байгаа. Тэндээс юуг нь ч хасаагүй, юу ч нэмж оруулж ирээгүй.

Хоёрдугаарт, хэлэлцэж байгаа асуудалтайгаа холбоотой зүйл ярь аа. Яг асуулт, асуултаа ойлгоод. Та одоо энд сууж байгаа олон гишүүдийг бодвол хоёр дахь удаагаа сууж байгаа шүү дээ. Тэгэхээр та хуралдааны дэгийг мэднэ. Тэгэхээр яг хураагдаж байгаа саналтай холбоотой зүйлээ л ярь.

-Би юу гэж бодож байна вэ гэвэл энэ дээр саналаа шинэ хөрөнгө оруулалт оруулахгүй гэдэг зарчмын саналаа хураагаад дараа нь түрүүн шинээр гэрээ, хэлцэлтэй холбоотой зүйлүүд дээр нэмэгдэж байгаа тохиолдолд энийг чинь угаасаа төсвийн тодотголоор нэмж болох хуультай. Тэрийгээ ярьж болно.

Ингээд Баасанхүү гишүүний түрүүн асуусан асуулттай холбоотой Номтойбаяр гишүүн Японтой холбоотой тайлбар өгье.

Н.Номтойбаяр:  -Япон Улсад байгуулагдах нэгж бол нэг цэгийн үйлчилгээ буюу одоо Солонгос Улсад байдагтай ижил төстэй, гэхдээ бүтцийг нь үндсэндээ 70 хувиар танасан. Маш цомхон бүтэц, зохион байгуулалттай. Даатгалын чиглэлээр, мөн хөдөлмөрийн менежер чиглэлээр ажиллах ийм л төлөөлөгчийн газар. Тэнд одоогийн байдлаар 7 мянган монгол иргэд байна. Энэ гэрээн дээр гарын үсэг зурснаар хоёр улсын Засгийн газрын хамтын ажиллагааны хүрээнд бол дадлагажигч ажилтан, оюутан залуучууд тэнд анагаах ухааны салбарт, 2020 онд Токиод олимп болохтой холбогдуулаад барилгын салбар, зам, тээврийн салбар, мөн Япон Монголын хоорондын эдийн засгийн түншлэлийн гэрээ байгаа юм. Энэ гэрээний хэрэгжилтийн хүрээнд хэрэгжих төсөл, хөтөлбөрийн хүрээнд оюутан залуучуудаа бэлтгэе гэж байгаа юм.

 Үндсэндээ эдийн засгийн бодлоготойгоо уялдуулаад. Тэрнээс тэнд сургалтын төв байгуулагдахгүй. Сургалтын төв нь харин хаана байгуулагдах вэ гэхээр Монголдоо байгуулагдана. Өнөөдөр мэргэжлийн боловсролын сургалтын төв гээд. МСҮТ, политехникийг ойлгож болно. Япон хэлээ заадаг, япон хэлний эрх зүйн мэдлэг, мэдээллийг эндээ бас өгдөг, шалгалтаа эндээ авдаг, шаардлага хангасан хүмүүс нь Япон Улс руу явдаг тийм л юм байгаа юм. 288, тоног төхөөрөмжинд нь. Ерөөсөө тийм л юм байгаа юм. Өөр сургалтын юм тэр биш.

Ч.Хүрэлбаатар:  -Ажлын хэсгийн саналыг та нар дэмжчихээд тусад нь санал хураалгачих, тэгэх үү?

Н.Номтойбаяр: -За.

Ч.Хүрэлбаатар:  -Хариулт өглөө.

Санал хураалт явуулъя. Би юу гэж хэлж байна вэ гэхээр, шинээр зүйл оруулахгүй гэдэг зарчмаа дэмжчихээд гэрээ, хэлцэлтэй холбоотойг тусад нь, Оюунчимэг гишүүний санал байсан байх аа, түүгээр тусад нь санал хураалгаад явчихад болох байх гэж бодож байна.

Дэмжиж өгөөрэй, гишүүд минь.

Санал дэмжигдсэнгүй. Амарзаяа, Батнасан гишүүн дэмжээгүй, Нямдорж гишүүн, Сумъяабазар гишүүн. Сумъяабазар гишүүн ажлын хэсгийн гишүүн шүү дээ. 

-Даваасүрэн гишүүн.

Ц.Даваасүрэн:  -Саяын яриад байгаа шиг одоо санал хураачхаад дараа нь саналаа засна гэж юм байхгүй болно шүү дээ. Зүгээр, ингэвэл яасан юм бэ, ажлын хэсэг дахиад одоо үнэхээр урсгал зардал гэвэл энэ чинь өчнөөн олон зардал орно. Зөвхөн даргын цалинг хэлээд байгаа юм биш. Хэрвээ урсгал зардал нэмэгдүүлж байгаа удирдах албан тушаалтай холбоотой цалингийн сангийн зардлын нэмэгдсэн хэсгийг хасна гэвэл бид нар хасна шүү дээ. Тэгэхгүй, сургууль, цэцэрлэгийг оруулчихаад яриад байхаар чинь болохгүй болчхоод байна шүү дээ.  Хэрвээ яг тэгж байгаа бол бид нар 1 дүгээр саналыг буцаагаад, урсгал зардлыг нэмэгдүүлж байгаа удирдах албан тушаалтай холбогдож буй цалингийн сангийн нэмэгдлийг хасах гэвэл давай, хасъя. Ёстой энд асуудал алга. Тэгэхгүй, шинээр орж байгаа сургууль, цэцэрлэгүүдийн зардлуудыг тусгахгүй концессоор орж байгаа юмнуудыг тусгахгүй явчихаад байна шүү дээ. Болохгүй шүү дээ. Урсгал зардал гэдэг дотор сургууль, цэцэрлэгийг хэлмэгдүүлж халамжийн байгууллагуудыг хэлмэгдүүлж болохгүй байхгүй юу. 

Ч.Хүрэлбаатар:  -Ийм байгаа юм, энэ яг урсгал зардал бол урсгал зардалд нэмэгдсэн дүнгээр нь оруулж ирсэн. 

Ерөнхий зарчим би хэлье. 2017 онд бид нар төсөв баталлаа шүү дээ. Үүнтэй харьцуулахад нэмэгдэж орж ирсэн зардал байгаа байхгүй юу. Тэгэхээр тэр Даваасүрэн гишүүн сургууль, цэцэрлэг шинээр орсон гэж. Тэрийг чинь бид нар бүгдээрээ л төсөвт нь суулгаад өгчихсөн байхгүй юу. 

Чойжилсүрэн сайд хэл дээ, хаана, аль аймагт, ямар хүчин чадалтай, хэзээ ашиглалтад орсон сургуулийн зардлыг та бүгд 2017 оны төсөв дээр анх оруулж ирээгүй, одоо оруулж ирж байгаа юм бэ? Тэр тайлбараа хэлчих, сонсъё.

Ц.Даваасүрэн:  -Халамжийн байгууллага.

Ч.Хүрэлбаатар:  -Шинээр бий болсон халамж гэж үү? Номтойбаяр сайд түүнд нь хариулаарай. 2017 онд шинээр халамж.

-Шинээр ашиглалтад орсон халамжийн байгууллага байхгүй гэж Номтойбаяр сайд хэлж байна. 2017 оны төсөв бид нар баталчихсан шүү дээ. Валютын сангийн гэрээ, хэлцэлтэй холбоотой өөрчлөлтүүдийг л оруулж ирж байгаа юм.

Б.Чойжилсүрэн:  -Даваасүрэн гишүүний асуултад хариулъя. 2017 оны одоо хүчин төгөлдөр мөрдөгдөж байгаа төсөвтэй харьцуулахад оруулж ирсэн өөрчлөлтийн талаар. Урсгал зардлын талаар, 0-5 насны хүүхдийн эмийн хөнгөлөлтөд 1,5 тэрбум төгрөг нэмж суулгасан. Энэ бол томуу, томуу төст өвчин их гарсан учраас үүнийг Эрүүл мэндийн сайдын саналаар оруулсан.

Хоёр дахь нь, Цэргийн төв эмнэлэг дээр хүүхдийн тасаг нээж ажиллуулсан юм байна, энэ өвөл. Томуу, томуу төст янз бүрийн шалтгаан гараад, 900 сая төгрөг тавьсан. Өчигдөр Аюулгүй байдал, гадаад бодлогын байнгын хороон дээр яриад байгаа санал урсгал зардалд нь. Төрийн тусгай албан хаагчийн нэгдсэн эмнэлэг одоо ашиглалтад орох юм байна. Үүний урсгал зардал дээр 4,4 тэрбум төгрөг тавьсан. Баянгол дүүргийн хүүхэд, ахмадын эмнэлэг гэж ийм эмнэлэг ашиглалтад орохооргүй шинжтэй, бидний 2016 оны 10 сарын 1-нд төсвийн тодотгол өргөн барьж байх үед орохооргүй байхаар нь хасчихсан байсан. Ашиглалтад орчихсон учраас 500 сая төгрөгийн ийм зардлууд нэмж оруулж ирсэн. 

Хөдөлгөөнт байшин үйлдвэрлэх тоног төхөөрөмж гээд, Хөгжлийн банкнаас 9 орчим сая долларын санхүүжилт гаргаад ТОСК дээр нэг ийм тоног төхөөрөмж оруулж ирсэн юм байна.

Ч.Хүрэлбаатар:  -Цэцэрлэг, сургууль, эмнэлэг гэсэн шүү дээ.

Б.Чойжилсүрэн:  -Эмнэлгийн тухайд энэ. Боловсролын салбар дотор өр барагдуулахад 2,6 тэрбум төгрөг тавигдсан. Түрүүчийн бид нар 2016 оны төсвийн тодотгол, 2017 оны төсвийг боловсруулж байхдаа нэлээн шалгууртай үзсэн. Үнэхээр бас хэтрүүлээд хасчихсан ийм зүйлүүд байсан юм билээ, 2,6 тэрбум төгрөгийг нь одоо тодотгол орж ирсэн учраас оруулж ирсэн юм. Боловсролын салбар дээр. Зардлаа хэтрүүлчихсэн байна гэдэг үндэслэлээр бид нар оруулахгүй яваад байсан юм. Үнэхээр гарцаагүй хүндэрлээ, үйл ажиллагаа хэвийн явуулахад хүндэрлээ гэдэг ийм саналыг олон дахин тавьсан учраас 2,6 тэрбум төгрөг нэмж оруулж ирсэн.

Ч.Хүрэлбаатар: -Саяын хэлж байгаа зардлууд бол тухайлбал, томуугийн зардал зэрэг бол Засгийн газрын нөөц сангаасаа санхүүжээд явах учиртай. Тэгээд төсөв тодотгохоор Засгийн газрын нөөц сангаасаа санхүүжүүлчихсэн зардлуудаа зардал дээр нэмж биччихээд дахиад Засгийн газрынхаа нөөцийг суллаж аваад байдаг ийм зарчим байж болохгүй шүү дээ. Гэнэтийн өвчин, ийм арга хэмжээнүүдийг гэнэтийн онцгой нөхцөл байдлуудыг бид нар санхүүжүүл гээд Засгийн газрын нөөц санг нь батлаад өгчихсөн байгаа. Саяын хэлсэн зардлуудыг Засгийн газрын нөөц сангаасаа санхүүжүүлээд явах учиртай. Төсвийн тодотгол болохоор л Засгийн газрын нөөц сангаас санхүүжүүлсэн зардлуудыг суллаад дахиад тэрийгээ нэмээд байвал одоо яах юм бэ? Ихэнх нь төсвийн төлөвлөлттэй холбоотой асуудлууд байна шүү дээ. Дутуу хийсэн, дутуу тооцсон ийм зүйлүүдийг бид нар хийгээд яваад байх юм уу? 

Даваасүрэн гишүүн, таны хэлээд байгаа Цагааннуурын цэцэрлэгийн тухай асуудал байхгүй гэж байна шүү дээ. Тусгаагүй гэж байна.

Энэ бол ний нуугүй хэлэхэд би нэг л зарчим бариад байгаа юм. Гишүүд маань Төсвийн байнгын хорооноос барьж байгаа зарчмыг зөв гэж үзнэ үү, буруу гэж үзнэ үү. Төсвийн тодотголоор бид нар зориулалтыг нь бодох ёстой. Валютын сантай хөтөлбөр яригдаж байгаа бол түүнтэй холбоотой өөрчлөлтүүдийг л оруулдаг байх ёстой. Төсвийн хэлэлцүүлгийн явцад шинэ хөрөнгө оруулалт оруулахгүй гэдэг энэ зарчмаа баривал барьсан шиг л бариад явах ёстой. Тэгээд дутуу төлөвлөчихсөн зүйлүүдээ засдаг ч юм уу, гэв гэнэт Валютын сангийн нэрээр баахан зардал оруулж ирээд эсхүл шинэ хөрөнгө оруулалт оруулж ирээд байгаа учраас би энд үндсэн зарчим нь буруу юм гэж хэлээд байгаа юм.

Түүнээс биш, би өөрөө бас тойргоос сонгогдсон гишүүн, тойрог дээр байгаа олон л асуудлыг оруулчихмаар байна шүү дээ. Тэгэхээр Валютын сангийн нэр барьчихаад орлого талд. Юм нэмэх, хасах болохоор Валютын сангийн нэр барьчихаад цаана нь өөр юмнуудыг оруулж ирээд хийгээд байхаар чинь агуулга муутай болчхоод байна, гишүүд ээ. Төсвийн байнгын хорооноос барьж байгаа энэ зарчим бүгд буруу болчихоод байгаа юм. Үүнийг Засгийн газар нь өөрөө хөхиүлээд дэмжээд зардал нэмэхээр дайраад байхаар л болохгүй байгаа юм.

-Улаан гишүүн.

Ч.Улаан: -Валютын сангийн өгсөн зөвлөмж дотор чинь хөрөнгө оруулалтынхаа арга хэмжээг үр ашгийнх нь хувьд эрэмбэлээд дээд зэргээр хязгаарла гэсэн ийм тохироо, ойлголцол байгаа шүү дээ. Энэ хүрээнд хийгдэж байгаа ажил гэж би хувьдаа бодоод байгаа юм. Тийм учраас энэ шинээр эхэлж байгаа, тэр ч битгий хэл ер нь одоо явж байгаа объектуудаа ч гэсэн үр ашиг талаас нь эрэмбэлж авч үзэж хязгаарлах ёстой ийм л байдлаар асуудалд хандах учиртай гэж бодож би энэ 2 дугаар заалтыг дэмжиж байгаа юм. Тийм учраас энэ маань зөв л зарчим барьж байна гэж би хувьдаа бодож байна даа. 

Ч.Хүрэлбаатар:  -Уначхаад байна аа.

Ч.Улаан:  -Харин, тийм учраас энэ уг нь босох л заалт байгаа юм. Тийм учраас, 1 дүгээр заалтаа унагаачихна гэдэг чинь намын бүлгийн саналыг унагаачхаад энд хуралдаж байдаг чинь ямар учиртай юм бэ, та нар. Тэгээд зардлаа хямдруул гээд, төсвийнхөө үр ашгийг сайжруулж байж тодотголоо баталъя гэж бид чуулган дээр ойлголцоо биз дээ, тохироо биз дээ? Ерөнхий сайд өөрөө хэлсэн шүү дээ. Тэгээд бүлгээрээ яриад сайжруулах санал ороод ирэхээр унагаачихдаг, энэ чинь хаашаа явж байна вэ? Би хувьдаа ойлгохгүй байна.

Ч.Хүрэлбаатар:  -Би тэгвэл дахиад санал хураалгая.

Улаан гишүүний хэлдэг үнэн шүү дээ. ОУВС-тай хөтөлбөр хэрэгжүүлж байгаа нь бид нар төсөв дээрээ сахилга баттай л бай гэж байгаа шүү дээ. Тэгээд сахилга бат буурах, төсвийн тодотголоор гэв гэнэт сэрсэн юм шиг юм оруулж ирээд, үүнийг нь манай сайд нар дэмжиж яриад байхаар чинь агуулга муутай болчхоод байна. Энх-Амгалан гишүүн түрүүн санал гаргасан. Ингээд гишүүд кнопоо хаячихаад гараад явчих юм. Гишүүд өөрсдөө гараад явчихаар гол гол саналууд нь өөрчлөгдөөд байна.

-Төсвийн байнгын хорооны гишүүд хуралдаа оролцъё.

1 дүгээр санал бол бүлэг дэмжсэн санал шүү. Хоёр зарчмын зөрүүтэй санал. Агуулгаараа Валютын сангийн эсрэг саналууд дэмжигдчихээд байгаа байхгүй юу. 

-Ирц байхгүй байна, хураахаар дахиад унана шүү дээ. 

Эхнээс нь эхлээд дахиад санал хураагаад явна. Баттөмөр гишүүн байна, Амарзаяа гишүүн байна, Сумъяабазар гишүүн орсон. Тэмүүлэн гишүүнийхийг сугал. Өнөөдөр огт орж ирээгүй.

Энх-Амгалан гишүүний горимын саналаар санал хураалт явуулъя. Түрүүн Төсвийн байнгын хорооны ажлын хэсгийн эхний урсгал зардлыг бууруулах зардлын 1 дүгээр санал хураалтыг хүчингүй болгох горимын санал хураалт явуулъя.

Дэмжиж өгөөрэй, гишүүд минь. 

85,7 хувиар дэмжигдлээ. Дэмжсэн гишүүддээ баярлалаа.

Одоо 1 дүгээр саналаар дахиад санал хураалт явуулъя.

Ажлын хэсгийн гаргасан эхний саналыг дэмжье гэдэг санал хураалт явуулъя. Гишүүд минь кнопоо анхаарч дарж өгөөрэй.

Санал дэмжигдлээ. Дэмжсэн гишүүддээ талархлаа.

Зарчмын зөрүүтэй горимын санал гаргаж байна. Сая унасан 2 дахь санал хураалтыг хүчингүй болгоё гэдэг санал хураалт явуулъя.

Гишүүд минь дэмжиж өгөөрэй, зарим зүйлүүдийг буцаагаад санал хураалтаар оруулж болно. Санал гаргаарай.

57,1 хувиар санал дэмжигдлээ. Баярлалаа.

-Амарзаяа гишүүн.

Н.Амарзаяа:  -Даваасүрэн гишүүний саналтай санал нэг байна л даа. Тухайлбал, энэ төсвийн тодотгол хэлэлцэхтэй холбоотой Өмнөговь аймгийн Засаг даргаас надад албан бичиг өгсөн байна. Мэдээж Сангийн яам руу, холбогдох газрууд уруу өгсөн байх гэж би бодож байна л даа. Өнөөдрийн төсвийн тодотгол ОУВС-ийн үйл ажиллагаатай холбоотой тодотгож байгаа гэж байна. Магадгүй, удахгүй тодотгол дахин хийгдэх байх аа гэдэгт итгэл дүүрэн байна. Тухайлбал, Өмнөговь аймаг дээр орон нутгийн төсвийн хөрөнгө оруулалтаар уул уурхайн компаниудын дэмжлэг туслалцаагаар одоо гэхэд 2 цэцэрлэг, 3 сургууль, 2 спортын заал баригдчихаад эдгээрийн тогтмол зардал, ашиглалтын зардал, цалингийн зардлууд огт төсөвт тусгагдаагүй явж байгаа.

Нөгөөдүүлийг нь бид нар бариад ашиглаад мэдээж цэцэрлэгүүдэд, сургуулиудад үйл ажиллагаанууд нь явагдаж байна. Тухайлбал, аймгийн төв дээр Даланзадгад дээр 5 дугаар сургууль, 7 дугаар сургууль, спортын заал гээд ингээд. Эдгээр нь өөрсдөө мэдээж энэ орон нутгийн төсвийн  хөрөнгө оруулалт, уул уурхайн хөрөнгө оруулалт, мэдээж хэрэгцээ шаардлагын хүрээнд хийгдсэн. Гэтэл үүний энэ байх ёстой зардлууд нь тодорхой хэмжээгээр төсөвт тусгагдахгүй байна гэдэг асуудлуудыг бас анхаарч үзээч ээ, үүнийг бас анхааралдаа аваад хөрөнгө санхүүгийнх нь асуудлыг зохих хэмжээнд шийдэж өгөөч ээ. Аймаг дээр болон төсөвт маш их ачаалал өгч байна гэдэг асуудлыг тавих гэсэн юм. Тэгээд Даваасүрэн гишүүний саналтай санал нэг байгаа юм. 

Эмнэлэг, сургууль гээд зохих ёсоор концессын гэрээгээр хийгдээгүй байхгүй юу. Хөрөнгө нь эцсийн байдлаар гүйцэгдээд дууссан, ашиглалтад хүлээгээд авчихсан ийм барилга, байгууламжуудыг нэгэнт нэгдсэн төсвийн бодлоготой байгаа үед энэ тодорхой хэмжээний зардлуудыг нь төсөвт тусгах тал дээр манай Сангийн яам анхаараач ээ. Дараа энэ асуудлуудыг би бас албан ёсоор хүсэлт болгож тавина шүү. Энэ асуудлыг зохих хэмжээнд шийдэж өгөөрэй гэсэн энэ саналыг өгч байна.

Ч.Хүрэлбаатар:  -Уг нь Амарзаяа гишүүний асуултад хариулаад өгчихвөл.

-Чойжилсүрэн сайд хариулъя.

Н.Амарзаяа:  -Яахав, дараа нь болъё.

Ч.Хүрэлбаатар:  -Дараа нь болох юм уу. 

-Оюунчимэг гишүүн асуулт асууя.

М.Оюунчимэг:  -ОУВС-тай эдийн засгаа сайжруулахыг хатуу бас хамтарч ажиллаж байгаа учраас гээд бид нар ойлгоод ярихгүй байгаа юм л даа. Тэрнээс биш сая Амарзаяа гишүүний хэлдэг шиг одоо надад гэхэд манай Чингэлтэй дүүргийн тойргоос арван ийм юм ирсэн. Дандаа сургууль, цэцэрлэг, өрхийн эмнэлэг. Үнэхээр нурж унах гээд, бараг дарагдаад ингэсэн. Тэгээд 2016, 2017 оны төсвүүдэд өгчихсөн, тусгагдсан. Гэхдээ бас дутуу орхичихсон ийм юмнууд байгаа юм. Тэгэхээр санал хэлсэн гишүүд өөрсдөө ингэх юм уу, эсхүл үүнийг нэг мөр шийдэх юм уу? Эсвэл бүр, Байнгын хорооны даргын хэлдгээр энэ удаадаа хойш нь тавих юм уу. Нэгдсэн бодлого явахгүй бол нэг хоёр нь хэлээд, ойлгоод ингээд шийддэг. Бусад нь тэгээд үлддэг тийм байж болохгүй л дээ. Тэгэхээр энэ дээр Сангийн сайд нэгдсэн хариулт өгчихвөл дээр. Тэрнээс биш, бидэнд ч гэсэн ийм проблем маш их байна. Бүгд ярьж байна, дандаа дутуу орхичихсон эмнэлэг, сургууль, өрхийн эмнэлэг.

Ч.Хүрэлбаатар:  -Чойжилсүрэн сайд хариулъя. Манай тойрог дээр ч гэсэн мянган юм байгаа.

Б.Чойжилсүрэн:  -Оюунчимэг гишүүний асуултад хариулъя. Өнгөрсөн дөрвөн жилийн хугацаанд эхлээд дутуу бариад орхигдуулчихсан ийм барилгууд салбар, салбар дээр их байна. Боловсролын салбар дээр жишээлбэл, бараг 300 гаруй ийм объект байгаа гэсэн ийм судалгаа байгаа. Зарим нь огт гэрээгүй объектууд шинээр гарч ирж байгаа тийм тохиолдлууд ч байна. Орон нутгийн сангаас санхүүжүүлнэ гээд зарим компаниудыг хуураад гэх юм уу, ажлыг нь эхлүүлчихсэн юмнууд ч байна. Дутуу хийчихсэн. Эдгээрийг бүгдийг нь нөхөж гэрээжүүлэх.

Одоо тэгээд зарим юман дээр хуулийн гацаанд унаж байгаа. Тендергүй бариулчихаж. Одоо яах юм бэ? Хууль зүйн яаманд бид нар энэ дээр гарц гаргаж өгөөч гэдэг ийм л нөхцөлүүд байгаа. Тэгэхээр яг тантай ярьж байгаа энэ бүх зүйлийг бүгдийг тусгаад оруулъя гэх юм бол төсвийн алдагдал дийлэхгүй байсан учраас бүр гарцаагүй салбарын яамдыг би аль болох авахгүй гэж хэлсэн. Саяын энэ урсгал зардал нэмэгдүүлнэ гээд Хүрэлбаатар даргын шүүмжлээд байгаа зүйлийг Валютын сантай холбоотой өөрчлөлтүүдээ оруулъя, бусдыг нь больё гэдэг санал тавьсан. Гарцаагүй, засаг бас нэгдмэл нэг байр суурьтай байх ёстой, салбарын яамд нь. 

Манайхан бүгдийг нь, орж ирсэн 1/10 ч гэдэг юм уу 1/20, арван санал явахад нь гарцаагүй эрэмбэлж байгаад бүр болохгүй үйл ажиллагаа явуулах шаардлагатайг нь оруул гээд оруулж ирсэн юм. Тэгэхээр тантай яриад байгаа, Амарзаяа гишүүн гээд бүх гишүүдэд ийм асуудлууд байгаа байх. Үүнийг бүгдийг санхүүжүүлнэ гэвэл ойрын хоёр, гурван жилдээ дийлэхгүй юм билээ. Заримыг нь бүр болохгүй бол дутуу байгаагаар нь борлуулах арга хэмжээ, оруулсан хөрөнгийг нь үнэгүйдүүлэхгүйгээр ийм арга хэмжээ аваач ээ гэдэг зүйлийг салбарын сайд нарт чиглэл өгчихсөн байгаа. Тэгэхээр 2018 оны төсөв дээр энэ дахиад явна, 2019 онд магадгүй дахиад энэ сэдэв хөндөгдөх байх. Нэг жилийн төсвөөр нэг далайлтаар үүнийг шийдэхээргүй намагт суусан юм билээ.

Ч.Хүрэлбаатар:  -Оюунчимэг гишүүн ээ, түрүүн Улаан гишүүн зарчмын санал гаргаад иймэрхүү зүйлүүдийг бүгдийг нь жагсаалтыг нь гаргаад шийдвэрлэх чиглэлээр Төсвийн байнгын хороон дээр ажиллая гээд нөгөө, энд төсвийн тодотголыг дагаж гарах Улсын Их Хурлын тогтоол дээр санал оруулаад тэрийг гишүүдийн бараг 100 хувийн саналаар дэмжчихсэн байгаа юм. Тэр үе дээрээ объект болгоныг нь ярина. Одоо бидэнд бүгдэд нь янз бүрийн хийх гэсэн хөрөнгө оруулалтын жагсаалтууд бидэнд байгаа. Одоо явж байгаа юмны зардлыг нэмчихье, ингэчихье гэдэг хүсэлтүүд байгаа. 

Гэхдээ бид нар төсвийн тодотгол гэдэг дээрээ анхнаасаа зарчмаа зөв бариад явахыг би хүсэж байна. Ний нуугүй хэлэхэд. Бид нар төсвийн сахилга бат гэдэг чинь өөрөө төсвийг хэлэлцэх сахилга баттай ч бас холбоотой шүү дээ. Бид нар юман дээр зарчимтай, асуудалдаа яг агуулгаар нь хандаад яваад байх юм бол замбараагүй байдал энэ төсөв дээр бий болохгүй. Эцэстээ бид нар энэ замбараагүй байдлын үр төлөөсийг татварын нэмэгдэл, хүүхдийн мөнгө, бусад нийгмийн асуудлуудаар шийдэж байна шүү дээ. Тийм учраас нэг удаагийн буруу шийдэл цаанаа долоон буруу шийдэл дагуулна гэж ойлгож бид нар хандах ёстой юм.

Тийм учраас би Төсвийн байнгын хороон дээр зарчмын байр суурь барьж яриад байгааг та бүгд бас ойлгооч. Энэ зарчмын байр сууриудыг бид нар улсын төсөв санхүүгийн байдал эрүүл болоосой, хямралаас хурдан гараасай гэдэг байдлаар хандаж байгаа юм. Өөр энд ямар нэгэн байр суурь бол байхгүй. Тийм учраас гишүүд минь бас энэ байр суурийг нь минь дэмжиж саналаа өгөөч ээ гэж би хүсмээр байна.

Одоо 2 дугаар санал дээр санал хураалт. Ажлын хэсгийн санал хураалтыг дэмжиж өгөөч ээ гээд 2 дахь санал хураалтыг явуулъя. Гишүүд минь дэмжиж өгөөрэй, ажлын хэсгийн гишүүд маань дэмжиж өгөөрэй. Батнасан гишүүн минь, та дараа тусад нь санал гаргаад оруулчих аа. Гуйж байна.

Санал хураалт.

Баярлалаа, 78,6 хувь нь дэмжлээ.

2.Хөрөнгө оруулалтын төсөл, арга хэмжээг санхүүжүүлж дууссан, 2017 онд нэмж санхүүжилт олгох шаардлагагүй, саналын томьёоллын хавсралт 2-т тусгагдсан 8,320.1 сая төгрөгийн төсөвт өртөгтэй, 719.6 сая төгрөгийн 2017 онд санхүүжих дүнтэй 3 төсөл, арга хэмжээг "Монгол Улсын төсвийн хөрөнгөөр санхүүжих хөрөнгө оруулалтын төсөл, арга хэмжээ, барилга байгууламжийн  жагсаалт"-аас хасах. Санал гаргасан: Ажлын хэсэг

Агуулга нь юу вэ гэхээр ажил нь дууссан, ажил нь бүрэн олгогдчихсон байхад 3 объектыг буцаагаад оруулаад ирсэн юм билээ. Алдаа гэж ойлгож байгаа. Тэрийг би нэрээр нь хэлж мэдэхгүй байна. Ажил нь дуусаад санхүүжилт нь бүрэн олгогдчихсон 3 объект. 

1/улсын төсвийн хөрөнгө оруулалт дээр нийтдээ төсөвт өртгөөр нь суугдаад орон нутгийн сумдын цагдаагийн кабон, байр, улсын хэмжээнд. 


2/сургуулийн барилга 640 суудалтай, Увс, Тариалан сум.


3/спорт цогцолборын барилга, Ховд, Манхан сум гэсэн ийм юм байгаа юм. 

Энэ дээр Батнасан гишүүн орж ирж тайлбар өгсөн. Тухайлбал, спорт цогцолбор, барилга, Ховд, Манхан сум дээр энэ 343 сая төгрөгийн учрыг нэлээн сууж ажлын хэсэг дээр ярьсан юм. Энэ нь ямар шалтгаан байна вэ гэхээр төсөвт өртөг нь 2 тэрбум 118 сая төгрөг. Гэтэл энэ гүйцэтгэсэн аж ахуйн нэгж нь ямар хүсэлт тавьж байгаа вэ гэхээр бид нар төсөвт суусан 2 тэрбум 118 сая төгрөгтөө багтаагаагүй, нэмэгдэл зардал гаргасан гэдэг ийм зүйл хэлсэн. Тэгэхээр өмнөх бүх хугацаанд бид нар ийм тохиолдолд яаж шийдэж байсан бэ гэхээр магадлан экспертиз хийлгүүлээд үнэхээр тэр зардал нь байна уу, үгүй юу гэдгийг нь тогтоогоод тэрийг нь аудитын байгууллагаар хийлгүүлээд, тэр нь тогтоогдсон тохиолдолд бид нар тэр экспертийн саналыг үндэслэж энэ хөрөнгө оруулалтуудыг олгож явж ирсэн.

Ялангуяа 2016 оны төсвийн тодотгол, 2017 оны төсөв дээр ийм зарчмаар хандсан юм. Гэтэл одоо яг энэ  3 объект яаж байна вэ гэхээр төсөвт өртөг нь яг төсөв дээрээ байдаг, санхүүжих дүнг нь нэмээд үзэхээр яг үүндээ хүрчихсэн. Тэгсэн мөртлөө саяын Ховд аймгийн Манхан сумын сургуулийн спорт цогцолборын барилгатай холбоотой ийм асуудлууд байгаа юм. Энэ бүгдийг нь хасаж, үнэхээр сая Ховд аймаг дээр байдаг шиг жишээ байвал тэр экспертизээ хийлгэ. Үнэхээр тийм зардал үүссэн юм уу, үгүй юм уу. Хэрэв тэр нь экспертизээр суугдаад ороод ирэх юм бол энэ дээр төсөв дээрээ суулгаад явна гэдэг ийм л зарчмын байр сууриар хандаж байгаа юм. Тэгэхээр төсөвт өртөг нь нэмэгдэх үндэс бүрдээгүй байхад бид нар мөнгө олгох ямар нэгэн боломжгүй юм гэдгийг хэлээд санал хураалт явуулъя.

-Батнасан гишүүн тайлбар өгчихье.

О.Батнасан:  -Баярлалаа. Энэ ийм учиртай юм билээ. 343 сая төгрөг нь болохоор 2013 онд Засгийн газрын 280 дугаар тогтоолоор бүх барилгын төсөвт өртгийг 20 хувь нэмэгдүүлчихсэн юм билээ. Тэгээд тэрнээс хоцорчихсон юм байна. Хоёрдугаарт, энэ компанид нь тайлбар өгчихсөн. Бид дураараа нэмүүлэх гээд байгаа юм биш, ямар хууль, дүрэм, журам байна вэ, тэр асуудлуудаа цэгцэлж дараагийн 2018 оны төсөв ч байдаг юм уу тэр асуудал дээр тавь л гэсэн юм. Үүнийг ойлгож байгаа, баярлалаа.

Ч.Хүрэлбаатар:  -Санал хураалт явуулъя.

Дэмжиж өгөөрэй.

Хуралдаанд оролцсон гишүүдийн 85,7 хувь нь дэмжлээ.

Сумъяабазар гишүүн ажлын хэсгийн гишүүн мөртлөө санал нь дандаа сөргөөр гараад байх юм.

3.Өмнөх жилүүдэд олгосон санхүүжилтийн гүйцэтгэлийг үндэслэн саналын томьёоллын хавсралт 3-т тусгагдсан 9 төсөл, арга хэмжээний 2017 онд санхүүжих дүнг 2,339.3 сая төгрөгөөр бууруулах. 

Энэ ийм байгаа юм, олгогдох ёстой дүнгээсээ илүү тавигдчихсан ийм объектууд байгаад байгаа юм. Өөрөөр хэлбэл, төсөвт өртөг нь байдаг, дээр нь нэмээд олгож байгаа ийм зүйлүүд байна. Энэ бол бид нар төсвийн тодотгол болон 2017 оны төсөв хэлэлцэхэд барьсан зарчим.

Санал хураалт явуулъя.

Хуралдаанд оролцсон гишүүдийн 85,7 хувь нь дэмжлээ.



4.2017 оны төсвийн тодотголоор нэмэгдүүлсэн эрүүл мэнд, боловсролын салбараас бусад салбарын их засварын зардлын дүнг 2017 оны төсвийн тухай хуулийн баталсан түвшинд тооцож бууруулах. 

Бүлэг дээр яриад Ерөнхий сайд бол эрүүл мэнд, боловсролын салбарын их засварыг үнэхээр нэмэгдүүлэх шаардлагатай байна гэдэг ийм санал хэлсэн. Энэ яг тэр саналаар нь явж байгаа юм. 

2017 оны төсвийн тодотголоор нэмэгдүүлсэн эрүүл мэнд, боловсролын салбараас бусад салбарын  их засварын зардлын дүнг 2017 оны төсвийн тухай хуулийн баталсан түвшинд тооцож бууруулах.

Санал хураалт.

Хуралдаанд оролцсон гишүүдийн 64,3 хувь нь дэмжлээ.
 Баярлалаа.


Гурав.Зохицуулалт хийх санал:

1.Төслийн хөрөнгө оруулалтын жагсаалтад Барилга, хот байгуулалтын сайдын багцын XI.1.68, XI.1.69,  XI.1.70 дахь заалтуудад тусгагдсан хөрөнгө оруулалтын төсөл, арга хэмжээнүүдийг хасч, XI.1.40 дэх заалтад тусгагдсан төсөл, арга хэмжээний 2017 онд санхүүжих дүнг 1 тэрбум 522.7 сая төгрөгөөр бууруулан, уг төсөл, арга хэмжээний хэрэгжиж дуусах хугацааг 2018 болгож өөрчлөх, дээрх өөрчлөлтийн зөрүү болох 2 тэрбум 1.9 сая төгрөгөөр тус сайдын багцын XI.1.49-д тусгагдсан төсөл, арга хэмжээний 2017 онд санхүүжих дүнг нэмэгдүүлэх. 

Өөрөөр хэлбэл, дүнд өөрчлөлт орж 100 саяын хэмнэлттэйгээр хооронд нь шилжүүлж гүйлгэж байгаа ийм санал байгаа. Санал гаргасан: Ажлын хэсэг.

-Улаан гишүүн тодруулъя.

Ч.Улаан:  -Энэ чинь хэдэн объект хасаж байна, нэг объектын дүнг бууруулж байна. Тэгээд яахаараа санхүүжих дүнг нь нэмэгдүүлээд байдаг юм бэ? Юун дээр нэмэгдүүлж байгаа юм бэ? Тэр нь ойлгомжгүй байх шиг байх юм. Харин энэ дүнгээр бүр хорогдуулах юм болов уу гэж санал хураана гэсэн чинь нэмэгдүүлнэ гэхээр би гайхаад байна шүү дээ. Гурван объектыг хасчихсан, нэгийг бууруулчихсан.

Ч.Хүрэлбаатар:  -Улаан гишүүн ээ, ийм байгаа юм. Барилга, хот байгуулалтынхан уг нь байвал.  XI.1.68, XI.1.69,  XI.1.70 гэдэг энэ гурван объектыг  XI.1.49 рүү нэмж байгаа юм. Тэнд дэх мөнгө олгогдохгүйгээр тэрийг аваад дээр нь 1,5-аар бууруулж байгаа дүн дээрээ нэмээд ийшээ шилжүүлээд үзэхээр нийлбэр дүн нь яг тулж байгаа юм.

Ч.Улаан:  -Нийлбэр дүн нь тулж байна. Энэ яах вэ, дүн нь хөдлөөгүй учраас дэмжье гэж байгаа юм байна л даа. Би үүнийг цаана нь үзэхдээ ер нь энэ хөрөнгө оруулалтынхаа объектуудын үр ашгийн үзүүлэлтийг бид нухацтай авч үзэхгүй бол болохгүй нь ээ. Одоо энэ хасагдаж байгаа гурван объект, бууруулж байгаа нэг объект чинь ирэх оны төсөв дээр хөрөнгө оруулалт нь дахиад л ороод ирнэ. Тэгээд нөгөө үр ашиг чинь байхгүй болно. Энэ чинь аягүй бол юун дээр л орж ирнэ шүү дээ. Тийм учраас ерөөсөө хөрөнгө оруулалтын объектуудыг, одоо энэ яригдаад байгаа хийсэн хийгээгүй.

Сая хоёр санал хураачихлаа, төсөвт юунуудыг нь хасчихлаа. Энэ чинь дандаа төсөвт өртөг нэмэгдүүлчихсэн, нэмэлт ажил хийчихсэн тэгээд төсвөө шинэчилж батлаагүй зөрчилтэй объектууд л байгаа хэрэг шүү дээ. Тэгэхээр үүнийг бүхэлд нь тогтоол дотор байгаа заалтаа хөрөнгө оруулалтын үр ашгийг дээшлүүлэх агуулгын үүднээс гэдэг байдлаар найруулаад ер нь үүнийгээ Байнгын хороон дээр хэдүүлээ нухацтай авч үзье. Тийм ээ?

Ч.Хүрэлбаатар:  -Улаан гишүүн ээ, яг ингэсэн юм билээ. Энэ гурван хасагдаж байгаа объект бол бүгдээрээ 2017 ондоо буюу энэ ондоо дуусна. Та энэ гурван жагсаалтыг үзвэл гурвуулаа 2017 онд дуусахаар байгаа юм. Дээр нь энэ хэмжээний мөнгөнүүд нь ирэх жилээс санхүүжилтээс хасагдахгүй, тендерийн хэмнэлт болгож гаргаж байгаа юм билээ. Уг нь болохгүй байгаа юм.

Ч.Улаан:  -Тэгэхээр асуудлууд байна даа.

Ч.Хүрэлбаатар:  -Үүнийг татъя. Тантай санал нэг байна. Тэгэхээр ийм байгаа юм, тендерийн хэмнэлтээ бид нар хасах ёстой шүү дээ. Угаасаа олгогдохгүй байгаа мөнгө байхгүй юу. Хуваадаг мөнгө биш ээ. Тэгэхээр үүнийг, саналын томьёоллыг дахиж оруулаад тендерийн хэмнэлтүүдийг бүгдийг нь хасаад явчихъя. Тэр зарчмаараа явсан нь дээр байх.

Би ингэж өөрчилье, зохицуулалт биш энэ чинь бүр хасах санал руу орж байгаа юм. Энэ саналыг түр, Барилга, хот байгуулалтын яамныхыг дуудчихъя. Барилга, хот байгуулалтын яамны сайд нь гадаадад томилолттой байгаа, Төрийн нарийн бичгийн дарга Магнайсүрэнг нь дуудъя. Үүнийг түр орхичихъё.

-Улаан гишүүн тодруулъя.

Ч.Улаан:  -энэ зардлаас хасаад нэмэх гээд байгаа  XI.1.49-д гэдэг арга хэмжээ чинь өөрөө сумын төвийн шинэчлэлийн төсөв дээр нэмэх гээд байгаа юм байна шүү дээ. Энэ сумын төвүүдийн шинэчлэлийн асуудал дээд зэргээр завхарсан асуудал шүү. Сүхбаатар аймагт нэг сум гээд энд байж байгаа. Эрдэнэцагаан суманд  хийгдсэн. 5 тэрбум төгрөгийн төсөвт өртөг батлагдсан. Гурван удаа траншейгаа ухаж булсан, одоо ашиглалтад ороогүй, хэзээ орох нь тодорхойгүй ийм объект дээр мөнгө нэмж өгнө гээд ингээд харанхуй тавьчихвал бас учир дутагдалтай байна. Тийм учраас энэ сумын төвийн шинэчлэлийн төслийг бүр жич авч үзэх ёстой. Үүнийг бодлого болгож авч үзэхгүй бол энэ дээд зэргээр завхарсан, дампуурсан ийм ажил, арга хэмжээ болсон шүү гэдгийг би одоо тодотгомоор байна. Энэ дээр хэрхэвч мөнгө нэмэх тухай асуудал байхгүй. Бүр санхүүжилтээ аваад дуусчихсан.

Ч.Хүрэлбаатар:  -Би Улаан гишүүнтэй санал нэг байна. Дэмжиж байна. Энэ саналыг ажлын хэсэг татаж аваад ингэж өөрчиллөө. Саяын тендерийн хэмнэлтийг бид нар эндээс зүгээр хасчихъя. Тэгэхээр ингэж уншъя. Энэ угаасаа гарахгүй мөнгө байхгүй юу.

1.Төслийн хөрөнгө оруулалтын жагсаалтад Барилга, хот байгуулалтын сайдын багцын XI.1.68, XI.1.69,  XI.1.70 дахь заалтуудад тусгагдсан хөрөнгө оруулалтын төсөл, арга хэмжээнүүдийг хасах гэдэг саналаар өөрчлөн найруулж санал хураалт явуулъя.

Ч.Улаан:  -Бууруулахыг нь яах вэ, орхих уу?

Ч.Хүрэлбаатар:  -Хаячихаж байгаа юм. Дараа болъё, угаасаа Засгийн газраас орж ирсэн. Энэ угаасаа олгогдохгүй мөнгө байхгүй юу, тендерийн хэмнэлт гэж. Угаасаа олгогдохгүй мөнгийг хасчих нь дээр л дээ, хий хоосон мөнгө байгаад яах вэ.

Н.Амарзаяа:  -Тэгээд тэр  XI.1.49-д шинээр тавихаар төлөвлөж байгаа төмөр замынхыг 1 тэрбумаар бууруулахыг больж байгаа юм уу? Энэ чинь зайлшгүй хэрэгцээтэй Засгийн газрын.

Ч.Хүрэлбаатар:  -Тэр бууруулах гэдгээ бид нар больчихож байгаа байхгүй юу. Тэгээд зүгээр л тендерийн хэмнэлтийг нь хасчихъя гэж байгаа юм. Энэ яг тендерийн хэмнэлт мөн биз? Над дээр өгсөн бичиг дээр энэ бүгдээрээ тендерийн хэмнэлт гэчихсэн байсан. Нотолгоотой. Энд ярьж байгаа зүйл болгонд тийм гоомой хандахгүй л дээ. 

Саяын саналаар санал хураалт явуулъя. Тендерийн хэмнэлтүүдийг хасъя гэдэг

Санал хураалт. Дэмжье.

Хуралдаанд оролцсон гишүүдийн 76,9 хувь нь дэмжлээ.




2.Уул уурхай, хүнд үйлдвэрийн сайдын төсвийн багцын өөрийн орлогыг 20 тэрбум төгрөгөөр нэмэгдүүлж, үүнээс тус сайдын багцын хөрөнгийн зардалд 3 тэрбум 994.8 сая төгрөг, урсгал зардалд 1 тэрбум 5 сая төгрөгийг тус тус нэмж тусгах. Санал гаргасан: Ажлын хэсэг

-Улаан гишүүн асуулт асууя.

Ч.Улаан:  -Энэ ямар орлогоо нэмээд тэгээд ямар зардлуудаа нэмэх гээд байна вэ? Ер нь ингэж харанхуй хөлийн дүнгээр нэмж болохгүй шүү дээ. Энэ чинь зардлын статья нэг бүрээр нь, арга хэмжээ нэг бүрээр нь хянаад багцлаад ороод ирчихсэн төсвийг ингээд л дүнгээр нь нэмэгдүүлж байдаг, урсгал зардал, хөрөнгийн зардал гэж. Энэ бол болохгүй, хуультай нийцэхгүй гэж би бодож байна. Хэрвээ ингэж оруулах гэж байгаа бол зардлын статья арга хэмжээ тус бүрээр нь үүнийг авч үзэх ёстой. Тийм үү, үгүй юу? Тэгэхээр энэ дээр ингэхээр хуульдаа нийцэж байна уу, үгүй юу гэдэгт хариулт авмаар байна. Мөн задаргаа юмыг нь сонсмоор байна.

Ч.Хүрэлбаатар:  -Ингэж байгаа юм билээ, энэ 2017 онд улсын төсвийн хөрөнгөөр хийсэн геологи, хайгуулын ажлын сонгон шалгаруулалтын орлогоосоо бид нар орлогоо нэмэгдүүлнэ.  Үүнээсээ бид нар Өмнөговь аймагт хийгдэх зэс хайлуулах үйлдвэрийн ажлын холбогдох техник, эдийн засагтай холбоотой судалгаа, шинжилгээний ажлууд, Алт хөтөлбөрийг дэмжих замаар эдийн засгийн бүрдүүлэхтэй холбоотой Алт хөтөлбөртэй холбоотой зардлууд гараад байна. Мөн ашигт малтмалын салбартай холбоотой 1-ийг харьцах нь хэд ч гэнэ вэ, масштабын зураг зохиох ийм судалгааны ажлууд хийж. Өөрөөр хэлбэл, уул уурхай дээр байгаа эдийн засгийн өсөлтийг хангахад чиглэгдсэн төрийн зүгээс хийгдэх энэ ажлууд олон жил орхигдчихсон байсан ажлуудыг бид нар хийх шаардлагатай байна гэдэг. 

Өөрөөр хэлбэл, эдийн засгийн өсөлтийг дэмжих чиглэлийн ийм саналуудыг оруулж ирсэн. Үүнийгээ бид нар өөрсдөө энэ орлогоо нэмэгдүүлээд явна гэсэн ийм зарчмаар энэ саналаа оруулж ирсэн. Ер нь төсөв дээр бид нар өөрөө орлогоо нэмэгдүүлье гэж байгаа үйл ажиллагаа болгоныг дэмжье гэдэг ийм л байр суурьтайгаар энэ саналыг дэмжсэн. Тэгээд та бүгд өөрсдөө шийдээрэй.

-Улаан гишүүн тодруулъя.

Ч.Улаан:  -Орлого нэмэгдүүлье гэж огт санал гарахгүй байгаа юм. Нэг санал гарч байна, энэ бол зүйтэй л дээ. Хэлэлцүүлгийн явцад ерөөсөө орлого нэмэгдүүлье гэдэг санал огт гарахгүй байсан, харин энэ дээр нэг гарч ирлээ. Үүнийг авч үзээд тийм боломж байвал дайчлах ёстой. Харин нэмэгдүүлж байгаа зардлыг бид нар авч үзэх ёстой шүү дээ. Өмнөговьд барих зэс хайлуулах үйлдвэрийн зураг төсвийг улсын төсвөөр хийх юм уу? Би гайхаж байна, үгүй байх гэж бодож байна. Хөрөнгө оруулалтыг нь улсын төсвөөс гаргах юм уу? Үгүй болов уу гэж бодож байна. Тийм учраас нэмэгдүүлэх гэж байгаа зардлын үндэслэл, тайлбар тооцоо нь итгэл үнэмшил төрүүлэхгүй байна гэсэн санал байна. Хэрвээ ингэх гэж байгаа бол хэлэлцүүлгийн явцад үүнийгээ маш тодорхой арга хэмжээ нэг бүрээр нь оруулж ирээрэй. Тэгэхгүй бол ингэж дүнгээр нь баталж болохгүй гэсэн саналыг л би хэлэх гээд байгаа шүү дээ.

Ч.Хүрэлбаатар:  -Энэ дээр ийм юм билээ. Зэсийн баяжмал боловсруулах үйлдвэр барих үйл ажиллагааг эрчимжүүлэхтэй холбоотой зардал гэж байгаа юм. Энэ дээр зэсийн баяжмал боловсруулах үйлдвэрийг улс барихгүй, хөрөнгө оруулалтын зардал бол үүнтэй холбоогүй. Хөрөнгө оруулалтын зардлууд нь болохоор геологийн зураглал. Энэ чинь үндсэндээ 2009 оноос хойш бүрэн хэмжээгээрээ зогсож байгаа салбар. Гадаадын хөрөнгө оруулалт ордог ганцхан салбар маань энэ шүү дээ. Эдийн засгийн өсөлт бол үүнтэй л холбоотойгоор орж ирж байгаа юм. Төсвийн орлогын дийлэнх хэсэг нь энэ салбараас орж ирж байгаа. 

Одоо байгаа зүйл дээрээ геологийн зураглал хийх, нэмүү өртөг орлуулах үйлдвэрүүдийг бариулах ажиллагаатай холбоотой энэ зардлыг нэмж өгөөч ээ гэдэг ийм хүсэлтийг бид нарт тавьсан. Орж ирж бас тайлбар хийсэн. Би бас дутуу, зөрүү буруу ойлгож тайлбар өгч байгаа тайлбар байгаа байх. Геологийн мэдээллийн төвийн материалыг цэгцэлж нэгдсэн сан үүсгэх. Өөрөөр хэлбэл, одоо хүн болгоны анхаарал татаад байдаг тэр лицензтэй холбоотой материалуудыг цэгцлэх, гидро геологийн судалгаа хийх, Улаанбаатар, Эрдэнэт хотын гео экологи, гидро геологийн судалгаа хийх, масштаб нь 1 харьцах нь 1 сая ч гэнэ үү, мянга ч гэнэ үү, масштабын зураг зохиох.

Дээр нь Налайхын уурхайн доогуур налайхад суурин амьдарч байгаа суурьшлын газар доогуур нүүрсний уурхайнууд нь орчихсон юм билээ. Өөрөөр хэлбэл, энэ дээр нэлээн эрсдэл үүсэх магадлалтай учраас бид нар Налайхын уурхайн чичирхийллийн судалгаа зэргийг бид нар хийх шаардлагатай байна гэдэг ийм юмыг ажлын хэсэг дээр авчирч танилцуулаад. Бид нар өөрсдөө үйл ажиллагаагаа сайжруулж орлогоо нэмнэ гэдэг ийм саналыг оруулж ирж байгаа юм. 

Ч.Улаан:  -Геологи хайгуулын зардлыг гэж нэр зааж оруулах хэрэгтэй.

Ч.Хүрэлбаатар:  -Тэгье, үүнийг бид агуулгаар нь найруулаад бичиж болно. 

Санал хураалт явуулъя.

Санал хураалт, гишүүд анхаараарай.

84,6 хувь нь дэмжлээ.

3.Хөдөлмөр, нийгмийн хамгааллын сайдын багц дахь тусгай зохицуулалтын шилжүүлгээс санхүүждэг Өнөр бүл хүүхдийн төвийн 2017 оны батлагдсан төсвөөс 242.0 сая төгрөгийг Засгийн газрын хэрэгжүүлэгч агентлаг Гэр бүл, хүүхэд, залуучуудын хөгжлийн газрын төсөвт шилжүүлэх. Санал гаргасан: Ажлын хэсэг

-Улаан гишүүн асуулт асууя.

Ч.Улаан:  -Энэ яг хүүхдийн төлөө үйл ажиллагаа явуулдаг байгууллагын зардлыг нь хасаад тэгээд удирдах байгууллага, агентлаг руу нь зардал шилжүүлж байгаа нь зөв юм уу? Би буруу гэж бодож байна. Үүнийхээ үндэслэлийг тайлбарламаар байх юм. Яахаараа тэр яг хүүхэдтэй тулж ажилладаг газрынх нь зардлыг хасаад тэд нарыг удирддаг удирдах байгууллагынх нь зардлыг нэмэгдүүлээд байгаа юм бэ? Харин энэ чинь эсрэгээрээ явах ёстой юм биш үү? Энэ ямар учиртай ийм зардал орж ирж байна вэ? Би хувьдаа ойлгохгүй гээд дэмжихгүй заалт байна шүү дээ. Энэ чинь удирдлагын зардал нэмэгдүүлж байгаа л нэг арга шүү дээ. Үйл ажиллагааны зардлыг удирдлагын зардал болгож хувиргаж байна шүү дээ. Тийм үү, үгүй юу? Тайлбар авъя.

Ч.Хүрэлбаатар:  -Нийгмийн бодлого, боловсрол, соёл, шинжлэх ухааны байнгын хороо дэмжчихсэн санал. Тэнд гарсан санал байгаа юм. Нийгмийн бодлого, боловсрол, соёл, шинжлэх ухааны байнгын хороо дэмжсэн энэ саналын тайлбарыг Төрийн нарийн бичгийн дарга Өнөрбаяр дарга та.

Миний зөв, буруу ойлгосон байж магадгүй. Чиг үүрэгт өөрчлөлт орсонтой холбоотой юм уу гэж ойлгосон. Уг нь Номтойбаяр сайд байсан даа.

-Ажлын хэсгийн 1 дүгээр микрофон.

Г.Өнөрбаяр: -Улаан гишүүний асуултад хариулъя. Энэ Хүүхдийн эрхийн тухай хуулиар бол хүүхэд, гэр бүлийн асуудал эрхэлсэн төрийн захиргааны байгууллагууд сургалт, сурталчилгааны мэдээллийн төвтэй байна. Мөн Гэр бүлийн хүчирхийлэлтэй тэмцэх тухай хуулиар бол улсын төсвийн хөрөнгөөр түр хамгаалах байртай байна гэсэн ийм заалтууд байгаа юм. Энэ хуулийг хэрэгжүүлэх хүрээнд үндсэндээ өөрөөр хэлбэл, манай дотроо зохион байгуулалт хийгээд хуулийг хэрэгжүүлэх хүрээнд энэ нэг дээр байгаа орон тоог нөгөө рүү нь шилжүүлж байгаа ийм ажиллагаа байгаа юм. Өнөр бүл төвийн хувьд бол нийт хүүхдүүдийн тоо 156, ажилтнуудын тоо 136 буюу эндээс тодорхой хэмжээний орон тоог ийш нь шилжүүлэх боломжтой гэсэн ийм л асуудал яригдсан юм.

Ч.Хүрэлбаатар:  -Орон тоо шилжүүлэхтэй холбоотой юм уу. Үйл ажиллагаанд ямар өөрчлөлт орж байна гэнэ ээ?

Г.Өнөрбаяр:  -Үйл ажиллагаанд бол ийм юм байгаа юм. Гэр бүлийн хүчирхийлэлтэй тэмцэх тухай хуулиар бол улсын төсвийн хөрөнгөөр түр хамгаалах байртай байна гэж байгаа юм. Тэр түр хамгаалах байран дээр л ажиллах ажилтнуудыг ийшээ гаргах шилжүүлэх ийм ажлууд байгаад байгаа юм.

Ч.Хүрэлбаатар:  -Гэр бүлийн хүчирхийлэлтэй тэмцэх тухай хууль батлагдсантай холбоотойгоор чиг үүрэг дээр жаахан яаж байгаа юм байна гэж ойлгосон.

Г.Өнөрбаяр:  -Чиг үүргийн л өөрчлөлт байгаад байгаа юм.

Ч.Хүрэлбаатар:  -Улаан гишүүн тодруулъя.

Ч.Улаан:  -Энийг ч би нэг их сайн ойлгохгүй байна. Оновчтой биш арга хэмжээ гэж бодож байна. Ер нь яам нь ингээд Засгийн газрынхаа оруулаад ирчихсэн бодлогын арга хэмжээг ажлын хэсэг дээгүүр гүйж яваад өөрчлүүлж байдаг чинь зөв юм уу? Чойжоо сайд аа, Засгийн газрынхаа бодлоготой санал нэгдэхгүй агентлаг байна гэж би ойлголоо шүү дээ. Гэхдээ бүр орон тоогоо дотор нь шилжүүлэх нь л дээ. Энэ бол авч үзэх ёстой асуудал байх гэж бодож байна. Би хувьдаа дэмжихгүй санал байна.

Ч.Хүрэлбаатар: -Санал хураалт явуулъя. Нийгмийн бодлого, боловсрол, соёл, шинжлэх ухааны байнгын хороо дэмжсэн юм. Уг нь Улаан гишүүний хэлж байгаа зөв зүйл шүү дээ. Засаг дээрээ шийдээгүй байж, тэгээд Байнгын хороогоо оруулж ирж шийддэг. 

-Засгийн газраа давж заалдаж байгаа асуудал гэж байна.

Санал хураалт явуулъя.

68,2 хувиар дэмжигдлээ.

4.Төслийн хөрөнгө оруулалтын жагсаалтын XI.1.14-д тусгагдсан “Сумын төвийн шинэчлэл хөтөлбөрийг хэрэгжүүлэх, соёлын төвийн барилга /Дорноговь, Замын-Үүд сум/, хэрэгжих хугацаа 2013-2017 он, төсөвт өртөг 5 тэрбум 844.1 сая төгрөг, 2017 онд санхүүжих дүн 756.6 сая төгрөг”  гэсэн төсөл, арга хэмжээг “Сумын төвийн шинэчлэл хөтөлбөрийг хэрэгжүүлэх, 100 ортой эмнэлэг /Дорноговь, Замын-Үүд сум/, төсөвт өртөг 4 тэрбум 506. сая төгрөг, 2017 онд санхүүжих дүн 633.0 сая төгрөг” гэж өөрчлөх. Санал гаргасан: Ажлын хэсэг. Эдийн засгийн байнгын хороон дээр хэлэлцэгдээд дэмжигдсэн ийм санал байгаа юм.

Санал хураалт явуулъя.

53,8 хувиар дэмжигдлээ.

5.Хуулийн төсөлд зүйл, заалт нэмэгдэх, өөрчлөлт оруулах, хөрөнгө оруулалтын төсөл, арга хэмжээ хасагдсан, нэмэгдсэнтэй холбогдуулан хууль болон хөрөнгө оруулалтын хавсралт дахь зүйл, заалт, арга хэмжээнүүдийн дугаарт  өөрчлөлт оруулах. 

Энэ зүгээр эрхээ авчихаж байгаа, дэмжигдсэн, дэмжигдээгүйгээрээ дугаарт өөрчлөлт орно гэсэн үг.

Санал хураалт. Гишүүд ээ, санал хураалт явж байна, анхааралтай байгаарай.

76,9 хувиар дэмжигдлээ.


Дөрөв.Бусад зарчмын зөрүүтэй санал байгаа:

Найруулгын шинж чанартай саналыг бусад зарчмын зөрүүтэй санал гэж томьёолдог болсон юм байна.


1.Төслийн 1 дүгээр хавсралтын XI зүйлийн XI.1.29, XI.1.31 дэх заалтын "14 дүгээр хорооллын" гэсний өмнө "Орон сууцын" гэж нэмэх. Санал гаргасан: Ажлын хэсэг

2.Төслийн 1 дүгээр хавсралтын IX.3.2.1 дэх заалтын "Хөдөлмөр, нийгмийн хамгаалал, нийгмийн даатгалын салбарын" гэснийг "Хөдөлмөр, нийгмийн хамгааллын салбарын" гэж өөрчлөх. Санал гаргасан: Ажлын хэсэг

Санал хураалт явуулъя.

68,4 хувиар дэмжлээ. 


 НИЙГМИЙН ДААТГАЛЫН САНГИЙН 2017 ОНЫ ТӨСВИЙН ТУХАЙ

ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН 
ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ
1.Улсын төсвийн зарлагын өөрчлөлттэй уялдуулан Нийгмийн даатгалын сангийн орлого, зарлагад өөрчлөлт оруулах. Санал гаргасан: Ажлын хэсэг 

Санал хураалтын дараа эрхээ авч байгаа, зүгээр өөрчлөлт оруулах ийм санал. Нөгөө өөрчлөлт орохоор л өөрчлөлт орно гэсэн тийм агуулгаар.
Ч.Улаан:  -Ойлгомжтой шүү дээ, бид нар хэдээр өөрчлөхийг нь баталж өгдөг болохоос биш дагаад өөрчлөлт орох уу, үгүй юу гэдгийг баталдаг юм биш шүү дээ. Хаашаа янзын юм бэ.
Ч.Хүрэлбаатар:  -Тэр тоо нь тодорхой болж өгөхгүй байгаад байгаа юм.
Ч.Улаан:  -Тэрийгээ тодорхой болгоод хураалгах ёстой байхгүй юу. Тэрийг өөрчилнө гэдгийг бид бүгд ойлгож байна шүү дээ.
Ч.Хүрэлбаатар:  -Татлаа. Уучлаарай, Улаан гишүүн ээ.

Санал татлаа.

Төсвийн байнгын хорооны санал хураалт дууслаа.

Одоо бусад Байнгын хорооноос ирүүлсэн санал дээр санал хураалт явуулна. Энэ дээр ийм байгаа. Бусад Байнгын хорооноос ирсэн нийт санал дээр урсгал зардлыг 5,5 тэрбум төгрөгөөр нэмэгдүүлье, хөрөнгө оруулалтын зардлыг 11,7 тэрбум төгрөгөөр нэмэгдүүлэх ийм саналууд ирсэн байгаа. Тэгээд саналаа бодож өгөөрэй л гэдгийг хэлэх гэсэн юм.

Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслийн талаар Улсын Их Хурлын Байнгын хороодоос ирүүлсэн саналууд.
Нэг. Аюулгүй байдал, гадаад бодлогын байнгын хорооны санал.
1.Монгол Улсын Ерөнхий сайдын төсвийн багцын урсгал зардалд изотоп конторын хадгалах байгууламжуудын засвар, үйлчилгээний зардал бол 96.9 сая төгрөгийг нэмж тусгах. Санал гаргасан: Улсын Их Хурлын гишүүн Энхбаяр, Аюулгүй байдал, гадаад бодлогын байнгын хороо дэмжсэн ийм санал байна.

Урсгал зардал нэмэгдүүлж байгаа зардал байна.

-Энхбаяр гишүүн хэлье, дараа нь Амарзаяа гишүүн тайлбарлая.
Ж.Энхбаяр:  -Улсын онц чухал объект изотоп контор гэж байдаг. Цацраг идэвхт үүсгүүрүүдийг ашигласан тоног төхөөрөмжүүдийг хадгалдаг. Энэ хадгалалтын горимд нь нэлээн ноцтой байгаад байгаа, алдаа гараад эхэлчихсэн. Тэгээд үүнийг би гишүүдийн мэдээлэлд, анхааралд оруулмаар байгаа юм. Хэрвээ энд 90-ээд сая төгрөгийн засварын асуудал байгаа юм. Энэ засварыг хийгээгүйтэй холбоотойгоор энд цацраг идэвхт үүсгүүрүүд алдагдах, битүүмж нь орчныг бохирдол үүсгэх гээд дараагийн уршигтай үр дагавар нь их өндөр болох вий гэдэг зүйл байгаа юм. Тэгээд бид нар тэр изотоп конторыг очиж үзлээ л дээ. Тэгэхээр энэ дээр жаахан анхааралдаа аваад 90-ээд сая төгрөгийн засвар, дээвэр байгаа юм билээ. Дээврийг яаралтай янзлах. Нурах ийм байдалд орчихсон байгаа юм. Тийм болохоор бид нар ярилцаж байгаад, үүнийг яаралтай засахгүй бол болохгүй нь ээ гэдэг ийм санал өгсөн юм.
Ч.Хүрэлбаатар:  -Амарзаяа гишүүн.
Н.Амарзаяа:  -Надад ийм санал байна л даа. Бусад Байнгын хорооноос төсвийн тодотгол хэлэлцэж байгаатай холбоотой урсгал зардал, хөрөнгө оруулалтуудын зардлыг нэмэгдүүлэх саналуудыг Төсвийн байнгын хорооны гишүүд ч гэсэн санал тавьж байгаа. Бүх Улсын Их Хурлын гишүүд энэ санал дээр санал нэг байгаа л даа. Тэгэхээр одоо хэлэлцээд л, мэдээж хөрөнгө төсвийнхөө орлого, зарлагынхаа балансад тулгуурлаж л энэ асуудал шийдэх ёстой л доо. Тэгэхээр мэдээж энд асар олон асуудлууд байна. Тэгэхээр энэ дээр горимын санал гаргаад чухам яах байдаг юм бэ. Байнгын хорооны дарга, Сангийн сайд хоёр ямар байр, суурьтай байгаа юм бэ? Бид нар бол бүгдийг нь дэмжээд явах хүсэлтэй байгаа. 

Гэтэл 5,5 бүр 17 тэрбумаар нэмэгдүүлэхийн тулд ямар боломж нөхцөлүүд байна вэ, эсхүл орлого талдаа аль орлогыг нэмэгдүүлэх боломж байна вэ гэдгийгээ ярьж горимын энэ асуудлаа шийдсэний дараа энэ асуудлыг хэлэлцэх нь зөв байх аа гэсэн ийм саналтай байна. Сайдын багцаас сайдын багц руу шилжиж байгаа, одоо хөрөнгө эх үүсвэр нь баталгаатай бий болчихсон тэр асуудлуудыг бол дэмжээд явна. Тэрнээс бусдыг нь яах вэ гэдэг асуудал.
Ч.Хүрэлбаатар:  -Эхлээд би Амарзаяа гишүүний асуултад хариулъя. Энэ саналыг одоо жишээлбэл, Төсвийн байнгын хороо энэ саналыг хураалгахгүй гэдэг эрх мэдэл бидэнд байхгүй. Энэ саналыг хэзээ хураалгахгүй байх боломжтой вэ гэвэл санал гаргасан гишүүн өөрөө татаж авсан тохиолдолд бид нар хураалгахгүй байж болно. Бусдаар бид нар Их Хурлын гишүүдийн эрхэнд халдсан ийм зүйл байгаа юм. Тэгэхээр хураагаад унагаагаад явна гэсэн үг.

Энхбаяр гишүүн ээ, одоо би өөрийнхөө зовлонг хэлье. Зардал болгоныг аягүй гоё үндэслэлээр бид нар тайлбарлаад, их олон үндэслэлээр энэ зардал байх ёстой гэдэг зүйл яригдаад байгаа юм. Сүүлийн хоёр, гурван хоногт энэ Төсвийн байнгын хорооноос гарч ажиллаж байгаа ажлын хэсэг бол хүмүүсийн дургүй, зэвүү хоёрын зэрэг хүргэж байгаа. Аягүй гоё тайлбаруудыг бид нар аль, алийг нь үнэхээр тийм гэхэд үнэхээр улс орныхоо эдийн засгийг, улс орны ирээдүйг харж гэж тайлбар хэлж байгаа. Ихэнхийг нь унагааж байгаа, уучлаарай. Бид нар тэгээд саналаа өгөөд явна. Хэрэв үнэхээр шаардлагатай бол Засгийн газар өөрөө нөөцөөсөө гаргаад. 
Ж.Энхбаяр:  -Бид нар ажлаа хийгээд л өгчихлөө, анхаараарай болохоо байж байна шүү гэдгийг.
Ч.Хүрэлбаатар:  -Та татах уу, үгүй юу?

Санал хураалт явуулъя. Аюулгүй байдал, гадаад бодлогын байнгын хороо дэмжсэн санал юм байна. Тэгэхээр бид нар эсрэг санал өгч байж унагаана гэсэн үг, зөв биз. Энэ дэмжсэн санал учраас бид нар эсрэг санал өгч байж унах ёстой зүйл. Энхбаяр гишүүний санал.

Санал хураалт явуулъя. 

Дэмжсэнгүй.

2. Хууль зүй, дотоод хэргийн сайдын төсвийн багцад шилжсэн эрүүл мэндийн даатгалын сангаас санхүүжих 196 эмнэлгийн ор, хоногийн зардлын 1.8 тэрбум төгрөгийн төсвийг Батлан хамгаалахын сайдын төсвийн багцад шилжүүлэх
. Санал гаргасан: Улсын Их Хурлын гишүүн Ж.Энхбаяр, Аюулгүй байдал, гадаад бодлогын байнгын хороо дэмжсэн ийм санал байна.

Энхбаяр гишүүн, Энх-Амгалан гишүүн, тэгээд Нямдорж гишүүн. Тайлбар, асуулт.

-Энхбаяр гишүүн тайлбараа өгье.
Ж.Энхбаяр:  -Цэргийн нэгдсэн төв эмнэлэг төрийн албан хаагчийн хажуу талын эмнэлэг хоёрыг нэгтгээд нэгдсэн үйл ажиллагаа явуулж ирсэн. Тэгээд шийдвэр гаргасан, тэндээс орон тоо, бүтцийг салгасан. Гэхдээ энэ бусад тоног төхөөрөмж, техникийн бусад асуудал нь шийдэгдээгүйтэй холбоотойгоор төрийн албан хаагчийн эмнэлгийн ажил нь, үйл ажиллагаа нь эхлээгүй байгаа. Ачаалал Цэргийн төв эмнэлэг дээрээ хэвээрээ явж байгаа. Үндсэндээ 196 оронд ноогдох төсөв, санхүүг энд энэ эмнэлэг ашиглалтад ортол тэнд нь төсвийг нь дэмжлэг үзүүлж явахгүй бол үндсэндээ эмнэлгийн цалин хөлс, хүнс, эм, тариа хангамж үндсэндээ зогсох бодит байдалд орсон байгаа юм. Энэ бол төсвөө нэмэгдүүлж байгаа зүйл биш, Хууль зүйн сайдын багцаас Батлан хамгаалах сайдын багц руу шилжүүлээд энэ үндсэн гүйцэтгэж байгаа үүрийг нь л хангаад явах асуудал байгаа юм. 

Аяндаа Хууль зүйн харьяа эмнэлэг нь ашиглалтад ороод юм нь жигдрэхээр орон тоо юм нь аяндаа шилжээд л явна. Одоо бол салгах тушаал гарсан боловч төрийн тусгай албан хаагчдын эмнэлгийн ажилтан, албан хаагчид нь Цэргийн төв эмнэлэг дээр ажиллаж, үүрэг гүйцэтгэж яваад байгаа юм. Бүх цагдаа, шүүх, дотоодын цэргийн албан хаагчид  Цэргийн төв эмнэлэг дээр хэвтсэн, үйлчлүүлсэн хэвээрээ байгаад байдаг. Тийм зохицуулалтын. Засаглал өөрөө салбар дотор нь зохицуулчихвал болохоор зүйл байсан. Асуудал нь жаахан хүндрээд. Мөнгө нь энд Хууль зүйн яаман дээр байгаад байдаг, ашиглагдахгүй байгаад байдаг. Тэнд ажил нь явагдаад байдаг ийм зүйл үүссэн.
Ч.Хүрэлбаатар: -Энх-Амгалан гишүүний микрофон өгье.
Б.Энх-Амгалан:  -Баярлалаа. Өчигдөр бид нар Аюулгүй байдал, гадаад бодлогын байнгын хороон дээр хэлэлцэж байхад Батлан хамгаалах сайдын төсөв 9,3 тэрбумаар танагдсан юм билээ. Тэгээд 106 сая төгрөг цалин, хөлсний зардлаас нь хасагдсан юм билээ. Тэгээд одоо хүн амын орлогын албан татвар, нийгмийн даатгалын шимтгэлд 3 тэрбум төгрөгийн өртэй гэж мэдээлэл өгч байсан. Тэгээд үүнтэй холбоотойгоор энэ эмнэлгийнх нь асуудал дээр 60 гаруй албан хаагч Африкт үүргээ гүйцэтгээд албаа хаагаад явж байгаа. Тэрний оронд нэмж хүн авах бололцоо боломж байхгүй. Одоо бол хүмүүс нь давхардсан, давхар ажил эрхэлж байгаа. Тэгээд энэ Хууль зүйн сайдын багцад 1 аравны хэдэн тэрбум төгрөг одоо байж байгаа юм билээ л дээ, хөдөлгөөгүй. Үүнийг нь хэрвээ өгөхгүй бол эм тариа, эмнэлгийн үйлчилгээ ажил бүгд зогсох ийм аюулд оччихоод байгаа юм. Намар гэхэд бид нар ямар ч бензингүй зогсоно гэдэг ийм юмыг хэлж байгаа юм.

Дээр нь тэр хүмүүсийн цалин хөлсийг нэмэх бололцоо боломж юу ч байхгүй, ачаалал их өндөртэй. Байнга 560-600 гаруй хүн эмнэлэгт хэвтэж эмчлүүлж байгаа. Авахгүй гэх эрх байхгүй. Цус нөжөө гоожуулж ирж байгаа, хордчихоод ирж байгаа, хэцүү нөхцөл байдалд орчихоод ирж байгаа хүмүүсийг авахаас өөр ямар ч арга байхгүй. Тэгэхээр эмнэлгийн үйлчилгээ тусламж үзүүлэх шаардлага хэрэгцээ заавал байгаа. Энийг Хууль зүйн сайдын багцаас заавал шилжүүлээд ийш нь өгөхгүй бол бид нар үйл ажиллагаагаа явуулж чадахгүй нь ээ. Угаасаа тавигдсан төсөв нь энд зориулагдаж тавигдсан төсөв гэдгийг 
хэлж байсан юм. Тийм учраас Төсвийн байнгын хорооны гишүүд энэ Хууль зүйн сайдын багц дээр байгаа энэ мөнгийг нь Батлан хамгаалах сайдын багц руу шилжүүлж өгөөч ээ гэж хүсээд байгаа юм. Үүнийг дэмжиж өгөөч.

Ч.Хүрэлбаатар:  -Нямдорж гишүүний микрофон өгье.
Ц.Нямдорж: -Барилгынх нь урд корпус ашиглалтад ороод удаж байна шүү дээ. Хойд тал нь 7 сарын 1-нд ажил нь дуусах юм гэнэ билээ. Тэгээд цаашаа үйл ажиллагаагаа явуулах юм гэсэн. Тэрэнд нь шаардлагатай 1,8 тэрбум төгрөг энэ. Үүнийг тийш нь шилжүүлж болохгүй. Хэрэггүй юманд, Засгийн газар тэнд учруулчихсан байхад Их Хурал тэнд нь хутгалдаж ийм юм хийж болохгүй ээ. Тэгээд Засгийн газар түүгээрээ л зохицуулдаг юм байгаа биз. Тийм учраас энэ саналыг дэмжих боломжгүй, гишүүд дэмжиж өгөөрэй.

Ер нь энэ төрийн албан хаагчдын эмнэлгийг зовоохоо больчихмоор байна аа. Ямар их тарчилдаг тавилантай төрчихсөн юм. Мөн ч их зовоож байна. Цаад тал нь бас Чингэлтэй дүүргийн иргэдэд үйлчлэх юм шүү дээ. Би орж үзсэн, ажил нь явж байсан. Өдрөөс өдөрт үзүүлдэг албан хаагчдынх нь тоо нэмэгдэж байгаа. 260 ортой хэвтүүлдэг барилгын ажил эхлээд хоёр сарын хугацаа өнгөрч байна. 7 сарын 1-нд дуусгахаар юм билээ. Тэгээд энэ үйл ажиллагаагаа явуулж эхэлнэ. Үүнийг битгий оролдоорой гэж би гишүүдээсээ хүсэх байна.
Ч.Хүрэлбаатар:  -Оюунчимэг гишүүн.
М.Оюунчимэг:  -Сая Нямдорж гишүүний хэлснийг 100 хувь дэмжиж байна. Үүнийг бас гишүүд ойлгож дэмжиж өгөөрэй гэж бодож байна. Яагаад гэвэл энэ яг саяын төрийн тусгай хамгаалалт, дээрээс нь Чингэлтэй дүүргийн иргэдэд үйлчлэх ганц нэгдсэн эмнэлэг. Ямар ч эмнэлэг Чингэлтэй дүүргийн иргэдэд байхгүй. Тэгээд сонгуулийн өмнө ч манай иргэд очоод хэлж байсан, өмнө нь Нийгмийн хамгааллын сайд байсан, Засгийн газрын хурлаар ороод шийдэгдсэн, Чингэлтэй дүүргийн иргэдэд үйлчлэх эмнэлэг болчихсон гээд тэгээд байсан. Одоо бас Чойжоо сайд, энэ 1 аравны хэдэн тэрбум төгрөг дотор наадах чинь яг нэг хэсэг нь Чингэлтэй дүүргийн иргэдэд үйлчлэх зориулалт бүхий эмнэлэг гээд Засгийн газрын шийдвэр гарчихсан гэж хэлээд байгаа юм. Тэгээд одоо болохоор зүгээр нэг тасаг ажиллаж байна гэж яриад байх юм. Энэ дээр та бас хариулт өгөөч. Энэ 1,5 тэрбум, тэр Цэргийн тусгай эмнэлэг нь өөрөө бас Чингэлтэй дүүргийн иргэдэд үйлчлэх бүхий гэдэг нэр нь цуг явж байгаа юу, үгүй юу?
Ч.Хүрэлбаатар:  -Бямбацогт сайд нь өөрөө ямар байр суурьтай байгаа юм бол?

-Батнасан гишүүн.
О.Батнасан:  -Төрийн тусгай албан хаагчдын нэгдсэн эмнэлэгтэй холбоотойгоор энэ одоо зөвхөн амбулаторийн үйлчилгээ үзүүлж байгаа ийм л зүйл л дээ. 7 сарын 1-ээс хэвтэн эмчлүүлэх тасаг нь нээгдэх юм билээ. 7 сарын 1-ээс хэвтэн эмчлүүлэх тасаг нь нээгдчихээр энэ хэвтэн эмчлүүлэгчдийн даатгалд зориулсан мөнгө л юм билээ. Тэгээд Хууль зүйн сайдын багцад суучихсан ийм мөнгө юм билээ. Манай Энхбаяр даргын хэлж байгаа 3 тэрбум төгрөгийг яаж нөхөх вэ гэдэг асуудал бол Батлан хамгаалах яамны сайдын өөрийнх нь л асуудал байх. Тийм  л юм байгаа юм байна.
Ч.Хүрэлбаатар:  -Бямбацогт сайд нь өөрөө ямар байр суурьтай байгаа юм бол?
О.Батнасан: -Эмнэлгийнх нь хүн байгаа бол эмнэлгийн хүний хариултыг.
Ч.Хүрэлбаатар:  -Эмнэлгийн хүн байгаа юм уу?

-Өөрийгөө танилцуулаарай.
Л.Баттөр: -Төрийн тусгай албан хаагчдын нэгдсэн эмнэлгийн захирал Баттөр байна. Асуултад хариулъя. Эмнэлэг бол 1 сарын 1-ээс албан ёсоор амбулаторийн тусламж үйлчилгээний үйл ажиллагаагаа эхлээд явж байгаа. Энэ эхний 3 сарын эмнэлгийн тусламж үйлчилгээний нэгдсэн дүн гарсан байгаа. Энэ дээр Төрийн тусгай албан хаагчдын нэгдсэн эмнэлэг бол нийтдээ 52358 хүнд эмнэлгийн тусламж үйлчилгээ үзүүлээд байгаа. Цэргийн эмнэлэгтэй харьцуулаад хэлбэл цэргийн төв эмнэлэг маань эхний 3 сарын байдлаар 24226 хүнд тусламж үйлчилгээ үзүүлсэн байгаа юм. Энэ бол манай эмнэлгийн ачаалал ойролцоогоор 2,2 дахин илүү ийм ачаалалтай ажиллаж байгааг харуулж байгаа.
Ч.Хүрэлбаатар:  -Баттөр захирал аа, ойлгож байгаа. Яг энэ зардлыг танай дээр байгаа 1,8-ыг авахыг та нар дэмжиж байна уу, дэмжихгүй байна уу?
Л.Баттөр:  -Энэ шилжүүлэх асуудлыг мэдээж дэмжихгүй. Энэ даатгалаас орж байгаа мөнгө бол 7 сарын 1-ээс болон одоо амбулаториор үйлчлүүлж байгаа шинжилгээ, оношилгоо хийлгэж байгаа бүх хүмүүст.
Ч.Хүрэлбаатар:  -Өөрөөр хэлбэл, энэ мөнгийг шилжүүлчихвэл танай үйл ажиллагаа зогсоно гэсэн үг үү?
Л.Баттөр:  -Үйл ажиллагаа, эмнэлгийн хэвтэн эмчлүүлэх үйл ажиллагаа явах боломжгүй. Чингэлтэй дүүргийн иргэдэд бас үйлчилж байгаа.
Ч.Хүрэлбаатар:  -Ойлголоо, баярлалаа.

-Энхбаяр гишүүний микрофоныг өгье.
Ж.Энхбаяр:  -Цэргийн төв эмнэлэг маань өөрөө Баянзүрх дүүрэг, Налайх, Багануур, Багахангай гээд үндсэндээ дөрвөн дүүрэг. Улсын хэмжээний бүх хордлого, хутга мэс, буу сум, ингээд онцгой үүрэгтэй ажилладаг. Дээрээс нь хүүхдийн 50 ор нэмчихсэн, одоо 560 ор дээр хүүхдийн 50 гээд 600 ортой. Амбулатори гэдэг чинь өөр. Ортой эмчилнэ гэдэг чинь тэрний цаана бусад урсгал зардал, хангалтын асуудал гардаг. Тэгэхээр бүгдээрээ анхаарлын төвд өгч байгаа нь Сангийн яам төсвийн юм хийхдээ жаахан алдаад хоёр эмнэлгийг буцааж салгахдаа тооцоогоо буруу хийсэн юм гарч ирж байгаа юм байна.

Ингээд 9 сар гэхэд  Цэргийн төв эмнэлэг өөрөө үйл ажиллагаа явуулах боломжгүй болно гэж. Энийг анхаарлын төвд л аваачиж байгаа юм. Ийм байна шүү, Сангийн яамныхан анхаараарай. Тэртэй тэргүй учрах асуудал. Эм байхгүй болно, хүнс байхгүй болно, хангалт байхгүй болно. Үүнийг сайн тооцоорой гэж байгаа юм. Сангийн яам маань жаахан тооцоо муутайхан шиг алдаатай хийж өгөөд тэгээд тэнд асуудлыг үүсгэж байгаа юм. Тэртэй тэргүй бий болох асуудлыг манай харьяалж байгаа Байнгын хорооны хувьд очиж үзээд, хараад тоо баримтыг хараад асуудал байна шүү гэдгийг нь анхаарлын төвд оруулж байгаа юм шүү. Ингээд протоколд нь үлдээд яваг.
Ч.Хүрэлбаатар:  -Ойлголоо. Санал хураалт явуулъя. Татчихсан нь дээр байх аа даа. Татчихвал их зүгээр байна. Яагаад гэвэл, Энхбаяр гишүүн татахад бэлэн л байна. Татчихвал энэ дараа нь дахиж яригдахгүй. Одоо бүхэл бүтэн үйл ажиллагаа явуулж байгаа эмнэлгийн зардлыг нь авчихаж байгаа юм шиг харагдаж байгаа юм. Татчих нь Энхбаяр гишүүн ээ, их оновчтой болов уу?
Ж.Энхбаяр: -Энэ засгийн л ажил байхгүй юу.
Ч.Хүрэлбаатар:  -Тийм ээ, тийм. Засгийн ажил дээр хоёр сайд юм дутуу орхичихсон. Тэгээд бид нар одоо үйл ажиллагаа явуулж байгаа зардлыг нь авах маягаар энэ асуудалд хандаж болохгүй байх. Та татчихвал их талархахаар байна.

-Баярлалаа. Энхбаяр гишүүн санал татаж байна.

Дараагийн санал.
3. 2017 оны төсвийн тодотголд Гадаад харилцааны сайдын урсгал зардлыг 4 тэрбум 493.0 сая төгрөгөөр, Батлан хамгаалах сайдын урсгал зардлыг 3 тэрбум 850.0 сая төгрөгөөр тус тус нэмэгдүүлснийг хасах. Санал гаргасан: Улсын Их Хурлын гишүүн Пүрэвдорж. Аюулгүй байдал, гадаад бодлогын байнгын хороо дэмжээгүй санал.

Энэ бол Пүрэвдорж гишүүн ээ, Төсвийн байнгын хорооны ажлын хэсгийн саналаар илүү, дутуу урсгал зардлуудыг бид нар 2017 онд батлагдсан төвшинд нь очиж буулгах санал гаргаад тэр дэмжигдчихсэн юм. Тэгэхээр агуулгаараа энэ дотор ороод явчихсан гэсэн үг. Та татчих уу?

-Энх-Амгалан гишүүн санал хэлье гэж байна.
Б.Энх-Амгалан: -Энэ өчигдөр бас л Гадаад харилцааны сайд, Батлан хамгаалахын сайд хоёр хэлсэн юм л даа. Тэр нь юу вэ гэхээр гадаад харилцааны урсгал зардал буюу валютын ханшны өөрчлөлттэй холбоотойгоор гадаадад байж байгаа дипломат төлөөлөгчийн газар ажиллаж байгаа хүмүүсийн цалин байхгүй юу. Тэр хүмүүсийн цалинг одоо эндээс хасаад хаячихаар ямар юмаараа цалинжих юм бэ? Тэгээд энийг хасъя гээд зогсоод байж болохгүй шүү дээ. Хоёр дахь нь ОХУ-д байгаа Элчин сайдын байр энэ чинь доороосоо усанд автаад хана нь хагарчихсан нурж унахад бэлэн байгаа байхгүй юу. Үүний суурийн хүчитгэлийг хийе гэдэг асуудал ярьж байгаа юм. Энэ 180 сая төгрөг байгаа байхгүй юу. Энэ хоёрыг хасчихаар бас нөхцөл байдал хүндрэх гээд байгаа юм. Энийг битгий хасаач гэж байгаа юм.

Хоёр дахь асуудал, Батлан хамгаалах сайдын 3,9 тэрбум гэдэг бол энэ UBM гэдэг багаж, тоног төхөөрөмжийг л өмнөх Засгийн газрын үед авчихсан, тэр нь гааль дээр өдөр болгон үнэ нь нэмэгдээд хэвтээд байгаа. Тэрийг авч ашиглахгүй бол болохгүй гэдэг л зардал юм билээ. Тэгэхээр энэ хоёрыг нь оруулаад явуулчихаач ээ гэж хүсээд байна л даа.
Ч.Хүрэлбаатар:  -Энх-Амгалан гишүүн тайлбар хийлээ.

Санал хураалт явуулъя.

Аюулгүй байдал, гадаад бодлогын байнгын хороо дэмжээгүй саналыг дэмжих санал. Дэмжихгүй гэсэн агуулгаар нь тийм гэдгийг дарна гэсэн үг. Гишүүд кнопдоо анхааралтай хандаарай.

81,8 хувиар дэмжигдлээ.

4. Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 18 дугаар зүйлд тусгагдсан 2017 оны төсвийн жилд орон нутгийн хөгжлийн нэгдсэн сан болон улсын төсвөөс орон нутгийн хөгжлийн санд олгох орлогын шилжүүлэг болох 53 тэрбум 13,5 сая төгрөгийг хасах. Санал гаргасан: Улсын Их Хурлын гишүүн  Пүрэвдорж, Эрдэнэбат, Санжмятав. Аюулгүй байдал, гадаад бодлогын байнгын хороо, Байгаль орчин, хүнс, хөдөө аж ахуйн байнгын хороо, Нийгмийн бодлого, боловсрол, соёл, шинжлэх ухааны байнгын хороо дэмжээгүй ийм санал байна.

Санал хураалт явуулъя.

Дэмжээгүйг дэмжье гэдгээр буюу тийм гэдэг дээр дарж санал хураалт явуулъя.

Санал хураалтаа явуулъя, тийм гэдгийг дарна.

Хуралдаанд оролцсон гишүүдийн 81,8 хувь нь дэмжлээ.
Хоёр. Байгаль орчин, хүнс, хөдөө аж ахуйн байнгын хорооны саналууд.

1.Байгаль орчин, аялал жуулчлалын сайдын багцад бороо, хур тунадас оруулах зориулалтаар газрын генераторын түлш 500 ширхэг, борооны пуужин 1000 ширхэг авахад шаардагдах 420 сая төгрөгийг нэмж тусгах. Санал гаргасан Улсын Их Хурлын гишүүн Я.Содбаатар, Байгаль орчин, хүнс, хөдөө аж ахуйн байнгын хороо дэмжсэн ийм санал байна. Урсгал зардлыг нэмсэн ийм санал байна.

Дэмжсэн санал учраас унагаах ёстой санал л даа. Кноп дарахгүй байж болно.

Санал хураалт явуулъя. Тийм гэдгийг дарж болохгүй. Засгийн газар өөрсдөө шийдчих хэмжээний л зардлууд шүү дээ. Валютын сан энийг ав гэж хэлээгүй юм билээ.

2.Хүнс, хөдөө аж ахуй, хөнгөн үйлдвэрийн сайдын багцад жижиг, дунд үйлдвэрлэлийг дэмжих төвийн барилгыг Хан-Уул дүүргийн 2 дугаар хороонд барихад шаардагдах 2 тэрбум 790 сая төгрөгийг нэмж тусгах. Санал гаргасан: Улсын Их Хурлын гишүүн Сарангэрэл.  Байгаль орчин, хүнс, хөдөө аж ахуйн байнгын хороо дэмжээгүй санал байна.

Дэмжээгүй саналыг дэмжье гэдгээр санал хураалт явуулъя. Тийм гэдгээ дарцгаагаарай.

72,7 хувиар дэмжигдлээ.

3.Хүнс, хөдөө аж ахуй, хөнгөн үйлдвэрийн сайдын багцын урсгал зардлыг 2017 оны төсвийн тодотголд 10 тэрбум 292 сая төгрөгөөр нэмэгдүүлснийг хасах. Санал гаргасан: Улсын Их Хурлын гишүүн Б.Пүрэвдорж. Байгаль орчин, хүнс, хөдөө аж ахуйн байнгын хорооны дэмжээгүй санал байна. 

Дэмжээгүй саналыг дэмжье гэдэг санал хураалт явуулъя. Тийм гэдгийг дарах ёстой. Ер нь урсгал зардлуудыг бид нар зарчмын 1 дүгээр саналаар бүгдийг нь хассан учраас энэ давхцаж орж ирж байгаа зүйл.

72,7 хувиар дэмжигдлээ.

4.Байгаль орчин, аялал жуулчлалын сайдын багцын урсгал зардлыг 2017 оны төсвийн тодотголд 1 тэрбум 937 сая төгрөгөөр нэмэгдүүлснийг хасах. Санал гаргасан: Улсын Их Хурлын гишүүн Б.Пүрэвдорж. Байгаль орчин, хүнс, хөдөө аж ахуйн байнгын хороо дэмжээгүй санал байна. 

Дэмжээгүй саналыг дэмжье гэдэг санал хураалт явуулъя. Тийм гэдгээ дарна. Дахиад хэлье, урсгал зардлуудыг Төсвийн байнгын хорооны ажлын хэсгийн саналаар багцалж нэмэхгүй, хуучин хэвэнд нь буцаасан санал дэмжигдсэн байгаа учраас гэдгийг энд дахин хэлье.

63,6 хувиар дэмжигдлээ.
Гурав. Нийгмийн бодлого, боловсрол, соёл, шинжлэх ухааны байнгын хорооны саналууд.

1.Хөрөнгө оруулалтын жагсаалтын XV.3.1-д тусгагдсан Хавдар судлалын үндэсний төвийн сити томографын аппарат /Улаанбаатар, Баянзүрх дүүрэг/, хэрэгжих хугацаа 2016-2017 он, төсөвт өртөг 1 тэрбум 600 сая төгрөг, 2017 онд санхүүжих дүн 1 тэрбум 600 сая төгрөг гэсэн төсөл арга хэмжээний төсөвт өртгийг 500.0 сая төгрөгөөр нэмэгдүүлж үлдэгдэл санхүүжилт болох 500 сая төгрөгийг 2018 оны төсөвт нэмж суутгах. 

Энэ чинь 2017 оны төсөв шүү дээ, 2018 оных биш.

Байнгын хорооны дарга Л.Энх-Амгалан гишүүний микрофоныг өгье.
Л.Энх-Амгалан:  -Энэ манай Байнгын хороогоор дэмжигдсэн санал байгаа юм. Тэгээд гишүүдийг бас дэмжиж өгөөч ээ гэж хүсэж байгаа юм. Тэгэхээр та бүхэн бүгдээрээ санаж байгаа байх. 2017 оны улсын төсөв батлагдахад манай Улсын Их Хурлын гишүүдийн санаачилгаар  Хавдар судлалын үндэсний төвд сити томографын аппарат авах энэ төсвийг суулгаж өгсөн юм, 1,6 тэрбум төгрөгөөр суулгаж өгсөн байхгүй юу. Тэгээд тендер зарлахаар одоо энэ төсөвтөө ерөөсөө багтахаа больчихсон юм байна гээд. Тэгээд үүний төсөвт өртгийг нь 500 саяар нэмж тендер зарлахгүй бол энэ тендерт ордог компани байхгүй байна гэсэн ийм Эрүүл мэндийн яам, Хавдар судлалын төвөөс ийм үндэслэлүүд хэлээд байгаа юм.

Манай Засгийн газар бас үүрэг хүлээчихсэн юм билээ. Юу вэ гэхээр, Австрийн Засгийн газраас 7,5 сая долларын төсөл Хавдар дээр хэрэгжиж байгаа. Энэ бол Монгол Улсад байхгүй туяаны аппаратурууд орж ирж байгаа юм билээ. Тэгээд толгой дээр нь тавих гэж байгаа энэ  сити томографыг зайлшгүй авах, цаг алдалгүй авах ийм шаардлага өнөөдөр үүсчихсэн байж байгаа юм.

Өнөөдөр Монгол Улс 100 мянган хүнд харьцуулж байгаа, 100 мянган хүнд харьцуулж байгаа хүнд ноогдох хавдартай хүнийхээ тоогоор үнэхээр дэлхийн дундаж төвшнөөс 8 дахин их. Хүн амынхаа тоогоор хөгжлийн төвшинтэй бусад орнуудтай харьцуулахад 16 дахин их ийм үндэслэлүүд үүсчихсэн байгаа байхгүй юу. Тэгэхээр одоо манай Төсвийн байнгын хорооны гишүүд маань Хавдар судлалын төв дээр авч тавих шаардлагатай байгаа энэ компьютер томографын өртөг 500 саяар нэмэгдээд. Гэхдээ санхүүжилт нь энэ жил 2017 оноос одоо байгаа 1,6 тэрбум төгрөгөөр явчихъя, нэмж байгаа энэ 500 саяыг болохоор 2018 оны улсын төсвийн эх үүсвэр дээр тодотгол болон улсын төсвийн эх үүсвэр дээр тавья гэсэн ийм саналуудыг манай Байнгын хорооны гишүүд дэмжсэн байгаа юм. Үүнийг Төсвийн байнгын хороо бас дэмжиж өгөөч ээ гэсэн ийм саналыг та бүхэндээ хэлж байна.
Ч.Хүрэлбаатар:  -Энэ дээр тендер зарласан Хавдар судлалын үндэсний төвийн захирал нь байгаа юу? Цогцэцэг сайд байна уу?
Л.Энх-Амгалан:  -Цогцэцэг сайд сая Засгийн газрын хуралдаанд орсон байгаа. Эрүүл мэндийн яамныхаас байна уу? Энэ бол тайлбарууд хэлчихсэн. Одоо Нийгмийн бодлогын байнгын хороон дээр дэмжсэн ийм санал. Энхбаяр гишүүн бол энэ тойргоос сонгогдсон гишүүн учраас үүссэн нөхцөл байдлын талаар маш тодорхой ойлголттой байгаа гэж ойлгож байна.
Ч.Хүрэлбаатар:  -Энхбаяр гишүүн тайлбар хэлье.
Ж.Энхбаяр:  -Энх-Амгалан гишүүний гаргасан саналыг дэмжиж өгөөч гэж хүсэж байна. Үнэхээр энэ хавдрын асуудал ноцтой байдалд орчхоод хавдрын эрт оношилгооны асуудал амин чухал болчхоод. Монголын үндэсний хэмжээнд үйл ажиллагаа явуулж байгаа ганц Хавдар судлалын үндэсний төв нь орчин үеийн сити аппарат байхгүйгээр бид нар хавдартай тэмцэнэ гэдэг бол үндсэндээ байж боломжгүй зүйл болчхоод байгаа юм л даа. Тэгээд нэлээн ажлыг нь хөөцөлдөөд овоо урагшлуулчихсан. Төсөвт тодотголд нэмэлт суулгаж өгөөд төсөвт дарамт учруулахгүйгээр 2018 ондоо санхүүжилт үлдэгдлийг нь шийдээд явчихмаар ийм шаардлага байгаа юм. 

Энэ үнэхээр үндэсний хэмжээнд, Монгол Улсын 21 аймгаас бүгд энэ төвд ирж эмчилгээ, үйлчилгээ авч байгаа цорын ганц л байгууллага. Энэ үнэхээр Ардын нам үнэхээр бодлого гаргасан л нэг. Бид нар чинь Элэг бүтэн Монгол гээд нэг хөтөлбөр эхэлсэн байгаа. Энэ хүрээндээ цогц шийдээд өгчихвөл том үйл явдал болох гээд байгаа юм гэдгийг хэлэхийг хүсэж байна.
Ч.Хүрэлбаатар:  -Уг нь нэг хариулах хүн. Тендер зарлахаар ингээд компаниуд орж ирэхгүй байна гэж ойлгож болох уу?
Ж.Энхбаяр:  -Үнэ дээр бид нар алдчихгүй юу даа.
Ч.Хүрэлбаатар:  -Тендер зарлахаар 1 тэрбум 600 сая төгрөг авдаг  компьютер томограф байхгүй байна гэж ойлгож болох уу? Орчин үеийн.

-Оюунчимэг гишүүн. Хүндрэлтэйг ойлгосон, асуудлаа зарчмын хувьд ойлгож байгаа. Зүгээр, 1,6 тэрбум төгрөгт багтахгүй байна гэдгийг.
М.Оюунчимэг:  -Яг наад тайлбарыг чинь хэлж байсан. Үндэслэл нь бол зөв л дөө.
Ч.Хүрэлбаатар:  -Худалдан авч чадахгүй байна гэсэн тайлбар хэлж байгаа шүү дээ.

-Энх-Амгалан гишүүн. Товчхон яривал зүгээр байна.
Л.Энх-Амгалан: -Би түрүүн хэлсэн шүү дээ. Австрийн Засгийн газраас хөнгөлөлттэй буцалтгүй тусламжаар 7,5 сая доллараар туяаны аппаратур гэж ийм аппаратур авчирч тавьж байгаа юм билээ. Тэгээд энэ сити гэдэг нь үүнтэйгээ нийлээд цогц  аппаратур болох юм байна. Тэгэхээр сити-г нь сүүлийн үеийн. Эд нар шаардлагуудаа жаахан өндөр болгосон юм билээ. Тэгэхээр төсөвт өртгийг нь жаахан нэмэхээс өөр шаардлага үндэслэл үүсчихсэн. Тэгэхээр бид нар 2,1 тэрбумаар төсөвт өртөг гэж тендер зарлахгүй бол 1,6 тэрбум гэж зарлахаар тендерт ордог компаниуд нь байхгүй байна гэж байгаа юм.
Ч.Хүрэлбаатар:  -Өөрөөр хэлбэл, төсөвт суучихсан энэ арга хэмжээг хэрэгжүүлэхэд төвөгтэй байдал үүсээд байна гэж байгаа юм байна, тийм ээ.

Компьютер томографыг авах өртгийг нэмье, санхүүжих дүнд өөрчлөлт орохгүй гэсэн санал агуулгатай юм байна.

Санал хураалт.

81,8 хувиар санал дэмжигдлээ.

2.Боловсрол, соёл, шинжлэх ухаан, спортын сайдын төсвийн багцад Завхан аймгийн Цагаанхайрхан сумын  75 хүүхдийн цэцэрлэгийн барилгыг ашиглалтад оруулахад шаардагдах 63,8 сая төгрөгийг нэмж тусгах. Санал гаргасан: Улсын Их Хурлын гишүүн Я.Санжмятав. Нийгмийн бодлого, боловсрол, соёл, шинжлэх ухааны байнгын хороо дэмжсэн санал байна.

Санал хураалт явуулъя. Дэмжчих юм бол өртөг нэмэгдэх л юм байна.

Дэмжигдсэнгүй.

3.Боловсрол, соёл, шинжлэх ухаан, спортын сайдын багцын хөрөнгө оруулалтын жагсаалтад Говьсүмбэр аймгийн 100 ортой  хүүхдийн цэцэрлэгийн барилгын үлдэгдэл санхүүжилт 482.0 сая төгрөгийг нэмж тусгах. Санал гаргасан: Улсын Их Хурлын гишүүн Г.Мөнхцэцэг. Нийгмийн бодлого, боловсрол, соёл, шинжлэх ухааны байнгын хороо дэмжсэн санал байна.

Санал хураалт явуулъя. Дэмжсэн санал учраас үгүй л гэдэг санал. Зардал нэмэх гээд байна.

9,1 хувьтай, санал дэмжигдсэнгүй.

4.Боловсрол, соёл, шинжлэх ухаан, спортын сайдын багцын хөрөнгө оруулалтын жагсаалтад Багануур дүүрэгт 320 ортой хүүхдийн бага сургуулийн барилгад шаардагдах 3.2 тэрбум төгрөгийг нэмж тусгах. Санал гаргасан: Улсын Их Хурлын гишүүн Цогзолмаа. Нийгмийн бодлого, боловсрол, соёл, шинжлэх ухааны байнгын хороо дэмжсэн.

Санал хураалт. Зардал нэмэх гэж байна.

Дэмжигдсэнгүй.

5.Олимп, параолимп наадмын төрөлд багтдаг спортын төрлийн тэмцээнд амжилт гаргасан тамирчдад олгодог нэг удаагийн урамшууллын хэмжээг одоогийн төвшнөөс 50 хувиар нэмж, насан туршид нь олгож байгаа урамшууллыг бүр мөсөн зогсоох. Санал гаргасан: Улсын Их Хурлын гишүүн Билэгт. 
Нийгмийн бодлого, боловсрол, соёл, шинжлэх ухааны байнгын хороо дэмжээгүй саналыг дэмжье гэдэг санал хураалт явуулъя.

100 хувийн саналаар дэмжигдлээ.

6.Хөдөлмөр, нийгмийн хамгааллын яам, Эрүүл мэндийн яам, Боловсрол, соёл, шинжлэх ухаан, спортын яамны дэд сайдуудын төсвийг бүхэлд нь хасах. Санал гаргасан: Улсын Их Хурлын гишүүн Баасанхүү. Нийгмийн бодлого, боловсрол, соёл, шинжлэх ухааны байнгын хороо дэмжээгүй санал байна. Энэ санал бол Пүрэвдорж, Батзандан гишүүний саналтай давхцаж байгаа.

Санал хураалт явуулъя. Дэмжээгүйг дэмжье.

Санал хураалтыг цуцалъя. 

Тэмүүлэн гишүүний картыг ашиглаад Пүрэвдорж гишүүн энэ саналыг тайлбарлая гэнэ.
Б.Пүрэвдорж:  -2015 оны 1 сард яамдын дэд сайд нарын орон тоог танах тухай саналыг гаргаад үүний дагуу шийдэгдэж байсан. Тэгэхээр дэд сайд нар бол ойролцоогоор жилд 10 гаруй тэрбум төгрөгийн зардал гарч байх шиг байна. Тийм учраас төсвийн зардлыг хэмнэх чиглэлд бид бүрэн нэлээн ажлыг хийх ёстой. Тийм учраас яамны дэд сайд болон түүний ажлын албаны төсвийг нь хасчихвал тэр хүмүүсийн орон тоо байхгүй болчихно гэсэн үг.

Дээрээс нь бас нэг ийм асуудал гараад байна. Сумдын болон аймгийн засаг дарга нар хоёр орлогчтой болох асуудал энэ хөдөө маш их байна, аймаг, сумд дээр их байна. Тийм учраас аймаг, сумдын засаг даргын орлогчийг 1 байна, түүнээс дээших орлогчийн зардлыг нь төсвөөс хасчихвал тэр хүмүүсийн орон тоо байхгүй болчихно гэсэн үг. Нийслэл яриагүй байна. Аймаг, сумд гэж ярьж байна. Өөрөөр хэлбэл, одоо жишээлбэл, Ховд аймагт сумын орлогч 2 байх жишээтэй. Энэ бол урьд нь байгаагүй, одоо ч байгаагүй ийм зүйл нийтэд дэлгэрэх нь ээ. Тийм учраас Төсвийн байнгын хороо ялангуяа Хүрэлбаатар дарга энэ 2015 онд энэ саналыг гаргаад дэмжүүлж байсан байна. Энэ асуудал дээр дэмжиж санал хураалгаж өгнө үү гэж хүсэж байна.
Ч.Хүрэлбаатар:  -Би нэг тайлбар хэлчих үү. Аймаг, сумдын орлогч даргын тухай 1 хэвээрээ байгаа. Хууль, эрх зүйн хувьд. Хууль зөрчөөд дураараа дургиж байгаа хүн хаана байгааг, тэрийг бид нар хэлж мэдэхгүй. Гэхдээ тэр бол угаасаа цалинг нь олгож байгаа бол тэр нь аудитаар тогтоогдоод буцаагаад тэр хүн өөрөө төлнө. Тэгэхээр одоо байгаа 1 орлогчтой байгаа гэдэг хууль, эрх зүйн орчин хэвээрээ байгаа. Тэгэхээр таны хэлсэн саяын жишээ бол зүгээр хууль, дүрэм уландаа гишгэж байгаа амьтад. Ер нь тэгээд ний нуугүй хэлэхэд хууль завхруулсан хүмүүс тэгээд очих газраа л очдог. Өөр юм байдаггүй шүү дээ. Тийм учраас тэр зүйл бол байхгүй.

Санал хураалт.

Дэмжээгүй саналыг дэмжье. 

75 хувиар дэмжлээ.

7.Төсвийн орлогод нийгмийн даатгалын шимтгэлийг нэмэгдүүлж байгааг дэмжихгүй, 2017 оны төсвийн тухай хууль батлагдсан түвшинг хэвээр байлгах. Санал гаргасан: Улсын Их Хурлын гишүүн О.Баасанхүү. Нийгмийн бодлого, боловсрол, соёл, шинжлэх ухааны байнгын хороо дэмжсэн санал байна.

Дэмжсэн саналыг тэгээд. Санал хураалт явуулъя. Энэ чинь үндсэндээ 1 дүгээр саналаар ороод шийдэгдчихсэн юм.

Энэ санал дэмжигдээгүй гэсэн үг. Би өгүүлбэрээр нь уншсан учраас.

8. Эрүүл мэндийн сайдын багцын урсгал болон хөрөнгө оруулалтын зардлыг 2017 оны төсвийн тодотгол 20 тэрбум 505,9 тэрбум төгрөгөөр нэмэгдүүлснийг хасах. Санал гаргасан: Улсын Их Хурлын гишүүн Пүрэвдорж.

Мөн ялгаа байхгүй. Зарчмын 1 дүгээр саналаар энэ бол үндсэндээ шийдэгдсэн байгаа гэдгийг хэлье. 

Ингээд Байнгын хороо дэмжээгүй саналыг дэмжье гэдэг санал байна. Тийм гэдгийг дарна гэсэн үг.

58,3 хувиар дэмжигдлээ. Гишүүд картандаа болгоомжтой хандмаар байна, анхаарал сулраад байх шиг байна.

9.Боловсрол, соёл, шинжлэх ухаан, спортын сайдын багцын урсгал зардлыг  2017 оны төсвийн тодотголд 5 тэрбум 319.0 сая төгрөгөөр нэмэгдүүлснийг хасах. Санал гаргасан: Улсын Их Хурлын гишүүн Б.Пүрэвдорж. Нийгмийн бодлого, боловсрол, соёл, шинжлэх ухааны байнгын хороо дэмжээгүй санал байна.

Дэмжээгүйг дэмжье гэдэг санал хураалт явуулъя. Гишүүд кнопондоо анхааралтай хандахыг хүсье. Үндсэндээ Пүрэвдорж гишүүний гаргасан саналууд бол ажлын хэсгийн 1 дүгээр саналаар хасагдаж байгаа зардлууд шүү.

83,3 хувиар дэмжигдлээ.

10.Хөдөлмөр, нийгмийн хамгааллын сайдын багцын урсгал зардлыг 2017 оны төсвийн тодотголд 2 тэрбум 5 сая төгрөгөөр нэмэгдүүлснийг хасах. Санал гаргасан: Улсын Их Хурлын гишүүн Б.Пүрэвдорж. Нийгмийн бодлого, боловсрол, соёл, шинжлэх ухааны байнгын хороо дэмжээгүй санал.

Дэмжээгүйг дэмжье гэдэг санал хураалт явуулъя.

83,3 хувиар дэмжигдлээ.

11.Дорнод аймгийн Баян-Уул сумын 690 хүүхдийн сургуулийн барилга нь 80 хувийн гүйцэтгэлтэй байгаа тул үлдэгдэл санхүүжилтийг 2017 оны төсвийн тодотголд Боловсрол, соёл, шинжлэх ухаан, спортын сайдын багцын хөрөнгө оруулалтын зардалд нэмж тусгах. Санал гаргасан: Улсын Их Хурлын гишүүн Мөнхцэцэг. Нийгмийн бодлого, боловсрол, соёл, шинжлэх ухааны байнгын хороо дэмжээгүй байна.

Дэмжээгүйг дэмжье гэдэг санал хураалт явуулъя.

Хуралдаанд оролцсон гишүүдийн 92,3 хувь нь дэмжлээ.

12.Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 2 дугаар хавсралтад  Хөвсгөл аймгийн Улаан-Уул сумын хүүхдийн цэцэрлэгийн барилга хэрэгжих хугацаа 2017 он, төсөвт өртөг 2 тэрбум 300 сая төгрөг гэсэн төсөл, арга хэмжээг концессоор хэрэгжүүлэхээр нэмж тусгах. Санал гаргасан: Улсын Их Хурлын гишүүн Л.Мөнхбаатар. Нийгмийн бодлого, боловсрол, соёл, шинжлэх ухааны байнгын хороо дэмжээгүй.

Дэмжээгүйг дэмжье гэсэн санал хураалт явуулъя.

84,6 хувиар санал дэмжигдлээ.

13.Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 2 дугаар хавсралтад  Хөвсгөл аймгийн Чандмань Өндөр сумын сургуулийн барилгыг шинээр барих, хэрэгжих хугацаа 2017-2018 он. Төсөвт өртөг 3 тэрбум төгрөг гэсэн төсөл, арга хэмжээг концессоор хэрэгжүүлэхээр нэмж тусгах. Санал гаргасан: Улсын Их Хурлын гишүүн Л.Мөнхбаатар. Нийгмийн бодлого, боловсрол, соёл, шинжлэх ухааны байнгын хороо дэмжээгүй санал байна.

Дэмжээгүйг дэмжье гэдэг санал хураалт явуулъя.

Хуралдаанд оролцсон гишүүдийн 84,6 хувь нь дэмжигдэж байна.
Дөрөв.Төрийн байгуулалтын байнгын хороо:

1.Ерөнхий сайдын багцын урсгал зардлыг 250 сая төгрөгөөр нэмэгдүүлье. Санал гаргасан: Улсын Их Хурлын гишүүн Батзориг, Тогтохсүрэн. Төрийн байгуулалтын байнгын хороо дэмжсэн.

-Тогтохсүрэн гишүүн.
Д.Тогтохсүрэн:  -Баярлалаа. Өнгөрсөн 7 хоногийн 5 дахь өдөр Улсын Их Хурал 08 билүү, 04 дүгээр тогтоол гаргаж, Зөвлөлдөх санал асуулгын тухай хуулийн дагуу Үндсэн хуулийн өөрчлөлт хийх эсэх асуудлаар ард түмний дунд санал, асуулга явуулна гээд байгаа шүү дээ. Тэрний зардлыг Улсын Их Хурлын тогтоолоор Ерөнхий сайдын багцаас гарга гээд шийдвэр гарчихсан юм. Тийм учраас Улсын Их Хурлын шийдвэртэй учраас үүнийг Ерөнхий сайдын багц дээр тавиад явъя гээд өчигдөр Төрийн байгуулалтын байнгын хороон дээр ярьж байгаад шийдсэн байгаа юм. Үүнийг бас манай Байнгын хорооны гишүүд дэмжээд өгчихвөл Ерөнхий сайдын багц дээр тавигдаад явчих. Өнгөрсөн 5 дахь өдөр Их Хурлын шийдвэртэй юм гэдгийг бас тайлбарлаж тодруулж хэлье.
Ч.Хүрэлбаатар: -Зөвлөлдөх уулзалт. Үндсэн хуулийн өөрчлөлттэй холбоотой санал, асуулгыг зохион байгуулахад шаардагдах 250 сая төгрөг, Улсын Их Хурлын тогтоол өнгөрсөн 7 хоногт батлагдсан байгаа. Энэ зардлыг төсөвт суулгая. 

Байнгын хорооны дэмжсэн саналыг дэмжье гэдэг санал хураалт явуулъя. Гишүүд кнопоо анхаараарай. Дэмжинэ гэдэг ийм санал явж байгаа.

91,7 хувийн саналаар дэмжигдэж байна.
Тав. Хууль зүйн байнгын хорооны санал.

1.Хууль зүйн сайдын багцын хөрөнгийн зардалд Гашуунсухайт боомтоор нүүрс зөөвөрлөж байгаа тээврийн хэрэгслийн гарах, орох замын урсгалыг шалгаж, бүртгэхэд шаардлагатай шалгалтын кабин барихад шаардагдах 360 сая төгрөгийг нэмж тусгах. Санал гаргасан: Улсын Их Хурлын гишүүн Л.Энхболд, Хууль зүйн байнгын хорооны дэмжсэн санал.

-Нямдорж гишүүн энэ дээр тайлбар хэлнэ гэсэн үү?

Чойжилсүрэн сайд.
Б.Чойжилсүрэн:  -Энэ саналыг дэмжиж өгөхийг би гишүүдээсээ хүсэж байна. Гашуунсухайт боомтын нэвтрүүлэх чадварыг нэмэгдүүлэх арга хэмжээнүүд авч байгаа. Энд зургаан урсгалаар нь зэрэг кабин гаргах ийм шаардлага гараад байгаа юм. Тэгэхгүй, 40 км дараалал үүсчихээд байгаа учраас. Энийг төсвийн тодотголыг 2 сарын 24-нд хэлэлцсэн. Түүний дараа ийм шийдвэр гарсан юм. Боомтын үндэсний зөвлөл үүний дараа байгуулагдаад. Энийг дэмжиж өгөөч. 360 сая төгрөгөөр зургаан кабин. Шалгадаг кабин. Эх үүсвэр сая хэмнэгдсэн зардлуудаас. Төсвийн орлогыг хамгийн их нэмэгдүүлэх ач холбогдолтой.
Ч.Хүрэлбаатар:  -Энэ дээр Хил хамгаалахын ерөнхий газрын дарга Сэргэлэн генерал ирж уулзаж бас тайлбар хэлсэн. Яг энэ хураах гэж байгаа санал, дараагийн зардал хоёрыг шийдээд өгчих юм бол тэнд явж байгаа урт байгаа автомашины дараалал буурна, экспортод гарч байгаа бараа, бүтээгдэхүүний хэмжээ нэмэгдэнэ. Нийтдээ бид нар энэ гаргаж байгаа мөнгийг улсын төсвийн орлого нэмэгдүүлэх замаар оруулж ирнэ. Үндсэндээ хоёр гэнэ билээ үү, гурван өдөрт гаргах ажлаар үүнийг нэмэгдүүлнэ гэдэг ийм зүйлийг хэлж байсан. Үндсэндээ бид нарын хил дээр байгаа урт дараалал, экспортын орлогыг нэмэгдүүлэх шаардлагатай. Ялангуяа энэ эдийн засгийн өсөлтийг авчирдаг, тэнд байгаа урт удаан хугацаагаар дараалалд зогсох шаардлагатай энэ зардлыг бид нар дэмжих ёстой. Экспортыг дэмжих энэ зардлуудыг дэмжих нь зүйтэй гэж бодож байгаа юм.

-Амарзаяа гишүүн. Таны нэрийг энд нэмж бичиж болно.
Н.Амарзаяа: -Энэ яалт ч үгүй чухал асуудал л даа. Дээрээс нь нэмээд бас нэг асуудал одоо оруулах гээд өгчихсөн байгаа л даа. Ерөнхийдөө 24 цагийн болгомоор байна, ажлын 7 хоног болгомоор байна. Тасралтгүй байх энэ үйл ажиллагааг нь зохицуулж өгөхгүй бол одоо амардаг, нөгөө талаар хилийн боомт маань нэг, хоёр хоногоор ажиллахгүй байдаг нөхцөл байдалтай холбогдуулаад нүүрс тээвэрлэж байгаа жолооч нарын дараалалд ачаалал нэмэгдээд. Бүр шаардлагатай тохиолдолд 10, 20 км хүртэл унжиж зогсдог. 

Хоёрдугаар асуудал нь, хил, гааль, боомтынхоо экспортын чиг баримжаатай үнэхээр Монгол Улсын эдийн засагт чухал хувь нэмэр оруулах энэ боомтуудынхаа тохижилтын асуудалд анхаармаар байгаа юм. Жолооч нар машиндаа унтаж, машиндаа амарч байж гурав хоног, тав хоног хүлээж байж нүүрсээ урагш нь экспортод гаргадаг. Энэ асуудалтай холбогдоотой, ер нь Гашуунсухайт хилийн боомтыг олон улсын хилийн боомт болгохоор шийдвэр гарч байгаа энэ тохиолдолд бол цаашид энэ боомтуудын тохижилт, үйлчилгээний асуудал дээр нэлээн анхаарлаа хандуулахгүй бол ард иргэдийн амгалан тайван байдал, аюулгүй байдал энэ дээр ар, ард нь давхар яваад байгаа юм.

Тийм болохоор энэ Гашуун сухайт, тэр дундаа Гашуунсухайт, Шивээхүрэн гээд Монгол Улсын нүүрсний экспортын 96 орчим хувийг бий болгож байна шүү дээ. Энэ том, том хилийн боомтуудаа ер нь Монгол Улсын төр анхаарч ажиллах цаг нь болсон. Энэ дээр бас анхаарлаа хандуулж байгаад талархаж байна. Дэмжиж байгаа юм.
Ч.Хүрэлбаатар: -Баярлалаа. 

-Батнасан гишүүн, дараа нь Баттөмөр гишүүн хэлье.
О.Батнасан:  -Нүүрс тээвэрлэлтийн урсгалыг нэмэгдүүлж байгаа асуудлыг дэмжиж байгаа. Далимдуулаад хэлэхэд манай Ховд аймаг, баруун таван аймгаар нүүрс гарч байгаа ганц гарц байгаа. Бас ийм асуудалтай байгаа. Гэхдээ цаашдаа энэ асуудлыг анхаармаар байгаа юм. Бид нэг асуудал тавиад байгаа. Хятадын Цонж аймгийн удирдлагууд түр ажиллагаатай нэг боомт байгаа, байнгын ажиллагаатай нэг боомт байгаа. Түр ажиллагаатай боомтыг байнгын ажиллагаатай болгож өгөх юм бол Монгол Улсад 120 км замыг Хятадын талын хөрөнгөөр үнэгүй тавьж өгье гэсэн асуудал тавигдаад байгаа. Энэ яг нүүрсний тээвэрлэлттэй холбоотой. Баруун аймгуудад бас нэг ийм асуудал байгаа шүү. Тэрийг цаашдаа анхаараарай. Сангийн яаманд бас сануулъя. Ер нь Гадаад харилцааны яаманд бид албан бичгээ өгөөд  хөөцөлдүүлж байгаа.

Нэгэнт 120 км замын хөрөнгө оруулалт үнэгүй тавьж өгнө гэж байгаа ийм хөрөнгө оруулалт орж ирж байгаа тохиолдолд ганц түр ажиллагаатай боомтыг байнгын ажиллагаатай болгоход яаравчлан ажиллаж өгмөөр байгаа юм. Энэ холбогдох хүмүүс нь удахгүй ирнэ. Тэгээд эргэн уулзана. Гадагшаа гарч байгаа ашигт малтмал, ялангуяа нүүрс, төмрийн хүдрийн экспортыг дэмжихийн тулд энэ ажлыг хийх нь хамгийн туйлын оновчтой асуудал юм гэдгийг хэлье.
Ч.Хүрэлбаатар:  -Чойжилсүрэн гишүүн тайлбар өгье. Гэхдээ бид нар энэ дээр 2017 оны төсвийг батлахдаа Гудамж төсөл байсан шүү дээ, Гудамж төсөлд зарцуулагдах хөрөнгийг зөвхөн боомтуудын хүчин чадлыг нэмэгдүүлэхэд чиглэсэн арга хэмжээнүүдэд зарцуулна гээд шийдвэр гарчихсан явж байгаа шүү дээ. Тэр бол хэвээрээ байгаа гэдгийг хэлмээр байна.

-Чойжилсүрэн сайд.
Б.Чойжилсүрэн:  -Батнасан гишүүний асуултад Хүрэлбаатар даргад нэмээд хариулъя. Хөгжлийн хөтөч дэд бүтэц төслийн хүрээнд БНХАУ-тай хиллэж байгаа баруун дөрвөн боомтыг бүгдийг нь тохижуулах энэ санхүүгийн зардлыг тусламжаар авахаар болж тохирсон байгаа. Тэгэхээр энэ жилээс эхлээд бүх ажлууд нь хийгдээд 2017 оны төгсгөл, 2018, 2019 онуудад Монгол Улсын бүх боомтууд орж байна. Энэ тохижилтод оруулж нэвтрүүлэх чадвараа нэмэгдүүлнэ.
Ч.Хүрэлбаатар: -Батнасан гишүүн тайлбар өгье.
О.Батнасан:  -Тэр боомтуудыг тохижуулах асуудлыг мэдэж байгаа. Гэхдээ Ховд аймгийн Булган суманд байрлаж байгаа Байтагийн боомтын асуудал бол Хятадын Цонж аймгийнхан 100 хувь өөрийнхөө хөрөнгөөр 120 км зам барьж өгье. Дээр нь шаардлагатай бол боомтуудын барилгыг бас барьж өгье гэсэн ийм асуудал тавьж байгаа юм. Ганцхан онцлог нь түр ажиллагаатай боомтыг байнгын ажиллагаатай болгож өгөөч гэж байгаа юм. Яагаад гэвэл Хятад өөрөө онцлогтой. Аймгийн бодлогоор хөгждөг. Алтай аймаг, Цонж аймаг гэсэн хоёр аймаг байлаа гэхэд Алтай аймгийн бодлогоор. 

Алтай аймгийн боомт бол байнгын ажиллагаатай, Монгол Улсад байгаа нь. Цонж аймагт байгаа боомт нь байнгын бус ажиллагаатай байгаа байхгүй юу. Тэд ч гэсэн манай нүүрсийг авах, төмрийн хүдрийг авах сонирхол нь байгаа юм. Энэ асуудлыг нэлээн олон сар ярьж байгаа. Тэгээд Засгийн газар дорвитой шийдвэр, ялангуяа энэ боомтуудыг нэгдсэн журмаар шийднэ гээд байгаа. Хөгжлийг явуулахын тулд энэ 14 боомтыг нэг л өдөр шийдвэр гаргана гэдэг бол бас л гоомой л асуудал. Энэ асуудал дээр бас анхаарч өгмөөр байгаа юм. Баярлалаа.
Ч.Хүрэлбаатар:  -Баттөмөр гишүүн.
Б.Баттөмөр:  -Ингээд энэ тоног төхөөрөмж шалгаж бүртгэх шаардлагатай кабин гэж байна. Ямар кабин байх юм бэ. Уг нь юмыг цогцоор нь жаахан алсыг харсан, их сайн л юм хийх ёстой юм л даа. Одоо Дархан руу явахад мөнгө хураадаг нэг аймшигтай юм байна шүү дээ, хойно хийчихсэн. 22-ын цаад талынх. Урд талд Өвөрхангай руу явахад бас нэг муухай юм байгаа. Бид нарын хийж байгаа хөрөнгө оруулалт үндэсний хөрөнгө оруулагч нар гэдэг бол тийм л юм хийж байна л даа. Иймэрхүү юм хийхгүй юмсан. 

Энэ хилийн боомтуудыг тохижуулах асуудал ганцхан Гашуунсухайт биш ээ. Үүний нөгөө талд Шивээхүрэн байж байгаа. Сая манай Батнасан гишүүний хэлээд байгаа Ховдын Ярант байна. Нүүрс гарч байгаа. Нүүрс гээд үзэх юм бол. Ийм л юм байгаа. Тэгээд хилийн цэрэг дээр ийм юм очиж нэмэгдэж байгаа юм. Уг нь энэ тоног төхөөрөмж зэрэг бол гааль дээр нь байдаг байх ёстой, мэргэжлийн хяналт нь байдаг ийм л юм байгаа. Тэгээд харьяалал зэргийг нь зөв тооцож ажил хийх ёстой болов уу.

Хилийн цэрэг яг юм шалгаж бүртгээд энд нь ийм их мөнгө хэрэгтэй юм уу, үгүй юм уу. Кабин барихад 360 сая. Шалган нэвтрүүлэх ажиллах, шалгагч, гэрээт цэргийн цалинд 820 сая төгрөг гээд ийм л юмнууд яваад байна л даа. Би бол бодохдоо цогцоор нь авах. Сая Чойжилсүрэн сайдын хэлж байгаа хилийн боомтыг тохижуулах, БНХАУ-тай яригдаж байгаа энэ хүрээндээ энэ юмнуудыг их уялдуулж ажил хийх хэрэгтэй. Нэг л ажил хийх ёстой. Гэхдээ үр дүнтэй сайн ажил хийх ёстой юм гэж ингэж бодож байна. Миний санал тийм байна. Дэмжиж байна. 

Гэхдээ хаана байх юм бэ, энэ төхөөрөмжүүд, тэр кабин нь хаана нь байх юм бэ. Хилийн цэрэг нэг юм ингэж бүртгээд байдаг юм уу, үгүй юу. Би тэрийг сайн мэдэхгүй байна. Уг нь бүртгэж гаргадаг газар нь гааль шүү дээ. Энэ юмнуудаа сайн бодож төлөвлөж, гаднаас орж ирж байгаа хөрөнгө оруулалттайгаа уялдуулж олон ажил хийхгүйгээр шийдэх нь зүйтэй гэсэн ийм саналыг хэлж байгаа юм. 
Ч.Хүрэлбаатар: -Чойжилсүрэн сайд хариулъя.
Б.Чойжилсүрэн: -Баттөмөр гишүүний асуултад хариулъя. Баттөмөр гишүүн ээ, ингэсэн юм. Энэ бол боомт төслүүд хэрэгжээд эхлэх хугацаа, хугацаа алдах нь ээ. Хамгийн сайнаар бодоход энэ 2018 оны дунд үе хүртэл явна. Одоо бид нар экспортыг нэмэгдүүлэхийн тулд тэр бодлогын урьдчилгаа түр байдлаар үүнийг шийдээд, кабинуудыг тавиад хилийн цэргийнхэн, гаалийнхан бүгд цувраад суух юм. Зургаан гарц дээр нь зургаан кабин тавиад жолооч нь машинаасаа буудаггүй ийм байдал руу шилжүүлье гээд. Өглөө 8 цагаас ажиллаж эхэлж байсныг 7 цаг болгоод явуулсан чинь Гашуунсухайтын боомт дээр өдөрт 800-850 машин гарч байсан. Одоо 1150 орчим машин өдөр тутам гарч байгаа. Тэгэхээр одоо нүүрсний үнэ өндөр байгаа дээр бид нар цаг алдалгүйгээр үүнийг хийчихье л гэсэн ийм байр суурьтай байгаа юм.
Ч.Хүрэлбаатар: -Экспортыг нэмэгдүүлэхэд чухал арга хэмжээ. Ер нь засаг, төр хурдан байх ёстой гэдэг энэ зарчмыг дэмжиж байгаа. 

Санал хураалт явуулъя.

Хууль зүйн байнгын хорооны дэмжсэн саналыг дэмжье гэдэг санал  хураалт явуулъя. Орлого нэмэгдүүлэх саналыг Байнгын хороо шууд 100 хувь дэмжиж байгаа.

83,3 хувиар санал дэмжлээ. 

2.Хууль зүйн сайдын багцын урсгал зардалд Гашуунсухайт боомтын авто замын шалган өнгөрүүлэхэд ажиллах шалгагч, гэрээт цэргийн цалинд 820 сая төгрөгийг нэмж тусгах. Санал гаргасан: Улсын Их Хурлын гишүүн Л.Энхболд. Хууль зүйн байнгын хорооны дэмжсэн. Яг саяынхтай адил.

Санал хураалт явуулъя. Дэмжсэн саналыг дэмжье гэдэг санал хураалт. Төсвийн орлого нэмж байгаа саналыг дэмжинэ. Дээр нь тэр их дараалал, тэр их хүлээлтийг багасгах гэсэн энэ зардлыг нэмж байгаа.

91,7 хувиар санал дэмжигдлээ.

3.Хууль зүй, дотоод хэргийн сайдын багц урсгал зардлыг 8 тэрбум 400 сая төгрөгөөр нэмэгдүүлэх саналыг хасах. Санал гаргасан: Улсын Их Хурлын гишүүн Б.Пүрэвдорж. Хууль зүйн байнгын хорооны дэмжээгүй санал. Энэ ажлын хэсгийн саналаар үндсэндээ орчихсон санал гэж ойлгож болно.

Дэмжээгүйг дэмжье гэдэг санал. Гишүүд кнопоо анхаараарай.

91,7 хувийн саналаар.

-Улаан гишүүн тодруулъя. 
Ч.Улаан:  -Хууль зүйн сайдын багцын урсгал зардлыг 8 тэрбум 400 сая төгрөгөөр нэмэгдүүлэх санал орж ирсэн юм байна шүү дээ. Тэгэхээр тэрийг  хасахгүй, нэмэгдүүлдгээр нь нэмэгдүүлье гэж үлдлээ шүү дээ. Санал хураалтаар?
Ч.Хүрэлбаатар:  -Үгүй. Ажлын хэсгийн эхний санал байгаа шүү дээ, бид нарын хэл ам болж байгаад сая эргүүлж горимын санал гаргаж эргэж хураасан. Тэрүүгээр бол хэд хэдэн зүйлүүдээс бусад бүгдийг нь 2017 оны бид нарын өмнө нь баталсан тэр хэмжээнд аваачиж тавина гээд.
Ч.Улаан:  -Харин тэрэнд чинь энэ маань орж байгаа юу? Би тэрийг л тодруулах гээд байгаа байхгүй юу.
Ч.Хүрэлбаатар:  -Ерөнхийдөө агуулгаараа орж байгаа. Зарим нэг зүйлүүдийг бид нар орхигдуулж байгаа юм.
Ч.Улаан:  -Та үндэслэлийг нь тодорхой хэлэхгүй бол одоо ингээд саналыг нэгтгээд ажиллахад хэцүү болно шүү дээ. Тийм учраас энийгээ анхаараарай. 8,4 тэрбумаараа нэмэгдсэнээрээ биш, шаардлагатай хэмжээгээрээ нэмэгдээд ихэнх нь хасагдаад. Дээрээс нь сая бидний санал хураасан хоёр арга хэмжээн дээр зардал нь нэмэгдлээ гэж ойлголоо шүү. Тийм ээ?
Ч.Хүрэлбаатар:  -Тийм.
Зургаа. Эдийн засгийн байнгын хорооны дэмжээгүй санал байна.

1.Банкны салбарт бий болсон 2 их наяд төгрөгийн хугацаа хэтэрсэн болон найдваргүй зээлийн өрийн төсвөөс хамааралтай хөрөнгө оруулалтын санхүүжилтийг тодотголд бүрэн тусгаж өрийг барагдуулах. Санал гаргасан: Улсын Их Хурлын гишүүн Даваасүрэн.  Эдийн засгийн байнгын хорооны дэмжээгүй ийм санал байна.

Дэмжээгүйг дэмжье гэсэн санал хураалт явуулъя.

-Улаан гишүүн тодруулъя.
Ч.Улаан:  -Энэ  Эдийн засгийн байнгын хороогоор дэмжээгүй санал байна л даа. Энэ маань түрүүн тогтоолын төсөлд бидний ярьсантай агуулгаараа уялдана шүү дээ. Тэрний, энэ дээр бол банкны салбарт үүссэн өр гэдгээр нь акцент өгчихөж. Хамгийн гол нь хөрөнгө оруулалтын дутуу санхүүжилтээ тусгаарай гэсэн агуулгаараа тусчихсан учраас энэ дээр санал хураахдаа та бүхэн маань анхаарч байгаа байлгүй дээ, тийм ээ.
Ч.Хүрэлбаатар:  -Тийм ээ. Эдийн засгийн байнгын хорооны дэмжээгүйг дэмжье гэдэг санал хураалт явуулъя. Зарчмын ийм асуудлуудыг тогтоолд яагаад, дараа нь Байнгын хороон дээр авч үзнэ гээд тохирчихсон байгаа.

91,7 хувиар санал дэмжигдлээ. 

Одоо бүх Байнгын хороон дээр гарсан саналуудыг бүгдийг нь хурааж дууслаа. Одоо Төсвийн байнгын хорооны гишүүдийн гаргасан саналуудыг хураана.

-Улаан гишүүн тодруулъя.
Ч.Улаан:  -Би сая түр гарах хооронд санал хураагдчихсан л даа. 5 дугаар санал, Билэгт гишүүний гаргасан санал яасан юм бол? Дэмжигдсэн үү?
Ч.Хүрэлбаатар:  -Уначихсан. Засгийн газар бодлогоороо үүнийг зохицуулаад шийдэх байх гээд.
Ч.Улаан:  -Тийм, энэ нийтлэг зарчмаараа авч үзэх ёстой.

Ч.Хүрэлбаатар:  -Улаан гишүүний зарчмын зөрүүтэй санал байна.

1.Улсын төсвийг орлогыг 2017 оны батлагдсан төсвийн хэмжээнээс бууруулахгүй байлгаж төсвийн тэнцлийг сайжруулах гэсэн ийм санал байна.

Энэ Валютын сантай тохирчихсон юмтай зөрчих гээд байгаа юм. Засгийн газар бүрэн хариуцлага, Валютын сантай.

Та татах уу?

Улаан гишүүн тайлбар хэлье.

Ч.Улаан:  -Төсвийн зарлагыг батлагдсан төвшнөөс нь хэтрүүлэхгүй байя гэж бүлэг дээр санал гаргаад дэмжигдлээ. Үүнийг би дэмжиж байгаа, энэ зүйтэй. Орлогоо бууруулахгүйгээр баталчихвал яасан юм бэ? Бидэнд бололцоо байна шүү дээ гэдэг л санал би хэлэх гээд байгаа юм. Ямар бололцоо байж болох юм бэ? Төсвийнхөө тэнцлийг сайжруулчихсан байхад Валютын сан муутгаарай гэж бидэнтэй нэг их зууралдаад байхгүй болов уу гэж би бодоод байгаа юм л даа. 

Нүүрс, зэсийн үнийн таатай нөхцөлөөс шалтгаалаад 200 гаруй тэрбум төгрөгөөр орлого нэмэгдэж байгаа. Үүнийг мэдэж байгаа, тийм ээ? Орлого нэмэгдүүлэх арга хэмжээ нөгөө долоон төрлийн татвар энээ тэрээ гээд мөн 200 орчим тэрбум төгрөгөөр төсвийн орлого нэмэгдэж байгаа. Төсвийн зарлагаа хорогдуулна гээд сая шийдчихлээ, мөн 250 орчим тэрбум төгрөгөөр зардал хорогдож байгаа.

Цаана нь шинээр батлагдсан хуулиудаа буцаана гээд 50 гаруй тэрбум төгрөгийн зардал буурахаар байгаа. Гэх жишээтэй ингээд аваад үзэхээр чинь бид нар орлогоо заавал бууруулж батлах ямар шаардлага байгаа юм бэ? Анх батлагдсан төвшинд нь 200-аад тэрбум төгрөгийн л зөрүү байгаа. Тэр төвшинд нь үлдээчихвэл яасан юм бэ гэж байгаа юм. Хоёрын хооронд нэрийн хор, ийм хэмжээгээр бууруулаад яадаг юм бэ. Хэн ч гэсэн асууна шүү дээ, наад зэсийн чинь үнэ нэмэгдчихсэн, яагаад орлого чинь буурчихаад байгаа юм бэ гэж. Үүнийг л би хэлэх гэсэн юм. Тэгээд та бүхэн маань мэргэн ухаанаараа шийдтүгэй. Ер нь бол нөөц тал даараа, орлого дайчлах тал дээр даанч санал гарсангүй дээ. Тэгэхээр бид Их Хурал дээр төсвийг сайжруулсан гэж хэлэх үндэслэл харагдахгүй л байгаа юм даа.

Ч.Хүрэлбаатар:  -Улаан гишүүнд бас тайлбар өгье. Би бол зарчмын хувьд тантай санал нэгтэйгээр эдийн засгийн өсөлт бол -0.2 байх боломжгүй, нэмэх байна. Ханш дээр ч гэсэн өөр байр суурьтай байгаа, төсвийн тэнцэл дээр, төсвийн орлого дээр тантай адилхан саналтай байсан. Гэхдээ бид нар бас нэг зүйлийг Валютын сантай холбогдсон, өөрөө. Тэд нар ямар зүйл хэлээд байгаа вэ гэхээр бид нарт 580 сая долларын төлбөрийн өмнө Валютын сантай тохирчихсон. Тэгээд тэрийг бид нар ээлжит бус чуулган хуралдуулж батална гээд тэдэнд ойлгуулаад тэд бидэнд итгээд тэнд очоод хамаг юмаа тэр юмаа бүх хүмүүстээ танилцуулчихсан юм билээ.

Одоо үүнээсээ буцна гэхээр та бид урт хугацаанд ажиллачхаад, бид нар бүх холбогдох байгууллагуудад нь танилцуулга хийчихсэн байхад энэ тоо өөрчлөгдөхөөр Валютын сан захирлуудын зөвлөлөөр батлуулах хугацаа хойшилчих гээд байна гэдэг ийм зүйл тавьсан. Би үүнийг бас хамтарч ажиллаж байгаа олон улсын байгууллага, Валютын сангийн байр суурийг бас хүндэтгэж үзэж байгаа. Тухайн үедээ бид нар ээлжит бус чуулганыг хуралдуулж энэ асуудлыг шийдэж чадаагүй.

Тийм учраас бид нар, Төсвийн байнгын хороо энэ дээр бас ойлголцох нь зүйтэй гэдэг ийм байр суурьтай байгаа юм. Улаан сайд та татчихгүй юу?

Ч.Улаан:  -Татахгүй ээ.

Ч.Хүрэлбаатар:  -Санал хураалт. Улаан гишүүний гаргасан саналыг дэмжье гэдэг санал хураалт явуулъя.

Ч.Улаан:  -Дэмжье гээд.

Ч.Хүрэлбаатар:  -Тэгэхээр чинь бас болохгүй, яаж дэмжих вэ дээ. Таны энэ санал, энэ байтугай санал би бүлэг дээр ярьсан шүү дээ. Нэлээн халуун яриа болсон шүү дээ. Гэхдээ нэгэнт ОУВС-ийн байр суурийг бид нар бас хүндэтгэж үзэх ёстой болчихоод байгаа юм. Дэмжигдсэнгүй ээ,  Улаан гишүүн ээ.

2.Амарзаяа гишүүний гаргасан санал. Өмнөговь аймгийн он дамжсан барилгын нэмэлт ажлын гүйцэтгэлийг шийдвэрлэж өгөх /Манлай, Ноён сумын соёлын төвийн барилга/.

-Амарзаяа гишүүн ээ, Улаан гишүүний юун дээр байгаа. Та татчих уу?

Амарзаяа гишүүнд гүн талархал илэрхийлье. Саналаа татсанд баярлалаа. Онцгой анхаарал тавьж ажиллана. Их Хурлын гишүүн татлаа.

3.Их Хурлын гишүүн Батнасан. Монгол Улсын төсвийн тодотголд өөрчлөлт оруулах санал. Хавсралт 1-ийн 14.1.5-д Атрын III аяныг үргэлжлүүлэх, мах, сүүний аяныг эхлүүлэх хөрөнгө оруулалт улсын хэмжээнд 20 тэрбум төгрөг гэсэн ийм санал байна.

Санал хураалт явуулъя.

Батнасан гишүүний саналыг дэмжье гэдэг санал хураалт явуулъя.

41,7 хувийн саналаар уналаа.

4.Амарзаяа гишүүний санал. Цэргийн төв эмнэлгийн 3 блок цогцолбор барилгын нэмэлт ажлын гүйцэтгэл /2 тэрбум 203 сая 743 мянга 327 төгрөгийг 2017 оны төсвийн тодотголд тусгаж өгөх. 

Санал хураалт явуулъя. Энэ уг нь Засгийн газар өөрсдөө шийдэх ёстой асуудал шүү дээ. Засгийн газар нь оруулж ирээгүй байж хойноос нь.

-Дэмжигдсэнгүй.

5.Оюунчимэг гишүүний санал. 2017 онд санхүүжүүлэх хөрөнгө оруулалтын төсөл, арга хэмжээ, барилга байгууламжийн тодотгосон жагсаалтад шинээр нэмсэн төсөл, арга хэмжээг хасах. Жагсаалтыг 9.3.1-д тусгагдсан Япон Улсын Хөдөлмөр, нийгмийн хамгаалал, үйлчилгээний төвийг тоног төхөөрөмжийн зардал 288 сая төгрөгийг жагсаалтад нэмж тусгах гэсэн ийм санал байна.

Санал хураалт явуулъя. Оюунчимэг гишүүний, суулгая гэсэн санал байна.

-Дэмжигдсэнгүй.

Энэ Чойжилсүрэн гишүүний санал юм уу, Их Хурлын даргынх юм уу? Их Хурлын даргын гарын үсэгтэй санал байгаа юу? Сангийн сайд зардал нэмэгдүүлье гэдэг санал гаргаж байна.

6.Чойжилсүрэн гишүүний санал гэнэ. Боловсрол, соёл, шинжлэх ухааны салбарын төсвийн ерөнхийлөн захирагчийн 2017 оны төсвийн багцыг Төв аймгийн соёлын төвүүдийн тогтмол зардлын дутуу санхүүжилт болох 334,9 сая төгрөгөөр нэмэгдүүлэх. Сангийн сайдын санал.

Санал хураалт явуулъя. Төсөвтөө өргөөгүй, энд оруулж ирэхээр чинь гайхаад байна.

Чойжилсүрэн сайдын санал уналаа.

7.Дахиад Чойжилсүрэн сайдын санал байна. Монгол Улсын 2017 оны төсвийн тухай хуульд нэмэлт, өөрчлөлт оруулах тухай хуулийн 1 дүгээр хавсралтын 12.2.1.6 дахь. Хөгжимт драмын театрын барилга 800 суудал /Төв, Зуунмод/ гэсэн төслийн санхүүжих дүн 1 тэрбум 575 сая гэснийг 3 тэрбум 119,6 сая гэж өөрчлөх гэсэн санал байна.

Санал хураалт явуулъя.

-Дэмжигдсэнгүй.

Энхтүвшин гишүүн байхгүй мөртлөө л санал нь гараад байна.

8.Пүрэвдорж. Үүнийг түрүүн хураачихсан, би уншчихъя. Яамдын дэд сайд нарын төсвийг бүхэлд нь хасах. Аймаг, сумдын засаг даргын 1 орлогчоос илүү орлогч нарын төсвийг бүхэлд нь хасах гэсэн Пүрэвдорж, Батзандан нарын санал. Энэ хураалгасан нь дээр байх.

Санал хураалт.

8,3 хувиар дэмжигдсэнгүй.

9.Амарзаяа гишүүний санал. Эрүүл мэнд, боловсролын салбарын их засварын гэсэн заалт дээр хөдөлмөр, нийгмийн хамгааллын салбарын их засварын хөрөнгийг Засгийн газраас оруулж ирсэн 3 тэрбум төгрөгөөр нэмэгдүүлэх. Хэвээр нь байлгах гэсэн санал байна.

Санал хураалт явуулъя.

58,3 хувиар санал дэмжигдэж байна.

-Энхтүвшин гишүүн байхгүй л байна даа.

Ч.Улаан: -Энхтүвшинг хасах ёстой шүү дээ. Санал хураалтын дүнд нөлөөлж байгаа учраас тэр нөлөөллийг арилгах ёстой шүү дээ.

Энхтүвшин гишүүн байхгүй байна, санал яаж дарагдаад байна вэ? Энхтүвшин гишүүн байхгүй хүний санал гарчихаад байна.

Саяын санал хураалтыг дахиж явуулъя. Одоо байгаа гишүүдээр.

-Хүчингүй болгох санал гаргах гишүүн байна уу?

Ч.Улаан:  -Би гаргаж байна.

Ч.Хүрэлбаатар:  -Улаан гишүүн энэ саналыг хүчингүй болгоё гэдэг горимын санал гаргаж байна. Улаан гишүүний гаргасан энэ саналыг хүчингүй болгоё гэдэг санал хураалтыг явуулъя. Горимын саналыг дэмжих.

Саяын саналыг хүчингүй болгох Улаан гишүүний горимын санал дэмжигдлээ.

Санал хураалтыг дахин явуулъя. Амарзаяа гишүүний гаргасан саналыг дэмжье гэсэн санал хураалт явуулъя. Байхгүй байгаа гишүүдийн кноп дарж болохгүй шүү.

Санал хураалт.

-Уналаа.

Өөр гишүүдээс ирсэн санал байна уу? Чойжилсүрэн, Сумъяабазар, Амарзаяа гишүүдийн биччихсэн саналууд байна.

Сангийн сайд энэ саналуудаа тат аа. 

-Чойжилсүрэн сайд тайлбар хэлээд татъя гэж байна.

Б.Чойжилсүрэн:  -Гашуун сухайтын хилийн боомтыг гурван ээлжийн 24 цагийн үйл ажиллагаатай болгох талаар Засгийн газар байгуулагдсанаасаа хойш БНХАУ-ын талтай хэлэлцээр хийгээд яваа юм. Тэгээд энэ 7 хоногийн эхэнд манай яамны хүмүүс БНХАУ-ын Худалдааны яамтай очиж уулзсан. Эерэгээр шийдэгдэх магадлал өндөр болсон учраас та бүхэн төсөвтөө суулгаач ээ гээд. Яагаад үүнийг оруулж ирсэн бэ гэхээр экспортоо л нэмэгдүүлэх гээд ийм л санал тавьж байгаа юм. Хятадууд 24 цаг болгохыг зөвшөөрөхгүй яваад байгаа юм. Тэгэхээр бид нар цаг алдахгүй, нүүрсний үнэ өндөр байгаа дээр жаахан нүүрс гаргачихъя гэсэн ийм санал байгаа учраас үүнийг оруулсан юм.

Хилийн цэргийн урсгал зардлыг 1 тэрбум 200 гэдэг нь сая дэмжигдэж байгаа учраас энэ давхцаж байгаа юм.

Ч.Хүрэлбаатар:  -Чойжоо сайд аа, энэ Гашуун сухайт хилийн боомтыг гурван ээлжийн 24 цагийн үйл ажиллагаатай холбогдох санал саяын энэ хоёр дэмжигдсэн саналтай?

Б.Чойжилсүрэн:  -Хил нь. 

Ч.Хүрэлбаатар:  -Одоо гааль нь юм уу? Бусад нь ерөнхийдөө.

Ийм санал байна. Санал гаргасан Их Хурлын гишүүн Чойжилсүрэн, Амарзаяа, Сумъяабазар. Гашуун сухайт хилийн боомтыг  боомтыг гурван ээлжийн 24 цагийн үйл ажиллагаатай болгохтой холбоотойгоор Гаалийн ерөнхий газрын орон тоог 199-ээр, урсгал зардлыг 3 тэрбум 848,7 сая төгрөгөөр, Хилийн цэргийн урсгал зардлыг 1,2 тэрбум төгрөгөөр. 

-Энэ 1,2 гэдгийг хасчих уу?


Би саналын томьёоллыг уншаад өгье.  Гашуун сухайт хилийн боомтыг  боомтыг гурван ээлжийн 24 цагийн үйл ажиллагаатай болгохтой холбоотойгоор. Гэхдээ Гаалийн ерөнхий газар гэдэг чинь Гашуун сухайтад ажиллах хүний тоо биз дээ?  Гаалийн ерөнхий газрын орон тоог 199-ээр, урсгал зардлыг 3 тэрбум 848,7 сая төгрөгөөр, Мэргэжлийн хяналтын газрын урсгал зардлыг 200 сая төгрөгөөр тус тус нэмэгдүүлэх. Санал гаргасан Улсын Их Хурлын гишүүн Чойжилсүрэн, Амарзаяа, Сумъяабазар нар.

-Баттөмөр гишүүн, Улаан гишүүн.

Баттөмөр гишүүний микрофоныг өгье.

Б.Баттөмөр:  -Би бол Гашуунсухайт гэж ингэж олон хүний орон тоо нэммээргүй байна. Үндсэндээ орон тоо нэмэхгүй гэсэн концепцитэйгээ зөрчилдөөд байна шүү дээ, Чойжоо сайд аа? Гаалийн ерөнхий газар дотор боломж байгаа шүү дээ. Ажилгүй, экспорт, импортынх нь хэмжээ буурчихсан, худалдааных нь эргэлт буурчихсан, тэгээд баахан ажилгүй хүмүүс байж байгаа шүү дээ. Хотод байна, Замын-Үүдэд байна. Хаа хаагүй л байгаа шүү дээ. Тийм учраас зайлшгүй нарийвчилсан сайн тооцоо хийж байж яахгүй бол. Зүгээр нэг боомтыг гурван ээлж болгоно гээд 200 хүн очиж тэнд ажиллаад байдаг байрнаас нь эхлүүлээд ямар ч боломжгүй л байгаа шүү дээ. Тийм учраас би үүний эсрэг байна. Гааль дотроо зохицуулаад тэр хүмүүсээ гурван ээлж болгох.

200 хүн тэнд очиж яах юм бэ? Юу хийх юм бэ? Одоо үндсэндээ одоо хоёр ээлж ажиллаж байгаа. Гурван ээлж болох юм бол сайн бол 15, 20 хүн л болно биз дээ. Тэгээд энэ чинь IT нэвтэрчихсэн, хүн дээр нь очиж шалгаад үзээд байх юм байхгүй ийм л байгаа юм даа. Тэгээд үүнийг сайн үзэх ёстой.

Хоёрдугаарт, энэ их олон хилийн боомтыг 24 цаг болгоно гэдгээ Үндэсний аюулгүй байдлын юмнуудтай сайн бодож хийхгүй бол их төвөгтэй асуудлууд байгаа шүү дээ. Харанхуй шөнө нүүрс дунд юу гарах вэ, яах юм бэ гээд зөндөө л юм байгаа. Би бол төсвийн орлогыг нэмэгдүүлэх талдаа бол байнга ярьдаг. Гэхдээ нэмэгдүүлэхдээ бас учир зүйтэй нэмэгдүүлэх ёстой гэж ингэж бодож байгаа юм. Тийм учраас 200 хүнээр нэмэх шаардлага байхгүй.

Ч.Хүрэлбаатар:  -Чойжилсүрэн сайд тайлбарлая.

Б.Чойжилсүрэн:  -Баттөмөр гишүүн ээ, ингэсэн юм. Одоо хэд хэдэн нэмэлт уурхайнууд ашиглалтад орох гэж байгаа юм байна, түүхий эдийн үнэ өссөнтэй холбоотойгоор. Тэгэхээр дандаа хилийн хяналтын бүсүүдээ нэмээд экспортыг 5 орчим тэрбум байгаа экспортыг л ойрын хугацаанд бидний зорилго бол 2018, 2019, 2020 он гэхэд 8 орчим тэрбум болж нэмэгдүүлэх шаардлагатай. Тэгэхээр нэгдүгээрт, Гашуун сухайт дээр байгаа хүмүүсийг огцом нэмэгдүүлэхгүй бол зургаан шугамаар зургаагаар нь гаргадаг. Тэгээд нэг машиныг шалгах хугацааг богиносгох ийм л тооцоо хийсэн юм.

Ч.Хүрэлбаатар:  -Улаан гишүүн.

Ч.Улаан:  -Яахав, экспортын орлого нэмэгдэж байгаа бол тэнд ажиллах хүмүүсийг нэмэх нь зөв байх л даа. Гэхдээ хир зэрэг тооцоо, үндэслэлтэй хийсэн юм бэ? Тэр байгаа боломжоо дайчлаад шилжүүлэн байршуулах бололцоо нь юу байгаа юм бэ? Тэрийгээ хир авч үзсэн юм бэ? Яг 200 хүн тэр дээр ажиллахад яаж ажиллах юм бэ? Би хувьдаа ойлгохгүй байна. Тэр хүмүүсийг чинь адаглаад, тэгвэл орон тоог нь нэмчихдэг юм бол байр савнаас эхлээд унаа унаш, юмнуудыг нь хамтад нь авч үздэггүй юм уу? Тэгэхгүй бол тэр хүмүүс чинь яах юм бэ? Эзэнгүй газар л байгаа шүү дээ. Гэх жишээтэй үүнийгээ та нар иж бүрэн тооцож авч үзсэн юм уу? Энэ дээр би жаахан эргэлзэж байна.

Тийм учраас бид жаахан төсөв дээр сэтгэлийн хөөрлөөр хандаж байна шүү. Орлого нэмэгдүүлэх боломжоо дайчилъя гэхээр Валютын сантай болдоггүй юм байна. Тэгвэл зарлага нэмэгдүүлээд орон тоо нэмчихээр Валютын сан алга ташаад хүлээгээд авах юм уу? Бас тэгж хоёр, гуравхан алхмын өмнө гүйцэгдэх юман дээр наана, цаана худлаа тайлбар бие биендээ хиймээргүй байна шүү дээ. Үнэхээр үндэслэл тооцоотой бол энэ асуудлыг бид авч үзээд дэмжихэд бэлэн байна. Тэгээд л пал, цүлээр нь, 200, 300-аар нь нэмчихдэг. Тийм тохиолдолд ер нь манайд байсан юм уу? Төр нэмэх гээд байгаа юм уу? Тэгвэл нүүрсний үнэ өндөр байгаа үед түр хугацаагаар дайчлан ажиллуулна гэж ажиллуулъя даа, гээд ер нь асуудалд дэндүү л хөнгөхөн хандаж байна даа.

Ч.Хүрэлбаатар:  -Чойжилсүрэн сайд энэ саналд тайлбар өгье.

Б.Чойжилсүрэн:  -Улаан гишүүн ээ, энэ саналын томьёолол дээр Ганцхан Гашуун сухайт биш ээ, хэд хэдэн хяналтын талбайг шинээр нэмж байгуулъя, экспортод бүтээгдэхүүн гаргая гэсэн санал хүсэлт Гаалийн ерөнхий газар дээр ирчихсэн байгаа юм билээ. Бүгдийг нь нэмээд 199 орон тоо нэмэх шаардлага байна гэсэн ийм тооцоо гарсан юм. Түүнээс энэ ганцхан боомт биш.

Хоёрдугаарт, энэ 2017 оны тухайд нүүрсний үнэ өндөр байгаа дээр аль болохоор ахиухан гаргаад авъя гэсэн ийм л бодлого барьсан юм. Үүний төлөө бид нар БНХАУ-ын талтай байнгын хэлэлцээрт явж байгаа юм. Манай Төрийн нарийн бичгийн дарга өчигдөр, өнөөдөр хоёр БНХАУ-д бас ажлын айлчлал хийгээд явж байгаа. Энэ асуудлуудыг хөндөөд явж байгаа. Үүний дараа бас нэг санал орж байна. Та бүхнийг дэмжиж өгөөч гэж. Экспортоо л нэмчих гэсэн ийм л зүйл. Энэ өөр ямар нэгэн зориулалт байхгүй. Хэрвээ Гашуун сухайт бид та бүхэнд тайлагная. Яаж, яаж ямар учраас нэмэгдүүлсэн талаар нь.

Ч.Хүрэлбаатар:  -Би бас нэг зүйл асууя. Танай Төрийн нарийн бичгийн дарга гаалийн асуудлаар Хятад явж байгаа нь буруу шүү дээ. Энэ Ганбат эд нарыг явуулахгүй юу. Төрийн нарийн бичгийн дарга энд суух ёстой. Бодлогын асуудал нь яригдаж байхад зүгээр нэг зугаалсан явж байж болохгүй шүү дээ. Дандаа төсөв болохоор зугтаачихдаг нэг хүн байгаад байгаа юм. Тэр бол буруу гэж үзэж байна.

Харин, нэг сайн ойлгосонгүй. Сая Хууль зүйн байнгын хороон дээр дэмжсэн саналууд бол, жишээлбэл ингэж байгаа юм. Хилийн цэргийн Сэргэлэн генерал бол маш ойлгомжтой юм хэлж байгаа юм. Гэрээт цэргийн цалин, ажиллах, шалгагч дээр 820 сая төгрөгөө суулгая, кабин байхад 360 гээд ингээд хэлчих юм бол тэнд ажиллагаа нэлээн шуурхай болно гээд хэлж байгаа юм. Тэгэхээр гаалийнхан энэ дээр зүгээр энд зардал бол үүнээс л бага баймаар байна. Тэгэхээр ингээд Гашуун сухайт гэдэг нэрээр хажуу талд нь 199 гээд ороод ирэхээр хүмүүс ойлгохгүй байна шүү дээ. Би ч ойлгохгүй байна. Үүнийгээ яг энэ дээр нь таарсан юмаар явчихаж болдоггүй юм уу?

Улаан гишүүний хэлж байгаа саналтай би 100 хувь санал нэг байна. Юу нь буухаар энэ 199-ээ яаж багасгах юм бэ? Үнэ буугаад эхэлбэл яах юм бэ? Энэ зөв үү? Яг энэ Хууль зүйн байнгын хороон дээр гаргасан байгаа энэ саналуудтай уяад ийм ойлгомжтой хэлбэрээр оруулчихгүй, заавал ингээд Гашуун сухайт гэж биччихээд одоо болохоор бүх боомт гээд байдаг. 3,8 гэж тавьчихаад. Гааль нь үндсэндээ 4 тэрбумаар хийнэ гэдэг, мэргэжлийн хяналт нь 200 сая гэдэг нь нэг л уялдаа муутай байна. Энэ саналаа арай өөрчлөөд яг үүнтэй холбоотой яавал. Би бол хилийнх нь ойлгомжтой, дэмжигдчихсэн. Гааль нь үүнийгээ дагаад энгийн, цомхон байж болдоггүй юм уу?

-Ганбат дарга. Хятад руу энэ хүнийг явуулах ёстой байхгүй юу. Гаалийн дарга нь л явна биз. Энэ хүн ч илүү.

Ж.Ганбат:  -Гаалийн ерөнхий газраас яг ирсэн саналаараа бол 272 хүн 5,6 тэрбум төгрөг нэмэгдүүлье гэдэг ийм санал ирсэн. Яг хилийн цэргийн хувьд бол нөхдүүд гэрээт цэргээ аваад зөвхөн тэдгээр дээр одоо энэ нэмэгдэж байгаа 300-аас 820 гээд зөвхөн яг гэрээт цэргийнхээ асуудлаараа цалингийн сангаа нэмэгдүүлээд явчих бололцоотой болчихоод байгаа юм.

Яг гааль дээр болохоор одоо байгаа яг Гашуун сухайтын боомт дээр ажиллаж байгаа 60 хүн байгаа. Тэгэхээр 60 хүн 24 цагаар, нэмэх нь хагас, бүтэн сайны амралтын өдрүүдэд ажиллахаар дахиад нэмж хоёр ээлжийн хүмүүсийг бий болгоод, дээрээс нь нүүрсний гарцууд нь нэмэгдэхээр яг ийм хэмжээгээр. Яг энэ 272, 5,6 тэрбумыг нь хянаад бид нар ийм байдлаар эхний ээлжинд авах нь зөв юм байна гэсэн хянасан тоо ингэж оруулж ирсэн юм. Гаалийн хувьд бол гэрээт ажилтан гэдэг байдлаар юм шийдэх боломжгүй байдлаар заавал орон тоон дээр нь асуудал үүсээд дагаж цалингийн асуудал босож ирээд байгаа юм. Хилийн цэрэг бол ялгаатай. Гэрээт цэргээрээ цалинг нь нэмэгдүүлээд цалингийн сангаа нэмэгдүүлээд явчих бололцоотой байдаг ийм тооцоо хийсэн юм.

Ч.Хүрэлбаатар:  -Судалгаагүй, тооцоогүй л юм байна шүү дээ. Ийм юм гэж юу байсан юм бэ?

Санал хураалт.

27 хувиар дэмжигдсэнгүй.

Бусад саналууд нь хураагдсан юм байна.

Чойжилсүрэн сайд.

Б.Чойжилсүрэн:  -Энэ 4, 5, 6, 7. Энэ дөрвөн санал бол БНХАУ-ын Экзим банкнаас авах 1 тэрбум доллар, 85 хувь нь Хятадын талын санхүүжилттэй, 15 хувь нь Монголын алын санхүүжилттэй байсан юм. Үүнийг сая очиж тохироод 5 хувийг нь Монголын тал, 95 хувийг нь Хятадын тал хариуцдаг байхаар ийм өөрчлөлт оруулахаар урьдчилсан байдлаар тохироод байгаа. Хятадын талаас энэ тохиолдолд та бүхэн энэ төсвийн тодотгол хийж байгаа бол энэ 5 хувийнхаа 30 хувийг нь энэ дөрвөн төсөл дээр Монголын талын хөрөнгө гэдгээ төсөвтөө суулгаж ажлаа эрчимжүүл гэдэг ийм хүсэлтийг тавьсан байна. Энэ бас өчигдөр, өнөөдөр хоёр эцсийн байдлаар ажлын хэсгийн төвшинд шийдэгдсэн учраас оруулж ирж байгаа юм. Валютын сан бол үүнийг зөвшөөрнө, гадаад зээлийн ашиглалтад ороод явна.

Ч.Хүрэлбаатар:  -Би үнэхээр сайн ойлгохгүй байна. Сангийн сайд өөрсдөө ийм юм оруулж ирээд байдаг. Энэ төсөв чинь 3 сарын 24-нд өргөн баригдсан шүү дээ. Аравхан хоногийн өмнө. Одоо Сангийн сайд нь баахан хөрөнгө оруулалт, Налайх-Чойрын уулзварын зам л гэнэ, махны үйлдвэр барина л гэнэ, Эрдэнэтийн ДЦС-ын шинэчлэлийн гээд. Эрдэнэтийн ДЦС-ыг өөрөө яагаад ч гаргаж болдоггүй юм бэ. Тэгээд ийм юм оруулж ирээд шууд, бүх Байнгын хорооны санал, Төсвийн байнгын хороо, Эдийн засгийн байнгын хороон дээр ч санал хураагдаагүй юмнуудыг оруулж ирээд ингээд Сангийн сайд нь суугаад байдаг чинь? Би лав ойлгохгүй юм байна.

Үүнийгээ татаж авчихаад дараа нь тэр хэлцлээ гүйцэд хийчихээд 2018 оны төсөвтөө суулгаад явна биз дээ. Нэгэнт л энэ чинь орж ирээгүй байна шүү дээ. Сангийн сайд нь өөрөө ийм юм оруулж ирээд хуралдаан үймүүлээд байж болохгүй шүү дээ. Энэ гишүүд чинь бүгдээрээ л саналтай байгаа шүү дээ. Надад ч гэсэн энэ байтугай юмнууд байна. Ширээгээр дүүрэн санал байна. Олон хүнд би үгүй гэж хэлээд муу хэлүүлээд л сууж байгаа. Тэгэхээр та үүнийгээ боль оо, Сангийн сайд аа. Татаж ав, үүнийгээ.

-Чойжилсүрэн сайд тайлбар хэлье.

Б.Чойжилсүрэн:  -Энэ дөрвөн саналыг татъя. Гэхдээ нэг тайлбар байгаа. Улсын Их Хурлын гишүүд засаг удаан ажиллаж байна, хурдтай ажилла, ажлаа эрчимжүүл гэдэг ийм даалгавар нэг талаас өгөөд байгаа. Үүний хүрээнд л хурдтай ажиллаад эн түрүүнд төслийг нь явуулаад БНХАУ-ын Экзим банкнаас авах энэ тэрбум долларыг хурдтай, ойрын жилүүдэд төслийг хурдлуулъя гэдэг ийм л санаачилга гараад оруулж ирсэн. Та бүхэн ингэж байгаа бол одоо татахаас.

Ч.Хүрэлбаатар:  -Чойжилсүрэн сайд аа, үүнийгээ та нар Хятадын талтайгаа ойлголцоод бид нар үүнийг суулгана, та нар ажлаа эхлүүлээд явж байгаач ээ гэдэг ойлголцолд хүрээд явчихад болно шүү дээ. Тэгээд 2018 оны төсөвтөө суулгаж болно.

Санал татагдлаа.

Ингээд бүх саналууд хураагдаж дууслаа.

-Чойжилсүрэн сайд.

Б.Чойжилсүрэн:  -Бас нэг ийм асуудал гарсан. Валютын сангийн хөтөлбөрийн санхүүжилтийн дотор Япон Улсаас 850 сая долларын хөнгөлөлттэй зээл авахаар яригдсан. Япон Улсын Элчин сайд түрүүчийн 7 хоногт уулзаад хоёр хүсэлт тавьсан. Нэгийг нь Засгийн газрын төвшинд шийдчих бололцоотой юм билээ. Нөгөө нь бол Улаанбаатар хотын Олон улсын нисэх онгоцны шинэ буудлыг ирэх жилд ашиглалтад оруулна, төслийн менежментийн багийг байгуулах шаардлагатай байна. Монголын тал 49 хувьд оногдох хэмжээний 17,2 сая ам.долларын хөрөнгийг шийдвэрлээч ээ гэдэг ийм хүсэлтийг тавьсан. Энэ мөн ялгаагүй төсөв 2 сарын 24-нд Засгийн газар хэлэлцсэн, өргөн барихдаа 3 сарын 24-нд болсон. Яриа хэлэлцээр бол 4 сарын 1-нд гараад энэ төсвийн тодотголын үеэр та бүхэн бололцоотой бол үүнийг шийдээч ээ гэдэг Японы талын хүсэлт байгаа юм.

Ч.Хүрэлбаатар:  -Саналыг нь уншаадахъя. Улаанбаатар хотын  Олон улсын нисэх онгоцны шинэ буудлын менежментийн төслийг концессын гэрээгээр хэрэгжүүлэх шаардлагатай хөрөнгийн 49 хувь буюу 17,2 сая төгрөгийн хөрөнгийг Монголын талаас гаргахтай холбогдуулан Зам, тээврийн хөгжлийн сайдын багцын урсгал зардлыг 43,7 тэрбум төгрөгөөр нэмэгдүүлэх. Санал гаргасан Чойжилсүрэн, Амарзаяа, Сумъяабазар.

Улаан гишүүн тодруулъя.

Ч.Улаан:  -Ажил хариуцаад ажиллаж байхад шинэ нөхцөл байдал үүсдэг л дээ. Асуудлын шийдэл өөрчлөгдөх тохиолдол байдаг. Тэр үед бас үүнийг зайлшгүй харгалзан үзэхээс өөр аргагүй ийм л нөхцөл байдал үүсдэг л байхгүй юу. Валютын сантай ч эргээд ярих шаардлага гарвал ярих л хэрэгтэй болох байх. Энэ үүсэж байгаа асуудлуудад бас нэлээн ул суурьтай хандаж аль болох ажил болгох талаас нь хандах нь зөв байх гэж би бодож байна.

Энэ нисэх онгоцны буудалтай холбоотой асуудлаа хир зэрэг боловсруулж мэдэж байгаа юм бэ, манайхан? Нэг Элчин сайд хэлэхээр л бид нар хошуураад давхиж байна уу? Тэр дээр ер нь бүгдээрээ ажиллацгаалаа л гэсэн, Ерөнхий сайд ч очсон байсан. Одоо үүний төслийн хугацаа нь дуусаж байгаа, төслийн нэгж нь үйл ажиллагаагаа зогсоож байгаа. Шилжүүлж авах улсууд нь томилогдчихсон, 200, 300 хүн шинээр ажил авсан ийм л мэдээлэл бидэнд бас байгаа шүү дээ. Үүнийгээ ер нь нэг цогцоор нь авч үзсэн юм уу? Ер нь энийг авч үзэх үү, шинэ онгоцны буудалтай холбоотой асуудлаа? Зүгээр пал цүл нэмчихэж байна уу? Үүнийгээ тодруулаад зайлшгүй шаардлагатай байвал энэ асуудлыг авч үзэж болохгүй нь ч юу байх вэ гэж бодож байна.

Ч.Хүрэлбаатар:  -Зам, тээврийн сайд Ганбатыг дуудъя. Үүнийг хариуцаж байгаа сайд нарыг дуудъя. Манай Байнгын хорооныхон Ганбат сайдыг хүрээд ир гэж хэлээч.

Японы Элчин сайд бол нэлээн дээрхэн үед Монголын талаас шийдэх ёстой асуудлуудаа шийдэхгүй удаад байна гэдэг зүйл яригдаж байсан. Би бүх концессын гэрээг нь хийчихсэн гэдэг ойлголттой байгаа. Ажил нь сайн явж өгөхгүй байгаа гэсэн. Одоо ингээд 17,2 сая доллар Монгол гаргах ёстой гэдэг асуудал ерөөсөө огт яригдаж байгаагүй зүйл гэв гэнэт одоо ороод ирж байна. Төсөв хэлэлцээд явж байхад тэрийгээ авчирсан нь хаана байгаа юм бэ, бидэнд гэрээ төсөлтэй холбоотой Японы Элчин сайдаас ирсэн бичиг, Засгийн газрын шийдвэр, Зам, тээврийн сайдын шийдвэр гэсэн ийм юмнууд энд ирэх ёстой л доо. Тэр нь хаана байгаа юм бол?

Эхлээд Чойжилсүрэн сайд та тайлбар өгье. Дараа нь Тогтохсүрэн гишүүн та тодотгоорой.

-Чойжилсүрэн сайд тодотгоё.

Б.Чойжилсүрэн: -Хүрэлбаатар дарга аа, таны сая хэлээд байгаа үндэслэлүүдийг бид нар хэлээд төсвийн тодотголын төслийг өргөн барихдаа оруулаагүй юм. Гэрээ чинь бэлэн биш байна, бүтээ ч билүү, үгүй ч билүү гэсэн байдлаар оруулсан. Тэгээд сая Улсын Их Хурлын дарга Япон Улсад айлчилсан. Улсын Их Хурлын дарга ч тэр шинэ онгоцны буудал дээр очиж ажилласан юм билээ. Тэгээд энэ ажлыг хаана, хаанаа хурдавчилъя, тэгээд шинэ онгоцны буудал ашиглалтад орох юм бол Монгол руу зорчих зорчигчдын тоо нэмэгдэх юм байна гэх мэт янз бүрийн үндэслэлүүд ярьсан. Тэгээд энэ 850 сая долларын зээлийн хэлэлцээрийг бид нар урагшлуулах хүрээнд Япон Улсын Элчин сайдтай уулзсан. Энэ ажлаа эрчимжүүлмээр байна гээд. Энэ уулзалтын үед Японы Элчин сайд зориулаад энэ хүсэлтийг тавьсан. Тийм учраас оруулж ирж байгаа ийм л байр суурьтай байгаа юм.

Ч.Хүрэлбаатар:  -Тогтохсүрэн гишүүн асууя.

Д.Тогтохсүрэн:  -Зам, тээврийн сайдын багц дээр шинэ ийм юм орж ирсэн байгаа юм, Олон улсын шинэ нисэх онгоцны буудал барихтай холбогдуулан Монголын талын гүйцэтгэх төсөл арга хэмжээний зардал Төв аймаг, Хөшигтийн хөндий гээд, 17. Энэ жил санхүүжих нь 17,3 тэрбум төгрөг байгаа юм. Энэ жил орж ирэх нь.

Ч.Хүрэлбаатар:  -Тэрийг бид нар хасаагүй, хэвэндээ л байгаа шүү дээ.

Д.Тогтохсүрэн:  -Үүнээс өөр зардал яриад байна уу гэж би асуух гээд байгаа юм л даа.

Ч.Хүрэлбаатар:  -Чойжилсүрэн сайдын микрофон өгье.

Б.Чойжилсүрэн: -Тогтохсүрэн гишүүний асуултад хариулъя. Энэ хоёр тусдаа зардал гарч байгаа юм билээ. Эхнийх нь, төслийг хэрэгжүүлэгч нэгж нь ажлаа улсын комисст хүлээлгэж өгөөд Монголын талаас ашиглалтад ортол тодорхой хэмжээний ашиглалтын өмнөх зардал гарна. Үүнийг нь бид нар төсвийн тодотголыг тооцохдоо Иргэний нисэхийн ерөнхий газар дээр харилцан тохироод навигацийн орлогыг нь бууруулаад оруулж ирсэн.

Энэ бол менежментийн баг. Үйл ажиллагаа явуулах менежментийн багийг сургалтад хамруулах, бүтэн жилийн хугацааны бэлтгэл хийнэ гэсэн тийм тайлбар надад хэлсэн. Би энэ төрлийн сайн мэргэжилтэн биш. Япончууд нэлээн нямбай учраас бид нарт нэг жилээс доошгүй хугацааны бэлтгэл ажил, хүмүүсийг сургах гэх мэт хугацаа орно, санхүүжилтийг шийдмээр байна гэсэн ийм л тайлбар өгсөн.

Ч.Хүрэлбаатар:  -Энэ яг 17,2 сая доллар юу юм бэ? Би ний нуугүй хэлэхэд надад энэ цааснаас өөр юу ч алга. Энэ цаасыг хараад шийдвэр гаргана гэж байхгүй л дээ. Төсвийн байнгын хорооны гишүүдэд энэ бүгд тарах ёстой. Гэрээ, өөрчлөгдсөн юмнууд юу байна вэ, тэр бүгд очих ёстой. Түүнээс биш тэнд байгаа онгоцны буудлыг хурдан ашиглалтад оруулах хүсэл бид бүгдэд байгаа шүү дээ. 96 сая төгрөг дээр бид нар нэлээд юм болоод больчихдог мөртлөө 40-н хэдэн сая төгрөгийн тэрбум юм ороод ирэхээр тэгсэн юм уу гээд байж болохгүй шүү дээ. Их Хурлын гишүүд бүгдийг нь үзэх ёстой шүү дээ. Тэгээд үүнийгээ ингэж бүх юм явж, явж байгаад одоо аль ч Байнгын хороо, Эдийн засгийн байнгын хороон дээр яригдахгүй байж байж байгаад Төсвийн байнгын хороон дээр цүл пал гээд оруулаад ирэхээр бас энэ чинь хэцүү шүү дээ.

-Саналаа татлаа.

Ингээд Төсвийн байнгын хорооны хуралдааны зарчмын зөрүүтэй саналуудаар санал хурааж дууслаа.

Төсвийн хуулийн төслүүдийг хоёр дахь хэлэлцүүлэгт бэлтгэсэн талаархи Байнгын хорооноос гарах санал, дүгнэлтийг чуулганы нэгдсэн хуралдаанд би өөрөө танилцуулъя.

Ингээд Монгол Улсын 2017 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2017 оны төсвийн тухай хуульд өөрчлөлт оруулах тухай хуулийн төслүүдийн хоёр дахь хэлэлцүүлгийг хийж дууслаа.

Төсвийн байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье. Хуралдаанд идэвхтэй оролцсон бүх гишүүдэд талархал илэрхийлье. Баярлалаа.

Бичлэг буулгасан:

